
ანდრო ჩაჩანიძე

შენი თანმდევის, გზა განუხრელის,
ვარ შენი ბედის თანაზიარი,
შენს იღბალთან ვარ მე განუყრელი,
შენი ჭმუნვით მაქვს მხოლოდ ზიანი.

შვიდიათას წლის ნერგი ვარ ვაზის,
მყოფნის მტკაველი შენი მთა-მდელო,
ანაბანა ვარ მე ფარნავაზის,
ჩემი სუნთქვა ხარ, შენ საქართველოვ!

იმ ტკივილით ვარ გაკრული ჯვარზე,
ათასწლეული რომ ვერ აყუჩებს,
მე უშენოდ ვარ კალმახი მშრალზე,
უმწეობა რომ აგლეჯს ლაყუჩებს.

მეტეხის ხიდზე ასი ათასი
ამაღლებული გმირის სული ვარ,
მტრის გზის ამრევი ბერი თევდორე,
დავითფერული ორლესური ვარ.

ოპიზარების ხელოვნება ვარ,
ხატების შემკობ-დამამშვენებლის,
მარადიული ერთგულება ვარ,
გორგასალის და აღმაშენებლის.

გუთნისდედა ვარ ქედმოუხრელი,
გამვლები მინდვრად პირველ ხნულისა,
ჩაჩქანის ძე ვარ ჯაჭვგაუხდელი,
გალობანი ვარ სინანულისა...

ამიტომ ვცდილობ, უფლის წილხვედრი
მამული ჩემი რომ გავამთელო,
მომავალი ვარ, შენი იმედი,
ჩემი სუნთქვა ხარ, შენ საქართველოვ!

მე ვარ თქმულება ვეფხის და მოყმის,
ცოტნეს დარად მაქვს თაფლი წასმული,
ვარ მარადიულ ქართული მოდგმის,
ჟამთაღმწერელი დიდი წარსულის.

მადლი ვარ შენი პურის და ღვინის,
მე თამარ მეფის ოქროს ხანა ვარ,
მოზიარე ვარ ჭირის და ლხინის,
ქართული ჯიშის ხორბლის ყანა ვარ.

უზომოდ მტანჯავს ტკივილი შენი,
შენა ხარ ჩემი არსის საწყისი,
მე ვარ ქართული ჯიში და გენი
და დაკარგული ოქროს საწმისი.

მონატრება ვარ მე აფხაზეთის,
სამაჩაბლოს და კლარჯეთ-ტაოსი,
ფსოუს წყალი ვარ და შავ ზღვას ვერთვი,
შოთას ლექსი ვარ „ვეფხისტყაოსნის.”

ენა ვარ შენი, შენი გალობა,
და ვით ლაზარე – ჩემს ჟამს მოველი,
ჯვრით ნაბოძები უფლის წყალობა,
კვართი დაფლული სვეტიცხოველით.

შენთვის დაღვრილი სისხლის ვარ წვეთი,
მუდამ მღელვარე ქართლის გული ვარ,
გარდმოვლენილი ცით ნიშანსვეტი,
მადლიან მიწის ჭირნახული ვარ.

მტევნად რომ მოგცა „შენ ხარ ვენახმა,”
ვერასდროს მომკლან, თუნდაც გამთელონ,
ჩემი სიცოცხლე რადგან შენა ხარ,
და უკვდავი ხარ, შენ საქართველოვ!

ვახტანგ გურული
ირანის შაჰი ბაბა ხანი (ფეთჰი ალი) ქართლ-

კახეთის სამეფოს დასალაშქრად ემზადებოდა. 
1800 წლის გაზაფხულსა და ზაფხულში ქართლ-
კახეთის სამეფოს რეალური საფრთხე დაემუქ-
რა. არსებობდა იმის საშიშროება, რომ  ირანის 
ლაშქარს, რომელსაც აბას მირზა სარდლობდა, 
ქართლ-კახეთის სამეფოზე სალაშქროდ სამხ-
რეთ კავკასიის ირანული სახანოები დაეყოლი-
ებინა, ასევე მიემხრო ხუნძახის ბატონი ომარ 
ხანი. საბედნიეროდ, ხანების ნაწილმა აბას 
მირზას ქართლ-კახეთის სამეფოს დალაშქვ-
რაზე უარი უთხრა. ომარ ხანი თვითონ შეუდგა 
გავლენის გაძლიერებას სამხრეთ კავკასიაში: 
ხანების ტახტიდან გადაყენებას და თავის ერ-
თგულთა დანიშვნას. ამდენად, კოალიცია ვერ 
შედგა და აბას მირზამაც ლაშქარი უკან გააბ-
რუნა. ამით ირანიდან მომდინარე საფრთხე არ 
აღკვეთილა. ამ დროისათვის ქართლ-კახეთის 
სამეფო კარზე იმყოფებოდა რუსეთის იმპერიის 
სრულუფლებიანი წარმომადგენელი (მინისტრი) 
პიოტრ ლაზარევი და  რუსეთის ჯარის ეგერთა 
პოლკი გენერალ ივან ლაზარევის მეთაურობით.

საგარეო საფრთხის დროებით თავიდან 
აშორებამ ვერ გააუმჯობესა შინაპოლიტიკური 
ვითარება – სამეფო სახლში დაპირისპირება 
გრძელდებოდა. ალექსანდრე ბატონიშვილის 
აბას მირზას ბანაკში გამოჩენამ იმედი ჩაუსახა 
დარეჯან დედოფალსა და მის ვაჟებს: იულონ, 
ვახტანგ, მირიან ბატონიშვილებს, მათ მომხრე 
თავადებს. დარეჯან დედოფალი და მისი შვილე-
ბი კარგად სარგებლობდნენ იმით, რომ გიორ-
გი XII-ის ჯანმრთელობა სულ უფრო და უფრო 
უარესდებოდა. მეფე იშვიათად ჩნდებოდა უახ-
ლოეს გარემოცვასთანაც კი. დარეჯან დედო-
ფალმა და ბატონიშვილებმა ურთიერთობა გაწ-

ყვიტეს მეფესთან. თავიანთ საუფლისწულოებ-
ში მოკალათებული ბატონიშვილები, პირველ 
რიგში, იულონი და ვახტანგი, თავს უყრიდნენ  
გიორგი XII-ის მოწინააღმდეგეებს. ივან ლაზა-
რევი 1800 წლის 25 აგვისტოს კავკასიის ხაზის 
მთავარსარდალს, გენერალ კარლ კნორინგს 
მოახსენებდა იმ ღია დაპირისპირების შესახებ, 
რომელიც ქართლ-კახეთის სამეფო სახლში არ-
სებობდა. გენერალი აღნიშნავდა, რომ დარეჯან 
დედოფალი და ბატონიშვილები ცდილობდნენ 
მეფის მოწინააღმდეგეებში ამბოხისა და უწეს-

რიგობისაკენ მისწრაფება გაეღვივებინათ, ჩქა-
რობდნენ როგორმე მოესწროთ თავიანთი „ბო-
როტი ჩანაფიქრის” განხორციელება. 1800 წლის 
31 აგვისტოს ლაზარევი კნორინგს მოახსენებდა: 
დარეჯან დედოფალსა და ბატონიშვილებს იმე-
დი ჩაუსახა ირანის შაჰის ფირმანმა, რომელიც 
ალექსანდრე ბატონიშვილს ქართლ-კახეთის სა-
მეფო ტახტზე მისი უფლებების დაცვას ჰპირდე-
ბოდა. მოხსენებაში ასევე აღნიშნული იყო, რომ 
შაჰს ალექსანდრე ბატონიშვილისათვის ხანის 
ტიტული და ძვირფასი საჩუქრები უბოძებია. 
ლაზარევს ისიც შეუტყვია, რომ ალექსანდრეს 
ირანის მბრძანებლისაგან თბილისის აღების 
გეგმაც მიუღია. გეგმის თანახმად, თბილისისათ-
ვის სამი მხრიდან უნდა შეეტიათ: 

1. სამხრეთიდან (განჯისა და ერევნის სახა-
ნოებიდან) ირანისა და ყაზახისა-შამშადილუს 
თათრების ჯარით – ალექსანდრე ბატონიშვილს; 

2. სამხრეთ-დასავლეთიდან (ახალციხის სა-
ფაშოდან) ოსმალთა ჯარით – სულეიმან ფაშას; 
3. სამხრეთ-აღმოსავლეთიდან (ჭარ-ბელაქნი-
დან) ლეკთა ჯარით – ომარ ხანს. 

1800 წლის 8 სექტემბერს ლაზარევი თბილი-
სის აღების გეგმის შესახებ კნორინგს მოახსე-
ნებდა: „დარწმუნებული ვარ, რომ ეს გეგმა მხო-
ლოდ ქაღალდზე იარსებებს. ვიცნობ ადგილობ-
რივი ხალხის სილაჩრეს და დარწმუნებული ვარ, 
მოწინააღმდეგის მცირე ძალის გამოჩენის შემთ-
ხვევაშიც კი ისინი სახლებიდან გაიქცევიან და 
ხეობებს შეაფარებენ თავს, რითაც გაახარებენ 
თავხედ და არაფრის მაქნის მოწინააღმდეგეს”. 

გიორგი XII-მ 1800 წლის 29 და 31 აგვისტოს 
წერილები გაუგზავნა კავკასიის ხაზის მთავარ-
სარდალ კარლ კნორინგს და სასწრაფოდ რუსე-
თის ჯარის დამატებითი კონტინგენტის (6.000 
მებრძოლის) გამოგზავნა სთხოვა. 1800 წლის 9 
სექტემბერს კნორინგი ლაზარევს წერდა: მეფეს 

ჩააგონე, რომ საქართველოში რუსეთის ჯარი 
გამოიგზავნება დროებით, მტრის მოსაგერიებ-
ლად, შემდეგ კი მეფემ უნდა იზრუნოს საკუთა-
რი ჯარის შექმნისათვის, მეფეს თავისუფლად 
შეუძლია ჯარის (5.000 მებრძოლის) შენახვა. 

1800 წლის აგვისტოში ქართლ-კახეთის სა-
მეფოში გამოსაგზავნი რუსეთის ჯარის ქვეითთა 
პოლკის მეთაურად დაინიშნა გენერალ-მაიორი 
ვასილი გულიაკოვი. რუსეთის ჯარის ქვეითთა 
პოლკი 1800 წლის 23 სექტემბერს თბილისში 
შემოვიდა. 

1800 წლის 23 სექტემბერს, დილით ადრე, 
გიორგი XII, რომელსაც ცხენით მგზავრობა უკვე 
ძალიან უჭირდა, ეტლით თბილისიდან რუსეთის 
ჯარის შესახვედრად გავიდა. მეფეს თან ახლ-
დნენ დედოფალი მარიამი, ტახტის მემკვიდრე 
ბატონიშვილი დავითი, სხვა ბატონიშვილები, 
თავადები, თბილისის მოსახლეობა. მეფის ამა-
ლაში იმყოფებოდა სპარსეთის ის ელჩი, რო-
მელმაც გიორგი XII-ს ირანის შაჰის ფირმანი და 
აბას მირზას წერილები გადასცა. თბილისიდან 3 
ვერსის (1 ვერსი=1,0668 კილომეტრს) მანძილზე 
ორი კარავი დაედგათ, ერთი მეფისთვის, მეორე 
- დედოფლისთვის. გამოჩნდა თუ არა რუსეთის 
ჯარის პოლკი, მეფე გიორგი ამალითურთ მის 
შესახვედრად გაემართა. დედოფალი მარიამი 
კარავში დარჩა. მეფის მიახლოებისთანავე გე-
ნერალ-მაიორმა ვასილი გულიაკოვმა, რუსეთში 
მოქმედი სამხედრო წესდების მიხედვით, პატივი 
მიაგო გვირგვინოსანს - პოლკი შეჩერდა, გენე-
რალი და ჯარი მეფეს მიესალმნენ. ნარიყალას 
ციხიდან სალუტი მისცეს. თბილისის ყველა ეკ-
ლესიის სამრეკლოდან ზარების რეკა ისმოდა. 

თბილისში რუსეთის ჯარის დამატებითი 

გ ი ო რ გ ი  X I I
(მეფობის უკანასკნელი პერიოდი)

გაგრძელება მე-2  გვ. 

დედიკოების სინდრო-

მი

 დასაწყისი გვ. 1 

გაგრძელება გვ.3 

კონტიგენტის შემოსვლამ დაამშვიდა მეფე 
გიორგი, სამაგიეროდ, შეაშფოთა დარეჯან დე-
დოფალი და ბატონიშვილები (ერეკლე მეფისა 
და დარეჯან დედოფლის ვაჟები). 1800 წლის 
22 სექტემბერს ბატონიშვილი ვახტანგი კარლ 
კნორინგს სწერდა: „როცა მან (XII-მ - ვ. გ.) რუ-
სეთის მცირერიცხოვანი ჯარის მოლოდინში ამ-
დენი წყენა მოგვაყენა, მისი მფარველობისათვის 
მრავალრიცხოვანი ჯარის შემოსვლის შემდეგ 
უფრო მეტად არ შეგვავიწროებს?” დედოფალი 
დარეჯანი, ბატონიშვილები იულონი და ვახტან-
გი, შიშობდნენ, რომ გიორგი XII-ის გარდაცვა-
ლების შემდეგ რუსეთის ჯარის დახმარებით 
ტახტზე დავით ბატონიშვილი ავიდოდა, მით 
უფრო, რომ პაველ I-ის მიერ დავითი ტახტის 
მემკვიდრედ იყო დამტკიცებული. ამ შემთხვე-
ვაში ყურადღებას არ მიაქცევდნენ ერეკლე II-ის 
ანდერძს, რომლის მიხედვითაც, გიორგი XII-ის 
გარდაცვალების შემდეგ ბატონიშვილებში უფ-
როსს, ერეკლე მეფისა და დარეჯან დედოფ-
ლის ვაჟს, იულონ ბატონიშვილს, უნდა ემეფა. 
განსაკუთრებით აქტიურობდა ბატონიშვილი 
ვახტანგი, რომელიც დუშეთში ცხოვრობდა. იგი  
დუშეთზე გავლისას შეხვდა საქართველოში სა-
განგებო მისიით მოვლინებულ გრაფ აპოლოს 
მუსინ-პუშკინს. ვახტანგ ბატონიშვილმა გრაფ-
თან პირისპირ საუბრის სურვილი გამოთქვა. 
როგორც მუსინ-პუშკინის მოხსენებიდან ირკ-
ვევა, საუბრისას გრაფს ვახტანგ ბატონიშვილ-
მა აცნობა, რომ მეფე გიორგი პირადად მას და 

განსაკუთრებით დედოფალ  დარეჯანს ავიწ-
როებდა. მუსინ-პუშკინს ბატონიშვილისთვის გა-
ნუცხადებია: „მე ვერ გავბედავ აზრი გამოვთქვა 
ისეთ საქმეებზე, რომლებიც ჩემთვის არ მოუნდ-
ვიათ. გირჩევთ, ყოველი ჩემთან ნათქვამი მოახ-
სენოთ იმპერატორს.” ვახტანგ ბატონიშვილმა 
მუსინ-პუშკინს იმპერატორისათვის მისი წე-
რილის გადაცემა სთხოვა, რაზეც უარი მიიღო. 
ვახტანგ ბატონიშვილმა გადაწყვიტა, პირადად 
იმპერატორისათვის წერილი არ გაეგზავნა, დე-
დასთან და ძმებთან მოელაპარაკა და იმპერა-
ტორისათვის ერთობლივი წერილი მიერთმიათ. 
წერილი ბატონიშვილებმა 1800 წლის 7 ოქტომ-
ბერს შეადგინეს. ისინი იმპერატორს სწერდნენ, 
რომ მთელი ხალხის სურვილი იყო, მეფე ერეკ-
ლე II-ის ანდერძის თანახმად, ტახტი გადასული-
ყო არა მამიდან შვილზე, არამედ უფროს ძმაზე. 
კარლ კნორინგმა სამეფო სახლში უთანხმოების 
შესახებ პიოტრ კოვალენსკისა და ივან ლაზარე-
ვის მოხსენებებიდან უკვე დიდი ხნის წინ იცოდა. 
შექმნილი ვითარებაში დამოუკიდებლად გადაწ-
ყვეტილების მიღების უფლება კავკასიის ხაზის 
მთავარსარდალს არ ჰქონდა, ამიტომ იყო, რომ 
1800 წლის 7 ოქტომბერს კნორინგი პაველ I-ს 
სთხოვდა რჩევას, თუ რა პოზიცია უნდა დაეკა-
ვებინა თბილისში მყოფ რუსეთის ჯარს გიორგი 
XII-ის გარდაცვალების შემთხვევაში. 1800 წლის 
29 ოქტომბერს კარლ კნორინგმა პეტერბურგი-
დან რესკრიპტი მიიღო, რომელიც მას ავალებდა 
ივან ლაზარევისათვის გადაეცა შემდეგი: მეფის 
გარდაცვალების შემდეგ ბატონიშვილებს შორის 
ღია ბრძოლის დაწყების შემთხვევაში რუსეთის 
ჯარს თბილისიდან კავკასიის ხაზზე გაეყვანა.

კარლ კნორინგს და, შესაბამისად, რუსეთის 
საიმპერატორო კარს, უტყუარი ცნობები ჰქონ-
დათ იმის შესახებ, რომ სამეფო სახლში უთანხ-
მოების პარალელურად სულ უფრო ძლიერდებო-
და უთანხმოება გიორგი XII-სა და ქართლ-კახე-
თის სამეფოს კარზე რუსეთის სრულუფლებიან 
წარმომადგენელს (მინისტრს) პიოტრ კოვალენ-
სკის შორის. ჯერ კიდევ 1800 წლის 11 ივლისს 
იმპერატორმა პაველ I-მა  საგარეო საქმეთა კო-
ლეგიას მიმართა: „ვერ ვხედავ ქართლ-კახეთის 
სამეფოში ჩვენი მინისტრის ყოფნის აუცილებ-
ლობას,  გიბრძანებთ, სახელმწიფო მრჩეველი 
კოვალენსკი მოხელეებითურთ გამოიწვიოთ, 
ხოლო ჩვენი ქვეშევრდომების საქმეები ჩააბა-
როთ ჩვენს გენერალურ კონსულს სპარსეთში, 
სასამართლო მრჩეველ სკიბინევსკის. ქართლ-
კახეთის მეფე ყველა საქმის შესახებ, რომლებიც 
მას ჩვენს კართან (საიმპერატორო კართან – ვ. 
გ.) ექნება, დაუკავშირდეს კავკასიის ხაზზე ჩვე-
ნი ჯარების მთავარ მეთაურს (კავკასიის ხაზის 
მთავარსარდალს - ვ.  გ.) ან იმ ჯარის მეთაურს 
(გენერალ-მაიორ ლაზარევს - ვ. გ.), რომელიც 
მისი უმაღლესობის სამფლობელოში იმყოფება”. 
კოვალენსკიმ მიმდინარე საქმეები ლაზარევს, 
ხოლო იმპერატორისაგან მიღებული ბრძანებე-
ბი, რესკრიპტები, სხვადასხვა ინსტანციიდან მი-
ღებული ინსტრუქციები და მის განკარგულება-
ში არსებული ფული კნორინგს ჩააბარა. პიოტრ 
კოვალენსკიმ თბილისი 1800 წლის 3 აგვისტოს 
დატოვა. თბილისიდან წასვლის შემდეგ, 1800 
წლის 21 აგვისტოს,  კოვალენსკიმ, რუსეთის 
იმპერიის საგარეო საქმეთა კოლეგიის აზიის დე-
პარტამენტის გავლენიან მოხელეს, საიდუმლო 
მრჩეველსა და იმპერატორ პაველ I-ის ნდობით 
აღჭურვილ სერგეი ლაშქარევს წერილი გაუგ-
ზავნა და ქართლ-კახეთის სამეფოში რუსეთის 

ჯარის დამატებითი კონტინგენტის გაგზავნის 
აუცილებლობა დაუსაბუთა.

1800 წლის ზაფხულსა და შემოდგომაზე 
ქართლ-კახეთის სამეფოსათვის დიდ საფრთხეს 
წარმოადგენდა ავარიის ხანი ომარი. ომარ ხანი 
უდავოდ ნიჭიერი, გაბედული, მამაცი ადამიანი 
იყო, შეეძლო ყველა ვითარებაში სარგებელი 
ენახა. ამჯერადაც ომარ ხანი ორმაგ თამაშს ეწე-
ოდა: ერთი მხრივ, კავკასიის ხაზის მთავარსარ-
დალ კარლ კნორინგს რუსეთის იმპერიის მფარ-
ველობაში შესვლაში თანადგომას სთხოვდა და, 
მეორეს მხრივ, იმავდროულად, რუსეთის მფარ-
ველობაში მყოფი ქართლ-კახეთის სამეფოს და-
სარბევად ემზადებოდა. 1800 წლის 3 აგვისტოს 
კნორინგმა პაველ I-ს პეტერბურგში ომარ ხანის 
ელჩის გაგზავნის ნებართვა სთხოვა. იმავე წე-
რილში კნორინგი იმპერატორს აცნობებდა, რომ 
გიორგი XII ომარ ხანს წლიურად 5.000 მანეთს 
უხდიდა, რათა სამეფოსათვის ლეკთა თავდასხ-
მა აეცილებინა. პეტერბურგში ასე განსაჯეს: 
ომარ ხანის მფარველობაში მიღებით ქართლ-
კახეთის სამეფო ლეკთა გამანადგურებელ ლაშ-
ქრობებს აიცილებდა თავიდან. 1800 წლის 26 
აგვისტოს პაველ I-მა ხელი მოაწერა რესკრიპტს 
კნორინგისადმი, რომელიც კავკასიის ხაზის 
მთავარსარდალს ნებას რთავდა, ომარ ხანის 
ელჩი პეტერბურგში გაეგზავნა. ეს რესკრიპტი 
კავკასიის ხაზზე მაშინ მივიდა, როცა ომარ ხანი 
უკვე ქართლ-კახეთის სამეფოს საზღვრებში იყო 
შემოჭრილი.

1800 წლის 24 აგვისტოს ივან ლაზარევი 
კარლ კნორინგს მოახსენებდა: ომარ ხანი, რო-
მელსაც შეუერთდნენ ყაზიყუმუხის ხანი და 

ჩრდილო კავკასიის სხვა მუსლიმი მფლობელე-
ბი, გაერთიანებული ლაშქრით სოფელ ბელაქან-
ში შევიდა. ლაზარევმა, ცხადია, საქმის კურსში 
ჩააყენა გიორგი XII-ც. მეფემ რუს გენერალს 
სთხოვა ორივე ბატალიონით ბელაქნისაკენ 
დაძრულიყო. ლაზარევი ბელაქანში ომარ ხა-
ნის ლაშქრის შესვლას დიდ მნიშვნელობას არ 
ანიჭებდა. იგი მეფეს არწმუნებდა: ლაშქრობის 
დაწყების დროს ომარ ხანს არ ეცოდინებოდა 
აბას მირზას უკანდახევისა და საქართველოში 
რუსეთის ჯარის ახალი კონტინგენტის გამოგ-
ზავნის ამბავი და როცა ამას შეიტყობს, ლაშქ-
რობის დაწყებას ვერ გაბედავსო. როგორც ჩანს, 
ლაზარევი მთლად დარწმუნებული არ იყო, რომ 
მოვლენები ზუსტად ასე განვითარდებოდა. ამი-
ტომ იყო, რომ გენერალი მეფეს ურჩევდა: თბი-
ლისში აღდგენით სამუშაოებზე მყოფი ქიზიყის 
სოფლების მოსახლეობა შინ გაეშვა, რათა ომარ  
ხანის შემოსევის შემთხვევაში სამეფოს საზღვ-
რები დაეცვათ. ლაზარევმა მეფეს ასევე სთხოვა 
კახეთის ლაშქარი (2.000 მებრძოლი) ალაზნის 
მარჯვენა ნაპირის გასწვრივ განელაგებინა. ქარ-
თული ჯარის დასახმარებლად დაიძვრებოდა 
ორი რუსული ბატალიონი არტილერიითურთ. 
გენერალი მეფეს დაბეჯითებით სთხოვდა, რუ-
სეთის ჯარისათვის პროვიანტი მოემზადებინა.  

1800 წლის 8 სექტემბერს სიღნაღში მყოფ-
მა ბატონიშვილმა ბაგრატმა მამას ომარ ხანის 
ლაშქრის მოახლოება შეატყობინა. ბატონიშ-
ვილი იმასაც სწერდა, რომ, გადაწყდა, ჯარი 
არ დაენაწილებინათ და სიღნაღის ციხეში გა-
მაგრებულიყვნენ. ქიზიყის მოსახლეობა მეფეს 
ტახტის მემკვიდრე დავით ბატონიშვილის მათ-
თან გაგზავნას სთხოვდა. ბაგრატ ბატონიშვილი 
ტყვიისა და თოფის წამლის ნაკლებობას უჩიოდა 
და დახმარებას მამისაგან ელოდა. 1800 წლის 27 
სექტემბერს ორი რუსული ბატალიონით გენე-
რალმა ივან ლაზარევმა თბილისი დატოვა და ქი-
ზიყისაკენ დაიძრა. მან თბილისში წესრიგის და-
საცავად პოლკოვნიკ პაველ კარიაგინის რაზმი 
დატოვა და, თანაც, მეფეს სთხოვა: პოლკოვნიკ 
კარიაგინისათვის დაედასტურებინა, რომ მას 
უფლება ჰქონდა მთელი სიმკაცრით აღეკვეთა 
ყოველგვარი უწესრიგობა. ლაზარევი წინააღმ-
დეგი იყო ომარ ხანთან საბრძოლველად ყაზახის 
მუსლიმი მოსახლეობის ლაშქარი გამოეყვანათ. 
გენერალი წერდა, რომ თუ ეს აუცილებელი 
გახდებოდა, მაშინ ყაზახის მოსახლეობისათვის 
მძევლები უნდა გამოერთმიათ და თბილისში ჩა-
მოეყვანათ. რუსი გენერლის აზრით, აჯობებდა 
ყაზახში ლაშქრის შესაკრებად თავადი სოლო-
მონ ავალიშვილი გაეგზავნათ. ლაზარევს იმედი 
ჰქონდა, რომ დუშეთში მყოფი ვახტანგ ბატო-
ნიშვილიც დაახმარდა თავის ლაშქარს.

1800 წლის 6 ოქტომბერს ივან ლაზარევი 
კარლ კნორინგს მოახსენებდა, რომ ომარ ხანი 
სოფელ ბელაქნიდან განჯისაკენ აპირებდა გა-
ლაშქრებას, რათა განჯის ხანი ჯავადი ტახტი-
დან გადაეყენებინა. შემდგომ ივან ლაზარევმა 
მიიღო ცნობა, რომ ომარ ხანი ალაზნის მარც-
ხენა ნაპირზე დაბანაკდა. ომარ ხანის ბანაკში 
ალექსანდრე ბატონიშვილის გამოჩენას ელოდ-
ნენ. ამ დროისათვის ბატონიშვილს დაკარგუ-
ლი ჰქონდა იმედი, რომ აბას მირზას თბილისზე 
სალაშქროდ დაიყოლიებდა. ამიტომ იყო, რომ 
მან აბას მირზას ბანაკი დატოვა და ყარაბაღის 
ხანთან ქალაქ შუშაში გადავიდა. შუშაში ალექ-
სანდრე ბატონიშვილთან გამოცხადდა ომარ 
ხანის სარდალი და ბატონიშვილი ხანის ბანაკ-

ში მიიწვია. გარკვეული ფიქრის შემდეგ ალექ-
სანდრე ბატონიშვილი ამ მიწვევას დაეთანხმა. 
თავის თანამოაზრეებთან ერთად მან გადალახა 
მდინარეები: მტკვარი, იორი, ალაზანი და ხანის 
ბანაკში გამოცხადდა. ლაზარევს ცნობა ჰქონდა, 
რომ 1800 წლის 25 ოქტომბრისათვის ბატონიშ-
ვილი უკვე ომარ ხანთან იმყოფებოდა. ალექ-
სანდრე ბატონიშვილი კარგად გრძნობდა, რომ 
ომარ ხანთან ყოფნა სახელს უტეხდა მას. 1800 
წლის 23 ოქტომბერს ბატონიშვილმა ერთ-ერთ 
ქართველ მიტროპოლიტს წერილი მისწერა. იგი 
მიტროპოლიტს ფიცით არწმუნებდა, რომ ომარ 
ხანთან სამშობლოს დარბევის მიზნით კი არ მი-
სულა, არამედ თავისი კანონიერი უფლებების 
დასაცავად.

ქართულმა ჯარმა საბრძოლველად მომზა-
დების ბრძანება მიიღო. ქართველთა დასახმა-
რებლად ალაზნის ნაპირებისაკენ მიემართებო-
და რუსეთის ჯარის ეგერთა (ქვეითთა) ერთი 
პოლკი და 60 კაზაკი გენერალ-მაიორ ივან ლაზა-
რევის მეთაურობით. ჯერ კიდევ 1800 წლის 12 
ოქტომბერს სიღნაღში მყოფი ბაგრატ ბატონიშ-
ვილი ლაზარევს აცნობებდა, რომ ომარ ხანი თა-
ვისი ლაშქრით ალაზნის მარცხენა სანაპიროზე, 
სოფელ ურდოს ფონთან იდგა. ბაგრატ ბატონიშ-
ვილი გენერალს სთხოვდა, რაც შეიძლება სწრა-
ფად მისულიყო სიღნაღის გარნიზონის დასახმა-
რებლად, თანაც პროვიანტით რუსული პოლკის 
უზრუნველყოფას ჰპირდებოდა. 1800 წლის 
ოქტომბრის შუა ხანებში ომარ ხანმა ბატონიშ-
ვილ დავითს წერილი გამოუგზავნა, რომელშიც 
ქართლ-კახეთის სამეფოზე მისი ლაშქრობის 
მიზეზს უხსნიდა. ავარიის ხანი წერდა, რომ 

ქართლ-კახეთის სამეფოს დალაშქვრა მხოლოდ 
იმიტომ გადაეწყვიტა, რომ მას მეფე გიორგიმ 
ხარკის გადახდის პირობა სამჯერ მისცა, მაგრამ 
სამივეჯერ მოუტყუებია. ომარ ხანი პირობას 
დებდა, რომ თუ მეფე ხარკს გადაიხდიდა, ლაშ-
ქრობას შეწყვეტდა. ომარ ხანი მეფე გიორგის 
ასევე აცნობებდა, რომ ორი დღის შემდეგ მის 
ბანაკში ალექსანდრე ბატონიშვილი მივიდოდა, 
რომელსაც უკვე მიღებული ჰქონდა ირანის შა-
ჰის ფირმანი. როგორც ავარიის ხანი სწერდა, 
ირანის შაჰი ალექსანდრე ბატონიშვილს ჯარი-
თა და პროვიანტით დახმარებას აღუთქვამდა. 
ცხადი იყო, რომ ომარ ხანი გიორგი XII-ის და-
შინებას ცდილობდა. ირანის შაჰი ალექსანდრე 
ბატონიშვილს ჯარითა და პროვიანტით დახმა-
რებას არ დაჰპირებია. შაჰს რომ დახმარება შეს-
ძლებოდა, პირველ რიგში, აბას მირზას ლაშქარს 
გააძლიერებდა. დავით ბატონიშვილმა ზუსტად 
ამოიცნო წერილის მიზანი. არანაირი სერიოზუ-
ლი სამხედრო ძალა ალექსანდრე ბატონიშვილს 
არ ჰყავდა და ამ მხრივ იგი ომარ ხანს დახმარე-
ბას ვერ აღმოუჩენდა. ომარ ხანს ალექსანდრე 
ბატონიშვილის მასთან ყოფნა იმიტომ სურდა, 
რომ ქიზიყსა და, საერთოდ, მთელ კახეთში 
მღელვარება გამოეწვია. ომარ ხანი იმასაც ვა-
რაუდობდა, რომ ალექსანდრე ბატონიშვილის 
გამოჩენა იმედს ჩაუსახავდა დარეჯან დედო-
ფალს, იულონ და ვახტანგ ბატონიშვილებს და 
მათ მომხრე თავადებს. დავით ბატონიშვილმა 
1800 წლის 13 ოქტომბერს შექმნილი ვითარების 
შესახებ კავკასიის ხაზის მთავარსარდალს კარლ 
კნორინგს მოახსენა.

ომარ ხანის ლაშქარი დღითიდღე იზრდე-
ბოდა. ლაშქრის დიდ ნაწილს ცხენოსნები შეად-
გენდნენ, ომარ ხანს კი ცხენების გამოსაკვები 
ფურაჟი არ გააჩნდა. ხანი იძულებული გახდა 
ცხენოსანი ჯარი დაენაწილებინა და სხვადასხვა 
სოფელში გაეგზავნა. ომარ ხანის ცხენოსანი ჯა-
რის დაქსაქსვის გამო შეუძლებელი გახდა იმის 
ამოცნობა, თუ ბოლო მომენტში სად მოიყრიდა 
ჯარი თავს და რა მიმართულებით განავითა-
რებდა შეტევას. მალე მიიღეს ცნობა, რომ ომარ 
ხანის ლაშქარი ალაზნის მარჯვენა ნაპირზე 
გადმოვიდა. 1800 წლის 25 ოქტომბერს იოანე 
ბატონიშვილი ქიზიყიდან გენერალ ლაზარევს 
წერდა, რომ რაც შეიძლება სწრაფად მისული-
ყო სიღნაღში. ლაზარევმა 1800 წლის 26 ოქ-
ტომბერს წერილობით მიმართა დუშეთში მყოფ 
ვახტანგ ბატონიშვილს და სომეხ მელიქ აბოვს. 
რუსმა გენერალმა ორივეს ომარ ხანის წინააღ-
მდეგ ერთობლივი ბრძოლისაკენ მოუწოდა, 
თვითონ კი რუსეთის ჯარის ეგერთა ერთი პოლ-
კით და 60 კაზაკით 1800 წლის 29 ოქტომბერს 
სიღნაღისაკენ დაიძრა. ეგერთა პოლკის გარდა, 
ლაზარევმა თან წაიყვანა გენერალ ვასილი გუ-
ლიაკოვის  პოლკის ნაწილი და გენერლის გან-
კარგულებაში მყოფი ყველა კაზაკი. ლაზარევმა 
თბილისში მხოლოდ 10 კაზაკი დატოვა. სულ ლა-
ზარევის განკარგულებაში იყო 45 ოფიცერი და 
1.177 რიგითი (მათ შორის: გენერალ-მაიორ ივან 
ლაზარევის პოლკიდან: შტაბის 21 ოფიცერი და 
უფროსი ოფიცერი, 38 უმცროსი ოფიცერი, 320 
რიგითი, 56 არასამწყობრო სამხედრო მოსამსა-
ხურე, 62 კაზაკი, 62 არტილერისტი;  გენერალ-
მაიორ ვასილი გულიაკოვის პოლკიდან – 22 
უფროსი ოფიცერი, 35 უმცროსი ოფიცერი, 515 
რიგითი, 82 არასამწყობრო სამხედრო მოსამსა-
ხურე).

1800 წლის 1 ნოემბერს ივან ლაზარევმა წე-

რილი გაუგზავნა ომარ ხანს და სთხოვა აეხსნა 
ქართლ-კახეთის სამეფოზე ლაშქრობის მიზეზი. 
ლაზარევი ომარ ხანს ასეთი კითხვა დაუსვა: რო-
გორ უნდა შეეთანხმებინა ერთმანეთთან ხანს 
რუსეთის იმპერატორის მფარველობაში შესვ-
ლის თხოვნა და რუსეთის იმპერატორის მფარ-
ველობაში მყოფ ქართლ-კახეთის სამეფოზე 
ლაშქრობა? გენერალი ომარ ხანს იმასაც სწერ-
და, რომ რუსეთის იმპერატორის მფარველობა-
ში მისი მიღების საკითხი პრაქტიკულად უკვე 
გადაწყვეტილი იყო. წერილის ბოლოს ლაზარე-
ვი ომარ ხანს ეკითხებოდა: რას მოიმოქმედებ-
და, ლაშქრობას გააგრძელებდა თუ სისხლისღ-
ვრის აცილების მიზნით უკან გაბრუნდებოდა? 
ლაზარევს ომარ ხანმა 1 ნოემბერსვე უპასუხა. 
ხანი წერდა: პირადად მას რუსეთის წინააღმ-
დეგ მტრული მოქმედების არავითარი სურვილი 
არ ჰქონია, ლაშქრობა კი იმიტომ დაიწყო, რომ 
ალექსანდრე ბატონიშვილს თავისი კანონიერი 
უფლებების დაცვაში დახმარებოდა. როგორც 
ვხედავთ, ომარ ხანმა ყველაფერი ალექსანდრე 
ბატონიშვილს გადააბრალა. იმავე დღეს, 1800 
წლის 1 ნოემბერს ლაზარევმა ალექსანდრე ბა-
ტონიშვილსაც გაუგზავნა წერილი. გენერალი 
ბატონიშვილს პირობას აძლევდა, თბილისში 
დაბრუნების შემთხვევაში, მეფესთან და ძმებ-
თან შეარიგებდა, საუფლისწულოს დაბრუნება-
შიც დაეხმარებოდა. ლაზარევი ბატონიშვილს 
მშვიდად და უსაფრთხოდ ცხოვრების გარანტი-
ასაც აძლევდა და, რაც მთავარია, იმპერატორ 
პაველ I-გან შეწყალების მიღებას ჰპირდებოდა. 
ალექსანდრე ბატონიშვილმა ივან ლაზარევს 
1800 წლის 6 ნოემბერს უპასუხა. ბატონიშვილი 

გენერალს სწერდა: მეფე გიორგი უსამართლოდ 
იქცეოდა, მას და მის ძმებს საუფლისწულოები 
ჩამოართვა და თავის შვილებს დაუნაწილა. 
ალექსანდრე ბატონიშვილი შეუვალი იყო: „სანამ 
ცოცხალი ვარ ჩემს მამულსა და გლეხებზე უარს 
არ ვიტყვი, მისთვის ვიბრძოლებ, სანამ ცოცხა-
ლი ვარ...”. ბატონიშვილი გენერალს სწერდა: 
„იმედი მაქვს მალე შევხვდები ჩემ უფროს ძმებს 
და თქვენ შეკითხვებზე სრულ პასუხს მათთან 
შეხვედრის შემდეგ მიიღებთ. ჩვენ არასდროს 
გავრეულვართ ისეთ საქმეებში, რომელიც მი-
უღებელია რუსეთის იმპერატორისათვის და 
ამჯერადაც არ გვსურს ვებრძოლოთ რუსე-
თის ჯარს. უფლის შეწევნით ჩვენ ვეცდებით 
უკეთესად და უფრო ერთგულად ვემსახუროთ 
იმპერატორს, ხოლო მისი ჯარის წინააღმდეგ 
არასდროს ვიბრძოლებთ, თუ თქვენ თვითონ 
არ დაიწყებთ ჩვენს დევნას”. მეფე გიორგისა და 
ივან ლაზარევის თვალის ასახვევად დარეჯან 
დედოფალიც შერიგებას ურჩევდა ალექსანდ-
რე ბატონიშვილს, თუმცა ამავე დროს შვილს 
მოუწოდებდა ბოლომდე შეურიგებლად ებრძო-
ლა თავისი უფლებების დასაცავად. აბას მირ-
ზას ბანაკიდან ომარ ხანთან გამგზავრების წინ 
ალექსანდრე ბატონიშვილმა წერილი გაუგზავნა 
ირანის შაჰს. ბატონიშვილი ირანის მბრძანე-
ბელს ჯარით დახმარებას სთხოვდა და პირო-
ბას დებდა, რომ თბილისის დაკავების შემდეგ 
ქართლ-კახეთის სამეფო ირანის ქვეშევრდომი 
გახდებოდა. შაჰმა ალექსანდრე ბატონიშვილს 
ქართლ-კახეთის სამეფოს ირანის ქვეშევრდო-
მად გადაქცევის გეგმა მოუწონა, მაგრამ ხორა-
სანში დაწყებული არეულობის მიზეზით ჯარით 
დახმარებაზე უარი უთხრა. 

1800 წლის 1 ნოემბერს ივან ლაზარევის მე-
თაურობით რუსეთის ჯარი სიღნაღში შევიდა. 
ამ დროისათვის სიღნაღში უკვე იმყოფებოდა 
ქართული ჯარი (3.000 მებრძოლი) ბატონიშვილ 
ბაგრატის სარდლობით. ქართული ჯარი ცუდად 
იყო შეიარაღებული. 2 ნოემბერს სიღნაღიდან 
ომარ ხანის ბანაკში დანთებული უამრავი კოცო-
ნი შენიშნეს. მტერი სიღნაღიდან 16 ვერსის მო-
შორებით იდგა, ამიტომ იმავე დღეს ლაზარევმა 
მნიშვნელოვანი ღონისძიებები გაატარა სიღნა-
ღის გასამაგრებლად.

1800 წლის 1 ნოემბერს, როგორც ზემოთ აღ-
ვნიშნეთ, ლაზარევმა წერილი გაუგზავნა ომარ 
ხანს, რომელიც იმავე დღეს მიიღო ხანმა. იმავ-
დროულად დედოფალ დარეჯანისაგან წერილი 
მიიღო ომარ ხანის ბანაკში მყოფმა ალექსანდრე 
ბატონიშვილმა. წერილების გაცნობის შემდეგ 
ომარ ხანმა და ალექსანდრე ბატონიშვილმა სამ-
ხედრო საბჭო მოიწვიეს. ამ დროისათვის ომარ 
ხანს 15.000 მებრძოლი ჰყავდა. ალექსანდრე 
ბატონიშვილი ითხოვდა ქიზიყში შეჭრას, ხოლო 
ლეკები ომარ ხანს საგარეჯოზე შეტევას ურჩევ-
დნენ. საბოლოოდ ომარ ხანმა ასეთი გადაწყვე-
ტილება მიიღო: 

1. ლაშქრის ერთი ნაწილი (2.000 მებრძოლი) 
საგარეჯოს შეუტევდა; 

2. მეორე ნაწილი აღმოსავლეთიდან თბი-
ლისზე დაიძვრებოდა; 

3. მესამე ნაწილი მტკვარს გადალახავდა და 
შეუერთდებოდა  ვახტანგ, იულონ და ფარნა-
ვაზ ბატონიშვილების ლაშქარს. გაერთიანების 
შემდეგ ქართველთა და ლეკთა ლაშქარს დასავ-
ლეთის მხრიდან უნდა შეეტია თბილისისათვის. 

გ ი ო რ გ ი  X I I
(მეფობის უკანასკნელი პერიოდი)

დედიკოების სინდრო-

მი

მაია დიაკონიძე

სილამაზის საიდუმლო
(ჩანახატი)

ბებიას ქერა თმა ჰქონდა, ოქროსფერი, 
მაგრამ ადგილ-ადგილ  ვერცხლისფერი შეჰ-
პარვოდა. ოქრო და ვერცხლი ერთმანეთს 
ენაცვლებოდა. როცა თმებს ივარცხნიდა, 
თვალმოუშორებლივ ვუყურებდი, მეგონა 
ადრე, სანამ პაპა და ბებია დაქორწინდე-
ბოდნენ, ის მზეთუნახავი იყო, რომელიც 
პაპამ, თეთრ ცხენზე ამხედრებულმა, მო-
იტაცა. მართლაც თეთრი ცხენი ჰყავდა პა-
პას. ჩემი ბავშვური ფანტაზია შორს მიდი-
ოდა და მეგონა, სავარცხელი, რომლითაც 

ბებია თმას ივარცხნიდა, ჯადოსნური იყო, 
აბა, რატომ იყო ასეთი ლამაზი?!  მოვიპა-
რავდი, ღამით ბალიშის ქვეშ დავიდებდი და 
ჯადოსნურ სიზმრებს ვნახულობდი. მეორე 
დღეს ბებია აყვირდებოდა, სად გაქრა ჩემი 
სავარცხელიო, მორცხვად მივურბენინებდი, 
განშორება კი არ მინდოდა მასთან. 

ქალაქში წამოსვლის წინ ბებიამ ეშმაკუ-
რად გადმომხედა და მითხრა: ვიცი, ჩემი სა-
ვარცხელი მოგწონს, წაიღე, თუ გინდაო. 

მას მერე შენახული მაქვს ეს სავარცხელი, 
გადავისვამ თმებზე და მზეთუნახავი ვხდები, 
როგორც ბებიაჩემი.

                                    

გამარჯობა
(ჩანახატი)

ერთხელ ბებიამ მითხრა, გამარჯობა, 
ღვთისაა, ნურავის დაამადლიო. 

ჩამოვიარე სოფელში, ვინც შემხვდებოდა, 
გამვლელი-გამომვლელი, ყველას გამარჯობას 
ვეუბნებოდი. პატარა ვიყავი, მიხაროდა ჩემი 
საქციელი სიარულით რომ დავიღალე, მაღაზი-
აში შევედი, კუთხეში სკამი ედგათ, მოხუცები 
ჩამოსხდებოდნენ ხოლმე. 

– გამარჯობათ, – ვუთხარი ნოქარს, ნე-
ბართვა ვთხოვე, სკამზე დავმჯდარიყავი. 
გამიღიმა. რომ დავჯექი, დახლქვეშიდან 
პური და ყველი გამოიღო. მომაწოდა, ჭამეო. 
ასეთი გემრიელი პური და ყველი არასოდეს 
მიჭამია. გავიფიქრე, ღმერთს მიუვიდა ალ-
ბათ ყველა ჩემი გამარჯობა და დამლოცა-
მეთქი. 

იმ პურში მზე იყო, ყველში – დედის რძე, 
რომელიც სამყარომ ჩვენთვის გამოიმეტა 
ჩვენს დასანაყრებლად არა მარტო ჩვილობაში, 
არამედ მთელი ცხოვრების მანძილზე. 

მელიაა თუ ადამიანი?!
(ჩანახატი)

 გამხდარი ვიყავი და ბებიას პირველი საზ-
რუნავი ის იყო, გავესუქებინე, სტუმარს ყვე-
ლას ამას უჩიოდა, ინდაურის წონაა ეს ბავშვიო 
და ნაღვლიან მზერას ჩემკენ გამოაპარებდა. 
ცუდი მჭამელი ვიყავი-მეთქი, ვერ ვიტყვი, 
ბებიას გაკეთებული საჭმელი ყველაფერი 
მიყვარდა. აგერ გობზე ეკალას შეკმაზავდა, 
ფხალი ნაირ-ნაირი გვქონდა, მაგრამ ბავშვს ეს 
ვერ მოაკეთებსო და ორ დღეში ერთხელ წიწი-
ლას შემიბრაწავდა (რომ მაბანავებდა, სუქდი-
სუქდიო, დააყოლებდა). იცოცხლე, მიყვარდა 
ქათმის ხორცი.  ქათმები რომ გამოელეოდა, 
ბაზრის გზას დავადგებოდით. ჩხარში შაბათ-
კვირას დიდი ბაზრობა იმართებოდა. იყიდიდა 
ქათმებს, მოაკონწიალებდა ფეხებშეკრულებს. 
მეცოდებოდა სიცხისგან პირდაღებული გა-
თანგული ქათმები. ავტირდებოდი, ბებია, არ 
დაკლა ესენი. ამასაც შევპირდებოდი, ფაფას 
შევჭამ-მეთქი, ჭირის დღესავით კი მეზარე-
ბოდა. ერთი-ორი დღე მართლაც შევჭამდი 
ძალის-ძალით, ხვდებოდა ბებია, ზიზღით რომ 
ვჭამდი. ამ ბავშვს რა გაასუქებსო, გადაიქნევ-
და თავს. მამაშენს რა პირით შევხედო, შენს 
წასაყვანად რომ ჩამოვაო. დაკლავდა ისევ 
ქათამს. მერე პაპას ეტყოდა, ვერ გავიგე, ეს 
გოგო მელიაა თუ ადამიანი. რომელი მელია 
გამიჩანაგებდა ასე საქათმესო?! პაპაც გული-
ანად გაიცინებდა, ჭამე, ჭამეო, მეტყოდა და 
ახლა ის გასწევდა ბაზრისაკენ.

სიყვარულის კაცი
(ჩანახატი)

ერთ კაცს ყველა და ყველაფერი უყვარდა: 
სახლი, სადაც ის ცხოვრობდა, ღმერთმა მომ-
ცა თავშესაფარი, როგორ არ უნდა მოვუაროო, 
დაწკრიალებულ- დასუფთავებული ჰქონდა 
ეზო- ყურე; ცხოველებიც უყვარდა, კატაც 
ჰყავდა სახლში და ძაღლიც, ამათზე უკეთეს 
მეგობარს, რას შეიძენს კაციო, ამბობდა, 
ეფერებოდა და თავისუფალ დროს ელაპარა-
კებოდა კიდეც, ძაღლი ყეფით პასუხობდა, 
კატა – კნავილით, იმათი ენაც ესმოდა, რას 
ეუბნებოდნენ, იცოდა; ყვავილებიც უყვარდა 
და ხეხილიც, ეზოში მდგარი, ზრუნვას არ აკ-
ლებდა; ნათესავიც უყვარდა და მეზობელიც. 
უპურმარილოდ და უკმაყოფილოს სახლიდან 
არავის გაუშვებდა. ჰოდა, ამ კაცს, სიყვარუ-
ლის კაცი შეარქვეს ახლობლებმა. სიყვარუ-
ლის კაცი სწორედ იქ გაჩნდებოდა, სადაც 
ვინმეს უჭირდა.

ერთ დღესაც სიკვდილი მოვიდა მის წა-
საყვანად. ატირდა ეზო-კარი. არ წაიყვანოო, 
უთხრეს ყვავილებმა, ვინღა მოგვრწყავს და 
მოგვივლისო. კატამ პირველმა დაინახა სიკვ-
დილი და კაცს, რომელიც ლოგინად იყო ჩა-
ვარდნილი, გვერდზე მიუწვა, მეც წამიყვანე, 
უპატრონოდ აღარ მინდა ცხოვრება, შეევედ-
რა სიკვდილს. ატირდა ვენახი, ყანა, ატირდა 
ცოლ- შვილი.

სიკვდილმა ვერ გაუძლო ამდენ ცრემლს, 
თხოვნა-მუდარას და კაცის წაყვანა გადაიფიქ-
რა. სიყვარულის კაცი გამოკეთდა. სულ სიყ-
ვარულით სავსე გულით დადის და გარშემო 
სიყვარულს არიგებს.

გავცეთ ჩვენც სიყვარული, მიიღოს იმან, 
ვისაც სჭირდება.

„ტყე შეუნახე შვილებსა!"
(ჩანახატი)

ტყეში ერთი ბრძენი ბუ ცხოვრობდა. გა-
მოცდილება დიდი ჰქონდა, კარგა ხანი ეცხოვ-
რა უკვე, ამიტომ ხშირად ეკითხებოდნენ რჩე-
ვებს ტყის ბინადარნი. ისიც ყველას პასუხობ-
და. მაგრამ ერთ დღეს  საშინელი გაჭირვება 

დაუდგათ ცხოველებს და ფრინველებს. ადა-
მიანებმა იწყეს მათ სამყოფელში სიარული. 
ხან ერთი ხე მოჭრეს, ხან – მეორე. რჩებოდნენ 
ცხოველები უბინაოდ. ფრინველები – ბუდის 
გარეშე. აგერ შაშვი აცრემლდა, რაღა ვქნაო. 
იქით – ციყვი მიიყუჟა უცხო ადგილას, სად 
წავიდეო. შეკითხვები ბევრი იყო, სხვა ტყეებ-
ში იწყეს გადასვლა ტყის ბინადრებმა. ბუ ხომ 
ვერავის სცემდა პასუხს: რა იცოდა, რა რჩევა 
მიეცა, არც ის იცოდა, რას ფიქრობდა ადამი-
ანი?! მაშინ გადაწყვიტა ღმერთისთვის ეთხოვა 
დახმარება. ბევრი იფიქრა, რა ენაზე დაეწერა 
წერილი და ბოლოს გადაწყვიტა ქართულად 
და, იცით რატომ?! ქართული ხალხური ანდაზა 
გაახსენდა: „ტყე შეუნახე შვილებსა, მამა ხარ, 
შენი ვალია!" 

ისმინა ღმერთმა ცხოველების და ფრინ-
ველების თხოვნა, შეწყდა ტყის კაფვა, ადამი-
ანებს მხოლოდ ავადმყოფი ხის მოჭრის უფლე-
ბა ჰქონდათ, მის მაგივრადაც ახალი ხე უნდა 
დაერგოთ. ბრძენ ბუს მადლობა გადაუხადეს 
მადლიერმა ფრინველებმა და ცხოველებმა. 
ამიტომაა, ასე ლამაზად რომ შრიალებენ ხეები 
საქართველოში, ბრწყინავენ და ელვარებენ 
დღისით მზის შუქზე, ღამით  – მთვარისაზე.

ქართველი კაცი კი დღესაც მღერის, თით-
ქოს ტყე ბუბუნებს: „ტყე შეუნახე შვილებსა,

მამა ხარ, შენი ვალია!."

ბებიას წინდა
(ჩანახატი)

მახსოვს, ბავშვობაში ბებია წინდებს 
გვიქსოვდა, გამოკიდებდა ჭრელ-ჭრელებს, 
ლამაზებს, ეზოში, თოკზე, ჰაერმა გაუარო-

სო, 18 წყვილს, 18 შვილიშვილი ვყავდით. 
აბა, რა სჯობდა მათ ყურებას, არაფერი. 
ვაშლებს შორის იყო თოკი გაბმული, იქით 
წითელ-წითელი ვაშლები იწონებდნენ 
თავს, აქეთ წინდები. ჩავიცმევდი ბებიას 
მოქსოვილ წინდას, თვალის ჩინივით ვუფ-
რთხილდებოდი, არ დამეხეს-მეთქი, მაგრამ 
ხან ბარდზე, წამოვდებდი, ხან – ეკალზე, 
დაიგლიჯებოდა ადგილ-ადგილ, ამოკემსავ-
და ბებია, ყველაზე ადვილად ქუსლი უცვ-
დებოდა და თითების ადგილი, ამოიყვანდა 
თვლებს, ამოქსოვდა ისევ იმ ადგილებს, 
მაგრამ უცვეთელი აბა რაა, დამრჩებოდა 
დაგლეჯილი წინდები. დღეს ამ წინდებმა 
საქართველო გამახსენა. ვინმე მეტყვის, 
სად საქართველო და სად ბებიას წინდაო!!! 
მაგრამ სწორედაც იმ დარღვეულ, ადგილ-
ადგილ ამოგლეჯილ წინდას მაგონებს ჩვენი 
ქვეყანა, ქუსლებგაცვეთილს, უთითებოს, 
ადგილ-ადგილ ამორღვეულს ჩვენივე მიწის 
ეკალ-ბარდითა თუ ვარდისავე ეკლით, ჩვე-
ნივე თვისტომის თუ მტრის მიერ დაგლე-
ჯილს, ბედის უკუღმართობით თუ დროის 
ბორბალში მოყოლილ-დაზიანებულს. და 
სად არიან იმ 18 წინდის პატრონები, მათი 
შვილები, შვილიშვილები?.. მიმოიფანტნენ 
დედამიწის სხვადასხვა კუთხეში, ზოგი ავ-
სტრიაშია, ზოგი – საფრანგეთში, ზოგი – 
ყაზახეთში, ღმერთმა ამრავლოს ქართული 
გენი, სადაც არ უნდა იყოს... მე კი ის დაფ-
ლეთილი წინდა მტკივა, ჩემი დაფლეთილი 
საქართველო, პატრონებიც რომ გაჰქცევია 
და ბედის ანაბარადაა მიტოვებული... გო-
გონა – დიდი თვალებით.

 მე – გოგონა დიდი თვალებით
(ჩანახატი)

ბავშვობაში დიდი, დიდი თვალები მქონდა, 
ალბათ, იმიტომ, რომ შიგნით ჩამეტია მზეც, 
მთვარეც, ვარსკვლავებიც, დედა, მამა, ჩემი 
და-ძმები, ბიძაშვილები, ნათესავები ახლო და 
შორეული, მეზობლები, სათამაშო ბურთები, 
ფერიც მახსოვს, ერთი მხარე ლურჯი ჰქონდა, 
მეორე – წითელი. ფერადი ბუშტები, კალედოს-
კოპი, მზეზე რომ გავცქეროდით და ათასფერ 
ნახატებს ვხედავდით, ჩიკორი, დიდზე დიდი, 
სხვებს როდი ჰქონდათ ასეთი, მამამ მომიტა-

ნა, დავატრიალებდი, დავაბზრიალები, საათო-
ბით შემეძლო ამით მეთამაშა, თოჯინები... არ 
დამავიწყდეს ყვავილებიანი მინდვრები, ყანე-
ბი, სიმინდის თუ ხორბლის, თონეები, წყარო-
ები, სახლები, მთები, ვენახები, ბროწეულის 
ხეები და არ ვიცი კიდევ რა... დიახ, ყველაფე-
რი მინდოდა ჩამეტია ჩემს თვალებში. მახსოვს, 
ერთხელაც უკრაინაში ჩავედით ბებიასთან. 
დეიდამ შემომხედა და მითხრა: – მაია, სად წა-
ვიდა შენი დიდი თვალები?! –  გაკვირვებულმა 
ჩავიხედე სარკეში, ასეთი რა შეამჩნია, რასაც 
მე ვერ ვხედავ-მეთქი. გავოცდი, თვალები მარ-
თლა დამპატარავებოდა. იქნებ აღარც მინდო-
და მეტი რამე მენახა და მეყო ის, რაც ვნახე,  
ღრმად შევინახე გონებაში, აზროვნების  ლა-
ბირინთებში?! ან იქნებ ადამიანების უსაქცი-
ელობამ დამიპატარავა თვალები, ზოგჯერ ხომ 
ცდილობ, ნაკლები დაინახო. ან, სულაც, არ 
დაინახო არაფერი. ვინ იცის?!

                         

პეპლები
ნანუკას პეპლები ბავშვობიდან უყვარ-

და, მინდვრის, ჭრელი ფრთებით, ნაირფრად 
მოხატულები და ღამისაც, თეთრი, მოჩვე-
ნებასავით, იდუმალებით მოსილნი. ღამ-ღა-
მობით თავისი სახლის ეზოში დაჯდებოდა, 
უყურებდა, როგორ მოფრინავდნენ ისინი 
ელექტრონათურის შუქზე, რომელიც აივნის 
თავზე ეკიდა. ეხვეოდნენ, ნელ-ნელა უახ-
ლოვდებოდნენ, ზოგი ისე ახლოს მიდიოდა 
მის ბრწყინვალებასთან, რომ ფრთებს იწვავ-
და და ძირს ვარდებოდა. ეცოდებოდა ისინი 
გოგონას, რატომ არ ფრთხილობენო, ეკით-
ხებოდა ბებიას, მაგათ ხომ ჭკუა არა აქვთო, 
პასუხობდა ქალი, ცეცხლისკენ და შუქისკენ 
ილტვიან, მაგრამ, ხანდახან, ზედმეტი შუქი 
და ცეცხლიც საშიშიაო, უხსნიდა ნანუკას, 
დიდი შუქი ადამიანსაც თვალს ჭრის, არამც-
თუ პეპელას, ამიტომაც ეცემიან ძირს უსუ-
ლოდ  და კვდებიანო. 

ეზოში დამხმარე შენობა ედგათ, მის თეთრ 
კედელებზეც ხშირად სხდებოდნენ ღამის 
პეპლები, ეტყობა, თეთრი ფერი იზიდავდათ. 
როცა კარგი ამინდი იყო, გადაივსებოდა ხოლ-
მე იქაურობა, ადგილი აღარ მოიძებნებოდა, 
ზოგი დიდი იყო, ძალიან დიდი, ფრთებზე ოქ-
როსფერი რგოლებით, ზოგი – პატარა, თეთრი 
კედელი არ წვავდა, არაფერს უშავებდა, მათ 
შემყურე გოგონას თვითონ ჩამოეძინებოდა 
ხოლმე ეზოში ხის კუნძზე მჯდომარეს, მამა 
აიტაცებდა და ლოგინში ჩააწვენდა, მაშინ პეპ-
ლები სიზმარში მოდიოდნენ, რაღაცას ეჩურ-
ჩულებოდნენ, უყვებოდნენ, ერთ დროს ადამი-
ანები ვიყავით, ახლა პეპლებად გადავიქეცით, 
დიდმა სიყვარულმა მოგვიყვანა აქო. უკვირდა 
გოგონას, დილით ბებიას უამბობდა ამ ამბებს, 
არაფერს პასუხობდა ბებია, ცოტა ჩაფიქრდე-
ბოდა ხოლმე. 

გოგონა გაიზარდა, გათხოვდა, შვილიც 
ეყოლა, ბებიაც დიდი ხანია, ცოცხალი აღარ 
არის, ის ეზოც დაავიწყდა და პეპლებიც... 
ცხოვრებამ თავისი უკეთურობა ანახა, ახალ-
გაზრდას მეუღლე გარდაეცვალა, ისევ მოვიდ-
ნენ პეპლები სიზმარში, სევდიანი სიყვარულის 
ისტორიებს უყვებიან, ცხადშიც უკან დაყვე-
ბიან, სადაც არ უნდა იყოს, რატომღაც ჰგონია, 

რომ ემზარის, მეუღლის სულიც ხშირად მოდის 
და  ესაუბრება სიყვარულის უკვდავებასა და 
მარადიულობაზე, რომ სიყვარული არსად 
არ მიდის, კოსმოსში რჩება, პეპლად გადაიქ-
ცევა, რომელიც თვალუწვდენელ მინდვრებს 
დაჰფარფატებს, თუ ბედნიერი სიყვარულის 
მონაწილეა, სევდიანი სიყვარულის შვილები 
კი თეთრ კედლებს ასხდებიან, ფრთებსაც ხში-
რად იწვავენ სანთლის ან ლამპიონის შუქზე, 
კვდებიან კიდეც. მას მერე ნანუკა სულ იმას 
ყვება, პეპლები დამდევენ, სადაც არ უნდა ვი-
ყოო, – ეჰ, მგონი გაგიჟდა ეს ქალი, – იტყვიან 
ზოგიერთები, მართლა პეპლები ჰყოლიაო, – 
ამბობენ სხვები, მხოლოდ ცოტას თუ სჯერა 
მისი ისტორიების. 

ილუსტრაციები სოფო ჭელიძისა

პოეზია

გოჩა ოჩიგავა

გავეცი მხოლოდ გრძნობები

სახლი დავუთმე, რა მექნა?!
საფლავი რომ არ ხელეყო...
მერე მეორეც მომთხოვა,
ალბათ, ის ერთი არ ეყო...

მთვარე დავუთმე, რა მექნა?!
მზე დავუტოვე გაგრის მთებს,
დღე არ იქნება, იმ ცაზე,
ფიქრის გარეშე გავიდეს...

მცირე ნაპირი დავუთმე,
მთელი ზღვა რომ არ წაეღო...
თეთრი გემებით მოვქროდით,
დრომ ჩვენი ყოფა მწარედ ჰყო;

დავუთმე ქედის ნაწილი,
ტყეებს რომ თვალი დაადგა,
რწმენა არ დავთმე, გაგიჟდა,
ლამის ჭკუიდან გადადგა...

ვუთხარი, დავბრუნდები-თქო,
ამიტომ გითმობ დროებით,
მე ვერ დავიწყებ თავიდან,
იმ წლების გამოტოვებით!

გავეცი მხოლოდ გრძნობები, –
გულიდან ამოფესვილი,
დავბრუნდები და იმ მხარეს
მერე ამაყად მეც ვივლი!

ახლა „რუსთაველს” მივყვები,
ვხედავ ჩამუხლულ მოხუცსა,
მცირედ გავეცი, გასწორდა,
უიმედობამ მოკურცხლა...

მივყვები ქუჩას მდუმარედ,
აღარც რამ გამომრჩენია...
ყურში ჩამესმის რუსთველის:
„რასაცა გასცემ, შენია!”

100 წლის შემდეგ

(შეხვედრა გაგრასთან)

განვეშორები შენს ლამაზ სხეულს, 
                    100 წლის შემდეგ,
ქარი შენამდი საოცარ ლტოლვას 
                    დაშლის გრძნობებად,
100 წლის შემდეგ, ჩემს სახლთან მისულს, 
                    ვინ მეტყვის, – შესდექ?!
100 წლის შემდეგ, გთხოვ, მაპატიო 
                    დამშვიდობება...
დაბადებიდან შენით ვსულდგმულობ, 
                    შენ ხომ გამზარდე,
ეჰ, სინანული, უკვე წლებია, 
                    ხმაში გროვდება,
მე ახლა მინდა შენი ალერსი 
                    მთებიდან ზღვამდე,
100 წლის შემდეგ? – 
                    კარს მოგვადგება 
                    დამშვიდობება...

““ჩემია” – დამცდა სამჯერვე...

სამჯერ იკითხეს – გიყვარსო?
ვერ უარვყავი სამჯერვე...
სამჯერ იკითხეს – იცნობო?
ვერ უარვყავი სამჯერვე...

სამჯერ იკითხეს – ქართველი?
ვერ უარვყავი სამჯერვე...
სამჯერ იკითხეს – შენია?
ვერ უარვყავი სამჯერვე...

არ შემარჩინეს ბავშვობა,
მესროლეს, „მომკლეს”... დამჭედეს;
მერე მაქციეს დევნილად,
ნაღველი შემომაჭედეს...

ვერ შევიქმენი წმინდანად...
არ ვღირვარ პეტრეს ფრჩხილადა,
ვერ უარვყავი სამჯერვე...
გაგრა მომეკრო ჩრდილადა.

მომიკლეს, ისიც მითრიეს,
შემოახიეს ტანზედა...
ზეცა ჭკუიდან გადადგა,
მთები და გზები დასეტყვა...

ვიდექი უტყვი ბავშვივით,
სხივი გამოძვრა ჩეროდან,
ვიდექი გაშეშებული
და აღდგომისა მჯეროდა...

იქნება? მზეო, იქნება? –
ვდგავარ და ისევ მოველი...
იქნებ გვეღირსოს წყალობა,
იმედის შემამკობელი...

სამჯერ იკითხეს – გიყვარსო?
ვერ უარვყავი სამჯერვე...
სამჯერ იკითხეს – იცნობო?
ვერ უარვყავი სამჯერვე...

სამჯერ იკითხეს – ქართველი?
ვერ უარვყავი სამჯერვე...
სამჯერ იკითხეს – შენია?
„ჩემია” – დამცდა სამჯერვე...

არ გამიბედოს არავინ –
დავივიწყო და გავჩერდე!..

ნეტავ
მინდოდა შენთვის კრძალვით მეკითხა –
ამ მოგონებებს რა ტევს წამებში?
შენ ჩემში ჩემზე ბევრად მეტი ხარ...
სისხლის მაგივრად მოსჩქეფ ძარღვებში...

ხარ ჩემი აწმყო, ჩემი წარსული,
სინათლით სავსე თბილი ბინა ხარ,
რამდენი დროა უკვე გასული,
მე კი შენს სხივებს გულში ვინახავ...

დამიკავშირებ ნეტავ მომავალს?
მაჩვენებ ღიმილს, ფერად აპრილებს?
დახვდები შვებით შენსკენ მომავალ
თეთრ გემს, მაშინ რომ გასცდა ნაპირებს?

მინდოდა შენთვის ჩუმად მეკითხა,
როგორ დავცილდით იმ ერთ ღამეში?!
ნეტავ, იმ აპრილს,
             ნეტავ იმ აპრილს,
                         ნეტავ იმ აპრილს
                                     აღარ გამეშვი!..

ღართი
უცებ ჩამთვლიმა და ძილბურანში
იმ კოხტა მიწის ვიქეცი ფუზედ,
თავზე მოვირგე ტყავის ჩახორცი,1

ქართულ ჰანგებზე ავცეკვდი უცებ.

წასული იყო ღამე დიდიხნის,
დღეს გაეშალა მზისფერი თმები,
მზეს, 
ვით დაირას, 
შევეთამაშე,
ნაბდად მოვისხი ჭაღარა მთები...

ქალამნად მერგო გზები შენამდე,
ნაჭედი ფიქრით, ნაჭედი წლებით,
ვიდექ ნაპირთან, 
ზღვას რომ ამშვენებს,
ვიდექ ამაყად, ზეცამდე რწმენით...

ყაყაჩოსფერი ღართი2 მემოსა,
არც ბრძოლის ნიშნად, არც ნიშნად რამის,

უბრალოდ ისე – ღართი წითელი,
ზედ მოსასხამი – ცისფერი ნამის...

ქედი ყელგრძელი, ზღვაში შეჭრილი,
დავიმორჩილე ვით სავსე ყანწი,
ვთქვი – ნუ დამძრახავთ ახლა სიმთვრალეს,
ჩემს გაგიჟებას უყურეთ „აწი”...

სხვა სადღეგრძელოს ჟამი მოვიდა,

1  ჩახორცი - მეგრულად თავსაბურავი, თავსაფარი
2 ღართი - მეგრულად ჩოხა

ჰო, წაჩხურისა3 მოვიდა ჟამი,
მთებმა დაიწყეს ფუძის დალოცვა
და ამლახუთი4 შეავსეს ჯამი.

ვიდექ ამაყი, წითელ ჩოხაში,
მზე მეტ სიწითლეს მატებდა სამოსს,
ღმერთმა არა ქნას, ვინმემ საფიცარს
და ჩემს ფუძე-კარს ოდესმე ავნოს!

***

ამოკითხული ფრაზებით,
ვერ შეისწავლი ცხოვრებას...
უსწორმასწორო ხაზები,
გულმა მოგზავნა მსტოვრებად...

გზა გადაშლილი წიგნია,
ვფურცლავ შეუცნობ ქორედებს...
საწუთრო ვერ შემიცვნია,
მაინც ვმარცხდები ყოველდღე...

ყოველდღე მკლავენ სიტყვანი,
გაუაზრებლად ნათქვამნი...
ფიქრნი - მიღმიერს მიღმანი,
ყველასგან მიუსაფარნი...

მთვარის სიმშვიდეს შევნატრი,
ზღვის უნაპირო ნაპირებს...
სიცოცხლე - მცირე თეატრი,
გასართობად აქვთ ნადირებს...

ვერაფერში ვერ ვივარგე,
არ მომიზომავს ნიღბები...
არ მოვიწონე სიკარგე,
არაფრისმთქმელი სიტყვების...

დაიმახსოვრე - საწუთრო,
უსასრულობად შლილია...
სიყვარულით რომ საუბრობს,
ეს ვასილ ბოსტაშვილია...

***

ერთმანეთზე ჭორაობენ,
ქარვისფერი ფოთლები...
გასაძლები არის ოდენ,
ეს განკითხვა მოთმენით...

სათვალავი აერია,
ცას გადამფრენ წეროთა...
სიყვარულით სამღერია,
ხეთა სასიმღეროდან...

ჭრელსიზმარა ხალიჩაზე,
სურნელია მაჭრისა...
ქარით ჩამოცვენილ მტევანს,
ვიღაც უღმრთოდ გასრისავს...

ბროწეული ისმენს მორცხვად,
ჭრიჭინათა გალობას...
მუხის ჩრდილი კვნესით ფოცხავს,
თავის ყმაწვილქალობას...

სასწაულად ხარხარებენ,
შერჩენილი ფოთლები...
მზეს ანგარიშს აბარებენ,
ქარიშხალთა მოთმენით...

3 წაჩხურა - ფუძის სალოცავს აფხაზეთში ეძახიან „წაჩ-
ხურას.” მას ასრულებენ სამეგრელოს სოფელ  წაჩხუ-
რიდან გადმოსახლებული მეგრელები, ეს სალოცავიც 
ისეთნაირად ტარდებოდა, როგორც „საღვთო”.
4 ამლახუ - წითელყურძნიანი, მცირედ გავრცელებული 
აფხაზური ვაზის ჯიში, რომლის ყურძნიდან მიიღება 
მაღალხარისხოვანი მოოქროსფრო ვარდისფერი, ცქრი-
ალა სუფრის ღვინო.

ვასილ ბოსტაშვილი

არაზანი
წვიმა სიჩუმესთან განმარტოვდა,
მიწას ჩამორეცხა იარები...
გული სიყვარულით გაათბო და
სული სამოთხესთან ზიარებით...

უსასრულობამდე მყვარებიხარ,
წმინდა ხატივით საფიცარი...
სიტყვა სტრიქონივით ამესიტყვა,
ფიცად მუზა და
გზად სიზმარი...

არაზანი ფარდად ჩამოეშვა,
მიწას ჩამორეცხა იარები...
გული სიყვარულით გაათბო და
სული სამოთხესთან ზიარებით...

მეფე ერეკლესავით
დავაგრძელებდი ჩრდილებს მზესავით,
ერთს შევხედავდი თბილისს ისევე,
და კრწანისს მეფე ერეკლესავით
არაგველები დამაფიცებდნენ...

ზღვა ბროწეულის წვენით ამივსეს
და შემაყვარეს ყაყაჩოებმა,
მოწყურებული შევსვამ სასმისით
ამ წუთისოფლის ამაოებას...

არ გამთელდება გული დაჭრილი,
ცას გონჯი აღას სისხლი სწყურია...

შუბნაძგერები მთვარის აჩრდილი,
როგორ გადარჩა... უცნაურია...

აქ ორგულობას ბღავის ირემი,
აშოლტილი და ლამაზთვალება...
საბედისწეროდ ნანადირევი,
ქარაფის ძირში დაიმალება...

ბრძოლაში სიკვდილს ვინღა მაღირსებს?!
ველი მოჩითეს ყაყაჩოებმა...
მოწყურებული შევსვამ სასმისით
ამ წუთისოფლის ამაოებას...

ჰიმნი ლაზარეს
წყლიდან ამოდის სვეტად ლაზარე,
თუ ვარსკვლავები ზეცას ივლიან...

საწუთრო მოჰგავს მდუმარ ლაზარეთს
და მთვარესავით ადგას ბიბლია...

ბეთანიაში გული ზანზარებს,
გულის ხმა განა გასაკვირია?!
მიემართება ქრისტე ნაზარევს,
იუდეაში გასაჭირია...

ამინდი მოჩანს ისევ საქარე,
მთათა გადაღმა სხვა ნაპირია...
გარდაიცვალა ოდეს ლაზარე
და მისი დანი ცხარედ ტირიან...

უფალი მართას ამას აბარებს,
– გწამდეს მისი მზე არ მიილია...
მოდი, მანახე ლოდი, სამარე,
ყველამ იხილოს რა შემიძლია...

და აღადგინა მკვდრეთით ლაზარე,
ვარსკვლავნი ზეცას გადაივლიან...

საწუთრო მოჰგავს მდუმარ ლაზარეთს
და მთვარესავით ადგას ბიბლია...

გვირილა
მზეს უმღეროდა გვირილა,
ველს ამშვენებდა ტრიალს...
სიცოცხლე ეყო ღიმილად,
რასაც სიცოცხლე ჰქვია...

ფოთლები შემოაცალეს,
ქარმა ჩაუთქვა ასე...
გვირილავ, შენ გენაცვალე,
გვირგვინად დაგწნეს თავზე...

ცას მოთმინებით უყურე,
რას მოელოდი ციდან?!
ერკინებოდი ურჩხულებს,
დარდებს, ეს ერთი ციდა...

მზეს უმღეროდა გვირილა,
ველს ამშვენებდა ტრიალს...
სიცოცხლე ეყო ღიმილად,
რასაც სიცოცხლე ჰქვია...

როგორც მახვილი
თმას გადავარცხნის მიწას თიბათვე,
ცა გაიშლება თუთის სურნელად...
მერცხალი მერცხალს ჭიას მიართმევს
სულის და ხორცის განსაკურნებლად...

მზე ცეცხლისფერად ამოენთება,
ეს მზე არის თუ შენი სულია?!
და ცისფერ თვალთა შემოფეთება,
როგორც მახვილი, ორლესულია...



2024 წელი, ნოემბერი 5ლიტერატურული მესხეთი

ამბები, ფაქტები, შიდა ქართლის ცხოვრებიდან

ფახრ ად-დინ გორგანი

ლექსად  გარდათქმული  
ანზორ  სიფრაშვილის  მიერ

 (ნაწყვეტი  პოემიდან)

მკითხველისადმი:
მწერალი  ანზორ  სიფრაშვილი   ამ  რამდენიმე  თვის  წინ 

შეუდგა სპარსული    ლიტერატურის  ბრწყინვალე  ძეგლის,  „ვის-
რამიანის”, ქართული თარგმანის  ლექსითი  ვარიანტის  შექმნას 
(მკითხველს  შევახსენებთ,  რომ  ანზორ  სიფრაშვილი  ავტორია  
ისტორიული  რომანებისა „ვახტანგ  გორგასალი”  და  „მე,  რუს-
თველი...”,  რომელთა ცალკეული თავები ჩვენი გაზეთის წინა 
ნომრებში  იყო გამოქვეყნებული).  პოემის ავტორია სპარსელი 
პოეტი ფახრ ად-დინ გორგანი,  ხოლო  ქართულად  XII  საუკუნეში 
შესანიშნავად ითარგმნა სარგის თმოგველის  მიერ,  იმ  განასხ-
ვავებით,  რომ სპარსულად ის ლექსად იყო დაწერილი, სარგის 
თმოგველმა კი პროზაულად  გადმოიღო. 

ანზორ სიფრაშვილი ჩვენს დროში შეეცადა ლექსად (16 მარც-
ვლოვანი შაირით, რაზეც სწერდნენ არსენ  იყალთოელი,  შოთა  
რუსთაველი,  თეიმურაზი,  არჩილი,  დავით  გურამიშვილი  და  
სხვ.)  აემეტყველებინა  მსოფლიო  ლიტერატურის  ეს  დიდებული 
ძეგლი, რაც  მისთვის ახალი სულის შთაბერვის  ტოლფასი იქნება. 

მკითხველს  ვთავაზობთ  მცირე  ნაწყვეტს ანზორ  სიფრაშვი-
ლის  მიერ  გალექსილი  „ვისრამიანიდან”.  

 ამბავი  ვისისა  და  რამინისა  
და  უხუცესისა  

ძმისა მისისა  შაჰი მოაბადისი
იყო   მაღალი  ხელმწიფე, თემთ  და  ქვეყანათ  მფლობელი,
ადრაბადაგანს, ხორასანს  ცხოვრების  დამატკბობელი,
ერაყს,  თურქისტანს ყოველთა  თვის  მტერთა  დამამხობელი,
ზოგჯერ ტკბილი  და  ზოგჯერაც  სისხლითა  დამათრობელი,

მას  ჰმორჩილებდა მრავალი  ხელმწიფე  დიდი,  სვიანი,
ბრძანება  მისი  არვისთვის  არასდროს  იყო  გვიანი,
სახელი  მისი  მოაბად,  სვე-ბედი  მისი – მზიანი,
ცეცხლისა მსახურებასა  ეწყო  მლოცველი  ხმიანი,

ძმა  თვისი,  ზარდი ვაზირად  ესვა  მოაბადს  მეფესა, 
სწორსა  ურჩევდა იგი    ძმას    მინდორს  იყო  თუ  თეფესა, 
ბრძოლის  ველზე  თუ მორჭმულად  კარავსა  იჯდა  სეფესა,
მასზე  ამაო   ამბავი ვინა  თქვეს,  ვინ  იყეფესა,

ვითა  წესია  სპარსელთა,  დღე   იყო  ნავროზობისა,
მოვიდნეს  ყოვლნი  მეფენი, არად  დამრიდე  გზობისა,
ამბავთა  მთქმელნი  მრავლადა,  საჭირო  არ  გაზობისა,
მოყვარე  მის  მეფისა  და  მისისისა  დარბაზობისა,

მოვიდნენ ვითარც  მსახურნი  ეგზომად  მოხარულები:
შირაზელ-ასპაანელნი, გზად  განიყარნეს  რულები, 
ერაყელნი  და  ჯორჯანნი, არვისგან  დასაკრულები, 
ტკბილად  უმზერენ   მეფესა სახითა  დაშაქრულები,

შესახვედრადა  მოვიდნენ   მარავსა  ქალაქისასა, 
გახსეს  საჭურჭლე ყოველი,  თავი  მოუხსნეს  ქისასა, 
ვერვინ  გაბედავს,  ვერ  იტყვის  სიტყვას  უკეთურს,  მქისასა, 
ხვრეტდეს  შარბათსა  უტკბილესს   ჭიქისა,  ლამბაქისასა.

ხელმწიფეთ  ბრძანეს: – ფარეშთა  დაე  კარავნი  დგმიდიან, 
მოკაზმონ  ყოვლნი  მინდორნი, სარა-ფარდანი  ჰკიდიან, 
გონების  მიუმხვდომარე ბაღნი,   წალკოტნი  ჰქმნიდიან,
სპილო-აქლემნი საჭურჭლით  დაშვრნეს  და  ვერა  ზიდიან.

ბრძანა  და  დასხდეს  ყოველნი, ვისცა  აქვს  ნება  ჯდომისა,
ვისცა  არ–ზე  დგეს ახლოვე სურვილით  ხმათა  წვდომისა, 
დედოფალნი  და  ხათუნნი – მიზეზნი  მრავალთ   ომისა,  
მუტრიბნი  ცალკე   იმღერდნენ,  ვერსად  გამქცევნი  კრთომისა.

აკმიეს  ალვა,  მუშკ-ამბარს  კვამლად  ეფინა სურნელი, 
ჰგავდა  თმას  იმა  ხათუნთა, ავადობისა  მკურნელი,
ლარმა,  საჭურჭლემ  მრავალმა  ჰყო  სნება  განუკურნელი,
თუმც  იქ   არავინ  არ  იყო იმა  სიმდიდრის  მშურნელი.

მზეთუნახავნი  კეკლუცნი, პირ-სახე  მოელვარენი,
ბროლის  კბილმანათობელნი,  ღაწვმწყაზარ – მკერდმღელვარენი,
შაჰრო,  აბანოშ,  ნასლაქი პირით  მზე,  წარბით  მთვარენი,
სიყვარულისთვის  ტკბილნი  და  უსიყვარულოდ – მწარენი.

იქით  დინარგეს, ზარინგეს, შირინ  და  გურგეს მზისანი, 
აბანოზ,  აბანოედი, ასულნი  მწიგნობრისანი,
იასამანი, ჯულაბი – ქალნი  მის  ვაზირისანი,
შაქარლაბ, ნაზ, ადრაგუნი, მჯობთ  მჯობნი – იტყვის   მისანი,

საინამ, საიბალაცა – ცოლნი  შაჰ  მოაბადისა,
აღმატებულად  საჩენნი,  ვის  მზერა  ძალუძს  ცხადისა,
მრავალნი  თურქნი,  ჩინელნი მქსოველნი კაცთა  ბადისა, 
ხათუნ-ხვარაზმი  მათთანა, აღმგზნები  ტკბილის  მადისა.

მოაბად  შაჰსა  დიაცნი უყვარდა  ტრფობით  დიდითა, 

უჭვრეტდა  მათ  და  ხარობდა, ბრძანებდა: – ყოვლთა  სმიდითა, 
მუტრიბნი მღერდნენ – ხარობდა, „–ამაოდ  ნურვინ  მცდიდითა!”, 
უსაჩუქროდ  და  უძღვენოდ, ვაი  თქვენ,  ნურვინ  ვლიდითა!”

კვირა  მისწურა  მეჯლისში, დარჩა  ნასიხარულევი,
გასცა  საჭურჭლე, თვალი  და  ლალ-მარგალიტი  ულევი, 
ზოგთა  იფიქრეს – არღა  აქვს, გული  აქვს  დანაწყლულევი,
შაჰრომ ზმა  სტყორცნა  მოაბადს, მის  პასუხს  დანაგულევი.

რა  ესე  ესმა  მოაბადს, არქვა  მას  გულსა  ნადები:
– ვარდო  მცინარევ, შენსკენ  არს  კაცთა  ყოველთა წადები,
თუცა  ხანი  გაქვს,  მაინცა ტკბილ  ხარ  ვითარცა  ქადები,
არ  ვერიდები  არ  გითხრა  ამ  გულის  დანაქადები.

მთლად  დამანელე,  იმედი  გარდამიწყვიტე სულისა,
გონება  სრულად  წარმიღე – მე  ამან  გამაგულისა, 
აწ ერთსა  გეტყვი  სათქმელსა კაცისა  დადაგულისა, 
შენი  აღარ  მწვავს  სურვილი – ვნება  მწვავს  შენი  წულისა.

შენსავით  აგრე  ლამაზი  იქნება  შენი  ასული,
იგი  მე  მომეც  ცოლადა, ხამს  მივცე  ჩემი  მას სული, 
შენ  შეგედრება  სიტურფით, იქნება  მზე – ცად  ასული, 
ჩემს  სრასა  შინა  ნათობდეს, თუნდ  ვიყო  მე  გარდასული,

ოდეს მზეს  მიწაზე  ვპოვებ – აღარ  დავეძებ  მე  ცადა,
ჟამთა  უწინაც  მინდოდა იღბალი  ჩემი  მეცადა,
შენი  გვარისგან ძის  ყოლა  აღვიარებ  რომ   მეწადა, 
წაღმართად  წავა  სვე  ჩემი, ვერვინ  ჩაიგდებს  წეწადა.

რა  ეს  ისმინა მეფისგან, პასუხად არქვა  შაჰრომან 
არ  დაუშრიტა სათქმელი მისმა  გონების წყარომან, 
ისედაც  მშვენმა მიუგო  სიტყვითაც  მიუმცთარომან,
გაბედვით ჰკადრა, არ ძებნა სათქმელისათვის თარო მან:
 
„– მეფევ  მეფეთა,  ბრწყინვალევ, ხელმწიფეთ  უხელმწიფესო!
რას  ვამჯობინებ  უკეთეს,  თუ  ჩემს  სიძობას  იწესო,
დია  მსურს  ჩემი ასული შენს  სარეცელზე  იწესო, 
მაშინ  შევძახებ  მაღალ  ღმერთს – მჯობი  რამ  არ  დამიწესო!

გარნა  მის  ბედი  ვინ  მომცა   დამეთმო  შენთვის ასული,
მყოლოდა –არ  მომეხსენა – მე  ვიქნებოდი  ავსული, 
ჯერ  ქალი  არ  მიშობია – ამით  ვარ  მე  დანავსული,
მეყოლოს – ვფიცავ,   მოგართმევ, ა ჩემი  თავი,  ა სული!

მოაბად  შაჰმა  შაჰროსგან  რაიც  ისმინა,  იგონა,
მიიღო  ყოვლი  კეთილად, დარწმუნდა  რაც  გაიგონა,
რაც  უთხრეს ის  დაიჯერა,  სხვა  რამე  არ  მოიგონა,
კეთილს  ისმენდა  ყოველთვის,  ბოროტი  არ  შეიგონა.

უთხრა: – „ფიცითა  იფიცე,   უკეთუ  ქალი  მოგეცეს,
არავის  შერთო  ჩემს  გარდა, რაც  უნდ  სიმდიდრე  მოგეცეს,
მხოლოდ  მე  ვიქმნე  მის ქმრადა, ძღვენი  ძღვნად  გაგეორკეცეს,
დე,  მაშინ  ავის  მდომელმა თვალნი  შურითა  აცეცეს”.

შაჰრო ყარანის  ცოლი  და   დედაი  იყო  ვიროსი,
დია  მდიდარი, ვით  შაჰი,  ვითარც   კრეზი ან კიროსი,
მფლობელი  სრა-სასახლეთა,  სიმდიდრის  უნაპიროსი,
პატრონი  თავის  ფიცისა,  სიტყვისა  გასაკვიროსი.

იფიცა:  „– ოღონდ  მომეცეს  ასული მთვარის  სადარი,
გავზარდო ტანად  სარო  და  მკერდსავსე,  ვითარც  ჭადარი, 
სახითა  მოცინარითა,  არ  მოღუშული  ავდარი, 
არცა უზომოდ  ხორცსავსე, არცა  ძალიან  გამხდარი,

დე, შენი  ბედი  იყოს  ის – ზეგარდმო მოკუთვნებული,
სხვას არვის მივცე შენს გარდა, შენზედ ის იყოს ვნებული,
ცოლად დაგისვა და იქმნეს სხვათა ცოლებზე ქებული,
იქით  ის,  აქეთ  შენ  იყო  ბედისგან  გახარებული”.

შეზილეს  მუშკი  და  ვარდი საფიცის  წიგნის  საწერად, 
ჩამოქნეს  ყოვლნი  სიტყვანი, არვის  არ  ძალუძს  აღწერად, 
„შაჰროს  ასული  მიეცეს – ვერვინ  შეხედოს  მას  ცერად,–
ცოლ  იქმნეს  მოაბადისა – ამასა  ვფიცავთ, ამჯერად”.

აი   რა ჭირი დაიდეს მოაბადმა და შაჰრომა,
თავს იდვეს ჯერეთ არ  ქმნილი, ნახეთ ბედისა გაწყრომა: 
  
ჯერ  უშობელი შეირთო შაჰმა, არ  ედგა  რას სული,
დედამ  კი  ცოლად  დაუსვა  ჯერთ  უშობელი ასული.

ამბავი  ვისის  შობისა  და 
ხუზისტანს  აღზრდისა

უწყითა საწუთროისა  მუხთლობა  რამდენგვარია?
ასრე  ნასკვს  შეკრავს, მიაგებს  კაცს  რაც  კი  ოდენ  მწარია,
ათასი ცნობა-გონებით ვერ  გახსნას, მისდგეს  ჯარია, 
მოაბად  იქმნა  მიჯნური,  თუმც  ვერას  მოუბარია.

გულს  ჩაუვარდა  ასული,  ჯერეთ  ქვეყნად  არ  შობილი,
ხვაშიადი ძევს  მის  გულსა,  არსით   არცა  რად   ხმობილი,
არარა  ძალუძს, ვერ  იტყვის,  სიტყვა  დაკარგა  წყობილი,
ვერვინ  გაუგო  რას  დარდობს, ძმობილი  ჰყავს   თუ   დობილი.

ეგონათ – ფიცით  ვიფიცეთ,  სხვა  რა არს  საკვირველია?
გარნა სხვას  ფიქრობს საწუთრო, ვისი  არს  ბედის  ველია,
ვინ  რას  გაუგებს   ამ  სოფელს, ვის  ესმის  დღე  რა  ხელია?
ზოგსა  ურჩევნის  სიმდიდრე,  ზოგს  სიტყვა  თუნდ  სახელია.

მათს  პაემანსა მრავალი  გარდავლო  წელიწადია, 
გადაავიწყდა  სუყველას, არ  გახსენება  სწადია,
აღარვის  აგონდებოდა,  განივლტო, დაძველდა  დია, 
აღარც  ფიცი  და  პირობა,  არც  ბრძანება  და  ქადია.

მეოცდაათე  წელიწადს მოაბადს  ესმა  ამბავი,
საკვირველი  და  ნამდვილი, არვისგან  მოულამბავი, 
შაჰრო  შეიქნა  ორსულად – უთხრეს  არ  მონაჩმახავი,
დრო  გავა – მოვა  მნათობი,  შენივე  თვალით  ნახავი.

რა  მიიწურა ჟამი  და  ცხრა  თვე  გავიდა წესითა,
იშობა მთვარე  ელვარე – თქმული  არს  განაწესითა,
ვინ  თავგზას  მრავალს  აუბნევს, გარდუქცევს  ყოფას  კვნესითა, 
ზოგი თვით  თავსა  მოიკვეთს, ან  გადაისხეპს  მყესითა.

შაჰროს  არ  იყო  მუცელი – იგ  იყო  აღმოსავლეთი,
რამეთუ მისგან  მზე  იშვა,  დაჯაბნა  ვინ  საქალეთი, 
არ  ღირსი  სიბოროტისა,  არც  ღირსი  რამ  საწვალეთი,
იხილეთ  მისი  კეთილნი  ზნენი,  ვერ  გამოცვალეთი.

იმა  ლამაზსა  ასულსა  სახელად  არქვეს  ვისია,
მისითა  შობით ღამე  დღედ  იქცა, ბულბულის  ხმისია,
მოაბად  უწყის:  ეს  ქალი  მის  გარე  სხვის  არვისია, 
მას  ეკუთვნის  და  წლებისა  შემდეგ  გახდება  მისია.

მონახეს  ვინმე  გამზრდელად, რათა  ასწავლოს  ყოველი
რაიცა  ხამს  რომ  უწყოდეს, იყოს  კეთილის  მთოველი, 
სილამაზესთან  სიბრძნისაც  იყოს  მთქმელი  და  მქსოველი,
იცინოს,  იმხიარულოს  თვალნი  არ  ჰქონდეს  სოველი.

ახლა  ისმინეთ  სახელი  მოაბადისა  ძმისანი
რამინი  ერქვა   მას  ყმაწვილს, სახითა  თეთრი,  რძისანი,
მთქმელი  ყოვლისა  სიბრძნისა, პატრონი  ტკბილის  ხმისანი,
მკლავმარჯვე,  თვალმახვილი  და  ტანად  კი  ალვა  ხისანი,

მოაბადს  იგი  უყვარდა  ვით  შვილი  ნასათუთარი, 
სისხლითა  თვისი, და  ყოვლით  ის  იყო  მის  საკუთარი, 
სურდა  მის  აღზრდა  ვაჟკაცად,  არა  კუტი  და  მხუთარი, 
ოდეს  მამაცი მამაცობს,  არ  ლაჩრობს  და არც  დრკუთ არი,

იგიცა  გამოეგზავნა  მოაბადს   მას ხუზისტანსა, 
რამეთუ  წყალი  კარგი  და  ჰაერი  აწრთობს  მის  ტანსა, 
კაცი  თუმც  ბევრსა  გაუძლებს,  მარა  ყველას  ვერ  იტანსა,
მით  არ  წარგზავნა  ხორასანს, გორგანს  და სულაც  სისტანსა. 

და  იზრდებოდნენ  ვისიც  და  რამინიც ერთსა  მხარესა, 
ვით  ადრაგუნ  და  ნასრანი  მას  სამოთხესა  არესა,
არვინ  უწყოდა  ბედი  მათ  უმზადებს  ტკბილს  თუ  მწარესა,
საქმე  ამათი  მიაწევს  სადა  და  ვითარ  გვარესა,

ვინცა  ისმინეს  ამბავნი  სოფლისა  აუგისანი,
უხანობა  და  მუხთლობა, არც  ლხინის, არც  ჭირისანი, 
ყოვლნი  დასრულდეს  წამიერ, არ  დარჩეს დრო  ღიმისანი,
ვითარ  ყრმა – გაიცინებს  და  მომთხოვნი  არს  რამისანი.

გარნა  არც  ვისს  და  არც  რამინს  არ  უნდა  რამე  ყვედრება:
ღმერთსა  მოეცა  განგებით  სიბრძნე, არ  სჭირდა  ვედრება,
ვერც  ერთსა სიტყვით  და საქმით, გრძნობით ვერავინ  ედრება,
ეს  ყოველივე  ღვთისგან  არს, არ  იპოება  შედრება.

 რა  გაიზარდა  რამინ  და  რა  მოიწიფა თვალადა,
ქვეყანამ მისი  მშვენება  კისერზე  იდო  ვალადა,
ყოვლნი  იტყოდის: მისებრი  ვერავინ  ნახოს  კვალადა,
ნურვინ ეძებოთ, ნუ დაშვრეთ, ნურც ჰფიქრობთ, ნუ იწვალა და.

ცოტა   გასმინოთ,  მცირედი,  ბევრსა  არ  ვიტყვი  მისასა:
შეუდარებლად  რამ  ტურფა  გაწყობა  მის  სახისასა,
პირად  მზეს  ჰგავდა,  თვალ-წარბნი  შავნი  რამ   უშავისასა, 
თმანი – მდიდარნი  და  გრუზნი, ვით ბოლო  მერცხალისასა.

ტანად  ჰყვა  ზომიერება, ვერ  დასახავდა   მხატვარი.
ძალად  და  გულად  ვით  ლომი, ფიცხად ვეფხისა  მაგვარი, 
მონადირე  და  მხედარი, ყოვლთ  მონადირეთ  მთავარი, 
ოქრო ბრწყინავდეს ქვებში და მტვერში ელავდეს ჯავარი.

მღერალი  თამაშობათა,  ჭადრაკთა,  მხიარულებით,
ყოვლისა  მოწადინე  და  არ  მცნობი  ტანჯვა-წყლულებით,
მესებრ  ვერავინ  იმღერდეს,  ვერ  შეედარის  სრულებით,
ვერვინ  მიაპყრობს  ავ მზერას,   ვერვინ  შეხედის  კრულებით.

არსად  მისებრი   მსმელი  და  ვერცა   ვინ  შემაქცევარი,
უკეთუ ჭირსა  შთავარდეს – ვერ  დაეწივნეს  მდევარი,
მნახველი თვალს  ვერ  აცილებს,  ვითარც  ტყის  ნადირს – მწევარი,
მორჩილებს ვითარც   დღისით მზე  და  მთვარე – ღამის  მთევარი.

მას  შენატრიან, მის  ნახვას სურვილობენ  და  ხადიან,
ვეღარ  იტევენ  ფოლორცნი, ხეზე,  კლდეზედა  ადიან,
უმისოდ  ძლებენ  ვეღარსად, მასთან  ერთადა  სწადიან,
სადაც რამინი  წავიდის, ისინიც  მასთან  დადიან.

მის  მზეგრძელობას  ითხოვენ   ფიცით  და  მაღლა  მზერითა,
ყველას  უხარის  მის  ხილვა,   სახით   ჭაბუკის  ფერითა,
უებრო,  ღაწვნი  მწყაზარნი,  ახლად  აშლილის   წვერითა,
სავსეა  მისი  ამალა   ყმაწვილითა  თუ  ბერითა.

რა  ესე  ესმა  მოაბადს  ამბავი  იგი  ფრიადი,
ღმერთს მადლი უძღვნა, ღარიბებს ოქრო და არა ხმიადი,
გამოაგზავნა  ხუზისტანს   საპატიონი დიადი,
წინ  მოუძღოდათ  საამო  ნათელი,  განა  წყვდიადი.

რამინს  მოჰგვარეს  ტაიჭი, ლაგამ-უნაგიროსანი,
მირბის, მიცეკვავს, მიროკავს,  მიფრინავს  ვითარც  ფრთოსანი,
მარავს   მიჰყავდათ იგი მზე,  ვით ვარდი ლაჟვარდოსანი,
მუტრიბნი ტკბილად  მღერიან, შაირსა  იტყვის  მგოსანი.

 “ ვისრამიანი”

თარგმანები

გორის მუნიციპალიტეტის სოფე-
ლი კარალეთი შიდა ქართლის ვაკეზე 
მდებარეობს, გორიდან ჩრდილო-და-
სავლეთის მიმართულებით 8 კილო-
მეტრითაა დაშორებული.  

ცნობილი ქართველი გეოგრაფისა 
და ისტორიკოსის ვახუშტი ბატონიშ-
ვილის ცნობით: „გორიდამ ლიახვის 
მდინარის სიგრძე არს მაღრან-დვა-
ლეთამდე, აღმოსავლეთიდამ დასავ-
ლეთად, მუგუთამდე; მუგუთიდამ დის 
სამხრით გორამდე, და გორს მცირეთ 
ქვემოთ მიერთვის მტკვარს ჩრდი-
ლოდამ. არამედ არს მდინარე ლ ი ა 
ხ ვ ი სარგებლიანი, მრწყველი ველთა 
იმიერ და ამიერ ლიახვისათა, ჩქარად 
მომდინარე და რიყიანი, და ხმოვანი, 
სასმელად შემრგო და გემოიანი, მა-
რადის ცივი, გარნა ვერ გაჰყინავს 
ზამთარს სიჩქარისათვის. თევზნი 
მრავალნი. რომელნი ველნი ირწყვიან 
ლიახვითა, პური მისი არს ყოველთა 
ქართლისათა უმჯობესი, და გემოი-
ანი, და სპეტაკი. გორს ზეით ლიახვს 
ერთვის გორისავე ჭალისა და ნაჭარ-
მაგევისა წყალნი. ნ ა ჭ ა რ მ ა გ ე ვ ი 
იყო სადგური მეფეთა და კეთილსანა-
დირო, და აწ კ ა რ ა ლ ე თ ა დ წოდვი-
ლი, ადგილი ტურფა, ჭალიან-მინდვ-
რიანი, ნადირიანი, ფრინველიანი.”

დიდ ლიახვზე „ზემოდან ქვემოთ” 
მდებარე სოფლებს შორის, კარალეთს 
მოიხსენიებს მეთვრამეტე საუკუნის 
70-იანი წლების პეტერბურგის საიმ-
პერატორო აკადემიის ექსპედიციის 
მონაწილე, გერმანელი მოგზაური 
იოჰან (ანტონ) გიულდენშტედტი: „44. 
კარალეთი, ციხე”.  

გვიანდელი ბრინჯაოსა და ად-
რინდელი რკინის ხანით თარიღდება 
კარალეთის ცენტრში, გორაზე მიკ-
ვლეული არქეოლოგიური ძეგლი, 
რომელიც აერთიანებს ბრინჯაოს 
მძივის ნატეხებს, სარდიონის კასრი-
სებრ მძივებს, შავად და წითლად გა-
მომწვარ, ირიბი შტრიხების სარტყ-
ლით შემკულ ლეგაპრიალა ჭურჭლის 
ნატეხებს, რელიეფური ხაზებითა და 
წვერებით გადაბმული რომბებით... 
ნამოსახლარის ტერიტორიაზე ასევე მიაკვ-
ლიეს კაჟის ნამგლის ჩასართებსა და კაჟისავე 
ლამელას. ვახუშტი ბატონიშვილის მიერ მე-
ფეთა სადგურად და კეთილსანადიროდ წო-
დებული ისტორიული ნაჭარმაგევი სოფლის 
დასავლეთითაა, რაზეც ი. მეგრელიძეც მიგვა-
ნიშნებს: „ნაჭარმაგევი ან, როგორც ხალხური 
ეტიმოლოგიით ადგილობრივები ააზრიანებენ 
და წარმოთქვამენ, ნ ა ჭ ა რ მ ა კ ე ვ ი კა-
რალეთის ნაწილს წარმოადგენს და მის ჩრდი-
ლო-დასავლეთით მდებარეობს.

ხალხური ეტიმოლოგიის თანახმად, ნა-
ჭარმაგევს ეს სახელი იმიტომ დარქმევია, 
რომ აქ თამარ მეფეს ამოუვლია ცხენით, რო-
მელსაც ნაჭარმაკი რქმევია, თამარი აქედან 
ცხინვალს უნდა წაულიყო, მაგრამ აქ მოუკვ-
და ცხენი ნაჭარმაკი და ადგილს ნაჭარმაკევი 
დაერქვაო.” მკვლევრის მეორე ვერსიით „ამ 
სახელს ზოგი ნაჭარმაგად - ნაშრომ ადგილად 
ააზრიანებს”. ვიტალი ქენქაძეც, ფოლკლო-
რულ მასალებზე დაყრდნობით მიგვანიშნებს, 
რომ თამარ მეფის თეთრ ცხენს ნაჭარმაგევი 
ერქვა და „გადმოცემით, ყოფილი ნაციხარის 
ადგილზე, სადაც დღესაც ნაკრავებს ეძახიან, 
ჭადრის დიდ ხეებთან არის დასაფლავებული 
თამარის საყვარელი ცხენი”. იგი სულხან-საბა 
ორბელიანის მიხედვით განმარტავს სიტყვა 
- ჭარმაგის ძველ ქართულ მნიშვნელობასაც - 
„თეთრზე შავით დაწინწკლული”.

რაც შეეხება კარალეთს, სოფელს, სხვა-
დასხვა დროს, სხვადასხვა მეპატრონეები გა-
ნაგებდნენ. დასაზუსტებელია როდიდან დამ-
კვიდრდნენ აქ ქსნის ერისთავები. ამ მხრივ 
საყურადღებოა ვ. ქენქაძის დაკვირვება ან-
დრონიკე მეფის მიერ წითლოსან ქვენიფნე-
ველისადმი ბოძებულ 1348 წლის წყალობის 
სიგელზე: „ჩვენთვის უცნობია, თუ როდის 
დაიდეს ბინა კარალეთში ქსნის ერისთავებმა, 
მაგრამ ერთი ისტორიული საბუთის - სიგე-
ლის მიხედვით, მე-14 საუკუნის 40-იანი წლე-
ბისათვის საქართველოს „პროვინციის მეფე” 
ანდრონიკე დავით მერვის ძე, ცხრაზმის, იგი-
ვე ქსნის საერისთავოს წინამძღვარს წითლო-
სანს, რომელიც 1335-1344 წლებში სრულიად 
კანონიერად - მემკვიდრის მცირეწლოვანო-
ბის გამო დროებით განაგებდა საერისთავოს, 
გადასცემს მემკვიდრეობით შიდა ქართლის 
ტერიტორიაზე სოფლებს - კარბს და გარეჯ-
ვარ ბაკურის უბანს. სავარაუდოდ, ამ წყა-
ლობის მიღებამდე, კარალეთი მოქცეული არ 
უნდა ყოფილიყო ერისთავების სამფლობე-
ლოს სამანებში. თუმცა მათი საერისთავოს 
საზღვრები ალბათ კარალეთის ნაკარავალზე 
გადიოდა”.

კონსტანტინე მეორის (1478-1505) მიერ 
ზაზა ფანასკერტელ - ციციშვილისადმი ბო-
ძებულ სიგელის მიხედვით, მეთხუთმეტე სა-
უკუნის მეორე ნახევრიდან კარალეთი ფანას-
კერტელ-ციციშვილებს გადაეცათ.

მოგვიანებით კარალეთი ხშირად ქცე-
ულა დავის საგნად ქსნის ერისთავებსა და 
ამილახვრებს შორის. როგორც ჯ. გვასალია 
შენიშნავს, ქსნის ერისთავებს მეთვრამეტე 
საუკუნის დასაწყისიდან და შეიძლება უფრო 

ადრეც, კარალეთში ჰქონდათ მამულე-
ბი და ჰყავდათ ყმები, 1703 წლის ერთი 
ისტორიული საბუთიდან ჩანს, რომ კა-
რალეთის ჭალა, ნაკოშკარსა და ნეფის 
წყაროს ზევით წილად ხვდათ ქსნის 
ერისთავებს, ქვევით კი თუმანიშვი-
ლებსა და გორელებს.

შანშე ქსნის ერისთავისა და გივი 
ამილახვრის 1737 წლის გარიგების 
წიგნის მიხედვით:  „ქსანსა, რეხულასა, 
მეჯუდის წყალზე ნასყიდი მამულები 
- ორბოძალი, ნაქალაქევი, რაც კარა-
ლეთში გივი ამილახორის პაპის ნასყი-
დი მიწები იყო, უსანეთის მესამედი და 
სადეკანოზო, ისევ ამილახვრის კაცებს 
დაუბრუნდათ; ქსანზე ძვიმლეთი გივი 
ამილახორს მიეკუთვნა, ხოლო ბოლო-
ში ახალგორელთა ნასყიდი ვენახები 
ქსნელებს დარჩათ”. 1728 წლის „თბი-
ლისის ვილაიეთის დიდ დავთარშიც” 
კარალეთი ამილახვრიეს ნაჰიეს ექვემ-
დებარება. 

1777-78 წლების მიჯნაზე, როცა 
ქართლ-კახეთის მეფე ერეკლე მე-
ორემ, ქსნის ერისთავის გიორგი ყუ-
ლარაღასის განდგომის მიზეზით ქსნის 
სათავადო გააუქმა, ერისთავებს მხო-
ლოდ ქსუისი, ტყვიავი, მარანა, კარა-
ლეთი, რეხა, მეჯვრისხევი, სათემო, 
კუმისი, ნავთლუღი და გორსა და ცხინ-
ვალში ერისთავთა ქონება დაუტოვა, 
ერისთავთა დანარჩენი მამულები კი 
სახასოდ გამოაცხადა, ქსნის ხეობა 
გიორგის გადასცა, ლიახვის ხეობა - 
იულონს. კარალეთი მეთვრამეტე სა-
უკუნიდან მოყოლებული ისევ ქსნის 
ერისთავების ხელშია. მეცხრამეტე 
საუკუნის 10-იან წლებში კარალეთ-
ში ყმების უმრავლესობა პოლკოვნიკ 
შანშე ერისთავს ეკუთვნოდა. შანშეს გარდა 
აქ ყმები ჰყავდათ შალვა და ბიძინა ერისთა-
ვებსაც, რომლებიც ადრე მათი მამის რევა-
ზის კუთვნილნი ყოფილან (15 კომლი). იყვნენ 
სხვა მებატონეებიც - ციციშვილები, დავითაშ-
ვილები...

1818 წლის რუსული კამერალური აღწერა 
საშუალებას გვაძლევს განვსაზღვროთ სო-
ფელში არსებული ეკონომიკური მდგომარე-
ობა. როგორც პროფ. იოსებ ალიმბარაშვილი 
აღნიშნავს: „სოფელი სარგებლობს მდინარე 
ლიახვიდან გამოყვანილ არხისა და წყარო-
ებიდან, ამიტომ წყალი საკმარისია, მოსახლე-
ობის სარგებლობაში არსებული სახნავი მი-
წის ფართი 497 დღიურია, დასამუშავებლად 
გამოუყენებელი და სათიბი - 200 დღიური. 
ბაღ-ვენახების რაოდენობა - 32. ერთი წისქ-
ვილი ეკუთვნის პოლკოვნიკ შანშე ერისთავს, 
ხოლო მეორე - გარდაცვლილი რევაზ ერის-
თავის შვილებს - შალვას და ბიძინას. მოსახ-
ლეობა სარგებლობს ერისთავების კუთვნილი 
ტყით ყოველგვარი საზღაურის გარეშე. მო-
სახლეობა ძირითადად მისდევს მიწათმოქ-
მედებას, მეცხოველეობას, მევენახეობას და 
სხვა საქმიანობას”.

კარალეთი რომ ეკონომიკურად ძლიერი 

და შემოსავლიანი სოფელი იყო, ეს ასა-
ხულია მოსახლეობის მდგომარეობის 
შეფასებისას, უმეტესად მინიშნებუ-
ლია, რომ კომლები ცხოვრობენ კარ-
გად ან რიგ შემთხვევაში - საშუალოდ. 
მხოლოდ რამდენიმე კომლის შემთხვე-
ვაში გვაქვს „მწირი” შემოსავლის შემ-
თხვევა, ესეც იმის გამო, რომ მიწა არ 
აქვთ ან არ ამუშავებენ. 

ზემოთ აღნიშნული იყო, რომ მო-
სახლეობა ყოველგვარი ანაზღაურე-
ბის გარეშე სარგებლობდა ერისთა-
ვების კუთვნილი ტყით, მებატონეთა 
გლეხებისადმი ყურადღება ჩანს მთელ 
რიგ სხვა შემთხვევებშიც, მაგალითად, 
შეიძლება მოვიყვანოთ გლეხებისათ-
ვის ნაწყალობევი მიწები. შესამჩნევია 
ის ფაქტიც, რომ გლეხების გარკვეულ 
ნაწილს საკუთრებაში აქვს როგორც 
სახნავი მიწები, ისე ვენახის ბაღები, 
საიდანაც კარგ მოსავალს იღებენ. მათ 
აქვთ იმის საშუალება, რომ არა მარტო 
თავი ირჩინონ, არამედ დანაზოგით მი-
წაც იყიდონ.

შეიძლება ითქვას, რომ კარალე-
თიდან მოსახლეობის მიგრაციის მა-
გალითები იშვიათად გვაქვს, ეს უფრო 
მთიანი რეგიონებისთვის იყო დამა-
ხასიათებელი, როცა გლეხები, სახ-
ნავ-სათესი მიწების გამო იძულებით 
ტოვებდნენ წინაპართა სამკვიდროს. 
კარალეთი კი მდიდარი სოფელი გახ-
ლდათ, რაც 1884 წლის „დროებაში” 
გამოქვეყნებული კარალეთელი ქართ-
ველი გლეხის წერილიდანაც ჩანს: „მო-
გეცა ღვთის წყალობა, მამულიც კარ-
გია და მოსავალიც დავლათიანი იცის. 
კაცი არ არის, რომ ნახნავ-ნათესი არ 
ჰქონდეს. აქაურები ბოსტნეულობა-
საც ძლიერ მისდევენ. უფრო კარტო-

ფილი მოჰყავთ, ბოსტნეულებში ამას უფრო 
დიდი გასავალი აქვს. მაინც ჩვენი გორი ზედ 
გვაკრავს და გამორჩენა გვაქვს რაც ხელიდამ 
გამოგვივა, ყველაფერს ვყიდით”.

ეს მონათხრობი ბევრი რამით არის საყუ-
რადღებო. პირველ რიგში მიუთითებს კარა-
ლეთის მიწების სიუხვესა და მოსავლიანობა-
ზე, რასაც ადგილობრივი მკვიდრნი ღვთის 
წყალობად თვლიან. თუ ზოგ სოფელში გლე-
ხების გარკვეულ ნაწილს შეიძლება საკმარისი 
სახნავ-სათესი არ ჰქონებოდა, მეცხრამეტე 
საუკუნის მეორე ნახევარში კარალეთში „კაცი 
არ არის, რომ სახნავ-სათესი არ ჰქონდეს”. მე-
მინდვრეობიდან ფართოდ მისდევენ ბოსტნე-
ულის მოყვანას თავისი დიდი გასავლიანობის 
გამო, განსაკუთრებულ ყურადღებას კარტო-
ფილის მოყვანას უთმობენ. და რაც მთავარია, 
არ უჭირთ ჭარბი მოსავლის რეალიზება გორ-
თან სიახლოვის გამო. 

კარალეთის განვითარებას, მის ეკონო-
მიკას, კულტურას დიდი ამაგი დასდეს აქ 
მცხოვრებმა ქსნის ხეობელმა მებატონეებმა, 
რომლებზეც ზემოთაც გავამახვილეთ ყურად-
ღება. სოფლის ამაგდარ მოღვაწეთა შორის 
განსაკუთრებით უნდა გამოვყოთ კარალე-

თის უკანასკნელი მებატონე მიხეილ ერის-
თავი. იგი იყო რევაზ და ნინო ერისთავების 
ვაჟი. მიეკუთვნებოდნენ გიორგი ყულარაღა-
სის შტოს. ეს ის რევაზ ერისთავია, რომლის 
კოზლოვის შეშლილის თარგმანსაც ილია 
ჭავჭავაძე გამოეხმაურა 1860 წელს გამოქ-
ვეყნებულ წერილში „ორიოდე სიტყვა თავად 
რევაზ შალვას ძის ერისთავის კაზლოვიდგამ 
„შეშლილის” თარგმანზედა,” რასაც მოჰყვა 
1861 წელს „ცისკარში” ბარბარე ერისთავი 
ჯორჯაძის, რევაზ ერისთავისა და გიორგი 
ბარათაშვილის წერილები... 1879 წელს რევაზ 
ერისთავი ქართველთა შორის წერა-კითხვის 
გამავრცელებელი საზოგადოების დამფუძნე-
ბელი წევრი გახდა და მნიშვნელოვნ როლს ას-
რულებდა ქვეყნის კულტურულ ცხოვრებაში.

1849 წელს კარალეთის თვალწარმტაცი 
ბუნებით მოხიბლულ რევაზ ერისთავს შესა-
ნიშნავი ლექსი შეუქმნია „საღამო კარალეის 
გორათგან“: 

როს მზის დასავლის დროს, გაზაფხულისა
ნელი ნიავი იწყებს სუნთქვასა
და საამოთა ყვავილთა სუნსა,
მოჰფენს უხვადა არესა ჩვენსა.
მაშინ მდუმარედ ვზი ჩრდილოს მხარეს
და სიამოვნით ვსჭვრეტ თოვლიანს მთებს.
მშვენიერ არის რა ბრუდ-საბძელსა
შუქი მიადგეს დამსვლელის მზისა
იგი ამაყად იწყებს ლაპლაპსა
და ემუქრების ყინვითა ქართლსა!
როდესაც მისის ჭვრეტით დავსტკბები,
მაშინ დასავლეთს მოუბრუნდები -
შევხედავ, ვნახამ მის გორიზონტი
ვით წითელ ატლას ზედ გადაკრული:
ელავს, ბრწყინვალებს მინაზებული
და მე მას შევტრფი - ვით ვარდს 
   ბულბული,
მუნით ლიახვიც ოქრომკერდივით
კამკამით მოჩანს თეთრი სიმივით!
დიდხანს ვსჭვრეტ ხოლმე აღტაცებული

სოფლის შვენებით აზრთა 
  მღელვილი:
ნუ თუ ამაო არის ყოველი,
აღარ დარჩების არცა აჩრდილი?
რევაზ შალვას ძე ერისთავი

1849 წელსა, მარტის 25-სა 
(ერისთავი, 1858: 59).

იგი „ცისკართან” აქტიურად თა-
ნამშრომლობდა. გარდა კოზლოვისა, 
ნათარგმნი აქვს პუშკინის, ლერმონ-
ტოვის, ჟუკოვსკის ნაწარმოებები. 
ცნობილია მისი ლექსები „ბიძაჩემს 
ყაფლანს” და „ყაფლან ორბელიანს”... 
მთავარმართებელ ბარიატინსკის 
დროს ეწეოდა სამხედრო სამსახურს 
და დაჯილდოებულია წმინდა გიორ-
გის ჯვრით. „მამა ზამთარ-ზაფხულ 
სცხოვრობდა თავის მამულში - კარა-
ლეთში და იქიდან დაიარებოდა სამსა-
ხურშიო” - იხსენებს მწერლის ქალიშ-
ვილი.

კარალეთში, ერისთავების საგვა-
რეულო სასახლეში დაიბადა რევაზის 
ვაჟი მიხეილი 1861 (ან 1862) წელს. 
დაწყებითი განათლება კერძო პანსი-
ონატში მიუღია და სწავლა უკრაინა-
ში, უმანის სასწავლებელში გაუგრძე-
ლებია, რომლის დამთავრების შემდეგ 
იღებს პირველი თანრიგის ატესტატს. 
უკრაინიდან სამშობლოში დაბრუ-
ნებული ცდილობს თავისი ცოდნა 
და პროფესიონალიზმი კარალეთში 
სოფლის მეურნეობის განვითარე-
ბას მოახმაროს. ევროპის სხვადასხვა 
ქვეყნებთან დამყარებული საქმიანი 
ურთიერთობები მიხეილს საშუალებას 
აძლევდა თავის ქვეყანაშიც გამოეყ-
ვანა ხეხილისა და ვაზის სხვადასხვა 

ჯიშები.
 „მიხეილ ერისთავი იყო პირველი, რომელ-

მაც გორის მაზრაში ამერიკული ჯიშის ვაზის 
საძირეთა სადედე შექმნა და სანერგე მეურნე-
ობაც მოაწყო. კარალეთში სუფრის ყურძნის 
ქართული და უცხოური სახეობები გააშენა 
და ვაზის ჯიშების მრავალფეროვანი კოლექ-
ცია შექმნა. მიხეილ ერისთავმა პირველმა 
ჩაუყარა საფუძველი საქართველოში დიდი 
პომოლოგიური ბაღის შექმნას, თოთხმეტ დე-
სეტინა ფართობზე გააშენა ხეხილის ყველა 
ინტროდუცირებული ჯიშის სახეობა. ნერგე-
ბი და სანამყენე მასალა მიხეილს ევროპის 
სხვადასხვა ქვეყნებიდან შემოჰქონდა და ამ 
საშვილიშვილო საქმით ხელს უწყობდა ჩვენ-
ში გავრცელებული ხეხილის კულტურათა 
გამდიდრებას. საკოლექციო ხეხილი წარმოდ-
გენილი იყო ისეთი მრავალჯერა ჯიშებით, 
როგორიცაა - ვაშლის: კალვილი თეთრი, კალ-
ვილი წითელი, შემოდგომის, კალვილი სააღ-
დგომო, რენტი რუხი ფრანგული, რენტი შამ-
პანური, რენტი ანანასური, პარმენი ზამთრის 
ოქროსფერი, სარი-სინაპი, კალდილი-სინაპი, 
როზმარი თეთრი; მსხლის: ბურე-
ბოსკი, მიკადო, დეჰანი ზამთრის, 

მიხეილ ერისთავი სოფელ 

ოჯახის წევრებთან ერთად

ალექსანდრე ნათიშვილი და 
მიხეილ ერისთავი

კარალეთის უკანასკნელი მებატონე

ბერე-ჰარდი, ქართული გულაბი 
და სხვა; ბლის: დროგანის ყვითე-
ლი, ნაპოლეონი, ქართული შავი; 
ქლიავის: რენკლოტი მწვანე, 

რენკლოტი ალტანის, იტალიური უნგრულა, 
ჭანჭური და სხვა. 

პომოლოგიურ ბაღში ყვაოდა ვარდის, 
იასამნის, ქრიზანთემის, გიორგინის იშვიათი 
ჯიშებიც”.

მიხეილმა კარალეთში მოაწყო წყალზე 
მომუშავე სალეწი მანქანა, ზრუნავდა მეფუტ-
კრეობის განვითარებაზე და ჰყავდა ფუტ-
კარი კარალეთსა და ღვარებში, დარგის გან-
ვითარებისთვის კონსტატაციებს იღებდა იმ 
დროისთვის კარგად ცნობილი რუსი მეფუტკ-
რე ტოხომოროვისაგან.

მიხეილს სოფელში მეცხოველეობისა და 
მეფრინველეობის განვითარებაზეც უზრუნია 
და კარალეთში შვეიცარიული ჯიშის ძროხე-
ბი მოუშენებია, რძეს გორში ამუშავებდნენ. 
ასევე მოუშენებია ტამბოვის საბეკონე ჯიშის 
ღორები, გაუმრავლებია ე.წ. ბრინჯაოს ინდა-
ურები, ხოლმოგორული ბატები, სხვადასხვა 
ჯიშის ქათმები.

მიხეილ ერისთავი იყო „მრავალი სასოფ-
ლო-სამეურნეო გამოფენის მონაწილე. წარ-
დგენილი ექსპონატებისთვის 1913 წლის 9 
მაისს ქალაქ გორში რუსეთის საზოგადო-სა-
ოჯახო მეურნეობის ორგანიზებულ გამოფე-
ნაზე მიიღო ოქროს მედალი ე.წ. ბრინჯაოს 
ინდაურის წარდგენისათვის” - მოგვითხრობს 
მიხეილის შვილიშვილი რევაზ მაყაშვილი.

შეიძლება ითქვას, რომ მიხეილ ერისთა-
ვის მრავალმხრივი და ნაყოფიერი მოღვაწე-
ობა ახალი ეტაპი იყო საქართველოს სოფლის 
მეურნეობაში.

გარდა ამისა, ძალიან გულმოწყალეც ყო-
ფილა კარალეთის ბატონი. „ისეთი მოწყალე 
ბატონი გვყავს, აი სახლები იმისია, გორაზე 
რომ დგას, რომა შეწუხებული კაცი რომ ნა-

ხოს პირიქით თავისას დაყრის და მოგ-
ცემს. მერე ეხლა რაც ბატონიშვილი მო-
ვიდა სწავლიდამ... აბა შენ თქვი! ისეთი 
კართოფილი მოჰყავს, რო შენი მოწონე-
ბული. რას არა მუშაობს. თავის ხელით 
ჰყიდის ხოლმე გორის სასწორზე ყვე-
ლაფერსა. ღმერთო ისეთი ღვთისნიერი 
ადამიანია!

ჩვენ მაგის ხელში სულ არა გვიშავს-
რა. ისე ტკბილად, ძმურად გვექცევა, 
ისე ყველაფერი ემეტება ჩვენთვინა, 
რომ ძმა ძმისთვინ არ გაიმეტებს და მამა 
შვილისთვინა”. „დროებაში” გამოქვეყნე-
ბული კარალეთელი გლეხის ეს სიტყვე-
ბიც მოწმობს მათი ბატონის გულმოწყა-
ლებასა და შრომისმოყვარეობას.

სოფლის მეურნეობის გარდა, მი-
ხეილ ერისთავი სხვა საზოგადოებრივ 
საქმიანობასაც ეწეოდა, მას გუბერნიის 
მდივნის თანამდებობა ეკავა. ჰყავდა 
უაღრესად განათლებული მეუღლე, 
გენერალ-მაიორ ივანე საგინაშვილის 
ქალიშვილი ელენე. კარალეთში ერის-
თავების სასახლეს ამშვენებდა მდიდა-
რი ბიბლიოთეკა, სადაც გაეცნობოდით 
როგორც ქართულ, ისე უცხოურ ლიტე-
რატურას. ელენე მუდმივად აახლებდა 
და ავსებდა წიგნად ფონდს უცხოეთი-
დან გამოწერილი ახალი გამოცემებით. 
თბილისის ცენტრალურ საისტორიო 
არქივში მუშაობისას პირადად გავეცა-
ნი 1814 წლის ქსნის საერისთავოს აღ-
წერას, რომელსაც წინა ყდის შიდა მხა-
რეზე მიწერილი აქვს:

ქართლი.
ს. კარალეთი (ნაჭარმაგევი),
მიხეილ ერისთავის წიგნებიდან.
გ. ბოჭორიძე.
1924 წ. დეკემბრის 7-ს”.
ერისთავების ბიბლიოთეკით სარ-

გებლობდა მაშინდელი ქართული არის-
ტოკრატია. ელენე მასწავლებლებსაც ევრო-
პიდან იწვევდა შვილების აღსაზრდელად. 
ერისთავებმა კარალეთსა და გორში ჩამო-
აყალიბეს კულტურის ახალი ცენტრი, ლიტე-
რატურული კერა. აქ გამართულ სალონურ 
საღამოებში მონაწილეობდნენ მაშინდელი 
ქართული ელიტის წარმომადგენლები, მწერ-
ლები, მხატვრები, მომღერლები. საგინაშ-
ვილის ქალი თვითონ მუსიკოსი ყოფილა და 
სალონურ საღამოებზეც ასრულებდა ბახის, 
მოცარტის, ბეთჰოვენის ნაწარმოებებს.

ხელოვნების ნიმუში იყო კარალეთის ცენ-
ტრში, გორაკზე აგებული ერისთავების დი-
დებული სასახლე, რომელზეც მოგვითხრობს 
ქსნის ერისთავთა საგვარეულო სახლის წარ-
მომადგენელი ელისაბედ ელიზბარის ასული 
ერისთავი: „დიდი სასახლე იყო კარალეთში, 
თოთხმეტი დიდი ოთახი, რომელსაც ერტყა 
გარშემო გალავანი... მაღალი კიბე ასავალი და 
პერედნია, სადაც დგას დიდი შკაპი დიდძალი 
ჭურჭლეულით და მინეულობით. დგას დიდი 
სავარძელი, რომელზედაც მომსვლელნი აწ-
ყობენ თავიანთ გახდილ პალტოებს. მერე შეხ-

ვალთ დიდ ზალაში, სადაც თავსა და ბოლოს 
ფეჩებია, ფანჯრებთან სტოლები და სარკე-
ები, მაგიდაზე ვერცხლის კანდელაპრები და 
იქავ ყანწები დიდი ვერცხლში შეჭედილი ჯაჭ-
ვებით შემკული ვარაყიანი. ზედ აწერია, რომ 
სოლომონ მეორის ნაქონია. თავით და ბოლოს 
დიდი ქართული ტახტები ხალიჩებით მორთუ-
ლი. შუაში დიდი სტოლი, დიდი შუშაბანდი, 
სადაც დილ-დილობით ყმაწვილები ვსვავთ 
ჩაის. თვალსაჩინოდაა მორთული სასტუმრო 
ოთახიც, სადაც ჰკიდია მშვენიერი სურათი 
დიდი თამარისა, მეორე კედელზე უკვდავი 
რუსთაველის სურათი. ზემოთ ხატები ასვენია 
2 ფანჯარასთან. კანკელი სადაც ანთია მუდამ 
სანთელი. იქვეა დიდი, მშვენიერი ღვთაების 
ხატი ანასტასია ბატონიშვილისაგან პეტერ-
ბურგიდან გამოგზავნილი, აგრეთვე ნაწილე-
ბი ვერცხლის ბუდეში და ხავერდში ჩასმული, 
რომელიც ნაკერია თვალმარგალიტით.” ელი-
საბედის მოგონება საუკეთესოდ ახასიათებს 
ერისთავების სასახლესაც და საუკეთესოდ 
წარმოგვიჩენს კარალეთის ეთნოგრაფიულ 
ყოფასაც. სასახლე იყო ქართული კულტურის 
ერთ-ერთი მნიშვნელოვანი კერა. 

როგორც ზემოთაც აღვნიშნე, მიხეილი 
და მისი ქველმოქმედი, კულტურული ოჯა-
ხი დიდი სიყვარულით სარგებლობდა კარა-
ლეთელ გლეხებში. ამ მხრივ საყურადღებო 
ცნობა შემოგვინახა 1905 წლის „ცნობის ფურ-
ცელმაც“: „23 მარტს შუა სოფელში ცეცხლი 
გაჩნდა, მაშინვე ასტყდა განუწყვეტელი ზა-
რის რეკვა. ხალხის წივილ-კივილი, ბღავილი 
და ყეფა ოთხფეხთა. მომეტებული ნაწილი 
ხალხისა ბეგარაზე იმყოფებოდა. დანარჩენი 
ბაღ-ვენახებს იყო მოდებული. საბედნიეროდ, 
მშველელად მოევლინა სოფელს თავადი მ. 
რ. ერისთავი, რომელიც სასწრაფოდ მიიჭრა 
თავის მოსამსახურეებით. მამასახლისი ილია 
ბუხრაძე გაშმაგებით ებრძოდა ცეცხლს. 
თორმეტი კომლი ამოიბუგნენ თავიანთი სარ-

ჩო საბადებელით, რომელთაც თავადმა მ. რ. 
ერისთავმა, სხვა დახმარების გარდა, აღმო-
უჩინა შემწეობა ჭირნახულით, თქვენი მტერი, 
რომ ერისთავი და მამასახლისი არ შესწრე-
ბოდნენ იმ განწირულებს.”

2008 წლის 25 ივლისს კარალეთში სტუმ-
რობისას ვ. ქენქაძეს ჩაუწერია 1933 წელს 
დაბადებული მიხეილ ვახტანგის ძე ვაზაგაშ-
ვილის მონათხრობი: „ბატონი (მიხეილ ერის-
თავი - დ.ა.) ხშირად ეტყოდა ხოლმე თავის მო-
ურავს, საღამოს გახედე, რომელ სახლიდანაც 
სინათლე არ გამოდის, ნავთი მიუტანეო”.

სამწუხაროა, რომ ამაგდარ ერისთავებს 
სიკეთის დაუნახავიც ბევრი ჰყავდა, მეოცე 
საუკუნის დასაწყისში მძიმე დღეების გადა-
ტანა მოუხდა სოფელს ქართლში გაჩაღებული 
რევოლუციური მოძრაობის გამო. კარალეთი 
მოვლენების ეპიცენტრში მოექცა. 1902 წელს 
გლეხები ერისთავს საძოვრების გამო უპი-
რისპირდებიან. გორის მაზრის უფროსი მეამ-
ბოხე გლეხებს აპატიმრებს. მოგვიანებით მათ 
რუსეთში გადაასახლებენ. სამი წლის შემდეგ 
ქართლელი გლეხების კიდევ ერთი გამოსვ-

ლა მოეწყო მებატონეთა წინააღმდეგ „1905 
წლის 7 მარტს, 12 საათზე, სოფლის კანცელა-
რიასთან თავი მოიყარა მეზობელი სოფლების 
- ხელთუბნის, თორტიზის, დიდი და პატარა 
გარეჯვრების მოსახლეობამ. მათ ხელთუბ-
ნელების თაოსნობით მოაწყვეს მსვლელობა 
წითელი დროშებით, დაარბიეს და დაანგრიეს 
კანცელარიის შენობა. 13 მარტს სოფლის 
ცენტრში კვლავ ათასამდე კაცმა მოიყარა 
თავი. შეკრებაზე გლეხებმა მთავრობის სა-
წინააღმდეგო სიტყვები წარმოთქვეს, თავად 
ერისთავისგან მოითხოვეს ნაცვლის გადასა-
ხადისაგან გათავისუფლება, ტყითა და საბა-
ლახოთი სარგებლობის უფლება, მღვდლისა 
და სოფლის მოხელეთა თვითნებობის ალაგმ-
ვა. მიტინგი მღელვარებაში გადაიზარდა. ამ-
ბოხებულებმა დაანგრიეს სამრევლო სკოლა, 
ჩამოხსნეს ეკლესიის ზარი. საღამოს ეკლე-
სიის ეზოში შეკრებილებმა დასახეს ბრძოლის 
გეგმა. 1905 წლის 20 მარტს, თავად ერისთა-
ვის სახლს (ახლა ამ ადგილზე სოფლის კლუ-
ბის შენობაა) ალყა შემოარტყა 600-მდე კაც-
მა. მათ გასაფანტავად გაიგზავნა პოლიცია. 
თავადმა დემონსტრაციის ხელმძღვანელთა 
გადასახლება მოითხოვა. მთავრობამ იმავე 
წლის სექტემბერში სოფელში კაზაკების რაზ-
მი ჩააყენა, რამაც დიდი მატერიალური ზარა-
ლი მიაყენა სოფლის მოსახლეობას”.

გორის ეთნოგრაფიულ მუზეუმში მუშა-
ობისას მოვიძიე ორი ფრიად საყურადღებო 
ცნობა, რომელიც ქალბატონ როზა ადუაშ-
ვილს კარალეთში ჩაუწერია, მთხრობელი ძვე-
ლი რევოლუციონერი არტემ სუხიტაშვილი 
გახლდათ, საბჭოთა პერიოდში ასეთი ხალხის 
მონაყოლს სხვა ფასი ჰქონდა... „მნიშვნელო-
ვანია რევოლუციური აღმავლობა სოფელ კა-
რალეთში. წითელრაზმელების დევნაში ერის-
თავს ეხმარებოდა თავისი მოურავი სისაური, 
რომელიც ეროვნებით ოსი იყო. მოსახლეობას 
იგი არ უყვარდა, რადგან  დაუნდობლად ექ-

ცეოდათ მათ. ხალხს  ძარცვავდა თავად 
კი მდიდრულად ცხოვრობდა.

წითელრაზმელებმა კარგო ჩუხრუ-
კიძემ, არტემ სუხიტაშვილმა და ვასო 
გურგენაშვილმა გადაწყვიტეს სისა-
ურის მკვლელობა, რომელიც მოწინა-
ვე ადამიანებს აბეზღებდა. გადაწყვე-
ტილება სისრულეში მოიყვანა კარგო 
ჩუხრუკიძემ. მიხეილ ერისთავმა თბი-
ლისიდან გამოითხოვა დამსჯელი რაზ-
მი. მათ მთელი მოსახლეობა გარეთ გა-
მოიყვანეს, ერთად შეაგროვეს, შემდეგ 
ალყა შემოარტყეს და მოითხოვდნენ 
მკვლელის დასახელებას. აქ იკვეთება 
სოფლის მოსახლეობის ერთსულოვნება 
და სულისკვეთება, როდესაც მკვლელის 
ვინაობა ყველამ იცოდა, მაგრამ არავინ 
დაასახელა, თუ  ვინ მოკლა სისაური. 
დამსჯელმა რაზმმა სოფლის მოსახლე-
ობა მდინარე ფშანში ჩააყენა ზამთარში, 
იანვარში და დაჟინებით მოითხოვდნენ 
მკვლელის დასახელებას. მოსახლეობამ 
სიცივეს ვერ გაუძლო, ზოგი ავად გახდა 
და მოკვდა. მიუხედავად ამისა, მკვლე-
ლი მაინც არ დაასახელეს.

ხალხი თავს იკავებდა, რევოლუცია 
კი  უკვე მოახლოებული იყო. სწორედ 
ასეთი გმირობა გამოიჩინა კარალეთის 
მოსახლეობამ, დაფარეს წითელრაზმე-
ლები, რადგან ისინი თავისუფლებისთ-
ვის იბრძოდნენ”.

„1905 წელს რევოლუციის დამარ-
ცხების შემდეგ გაძლიერდნენ რევო-
ლუციური ძალები. წითელრაზმელები 
განიცდიდნენ სასტიკ დევნას. ისინი 
მიუხედავად ამისა მაინც გაბედულად 
მოქმედებდნენ. ფარულად მოწინავე 
იდეებს ავრცელებდნენ სოფლის მო-
სახლეობაში, ასწავლიდნენ ბრძოლის 
ხერხებს, თავის დახსნის საშუალებებს, 
უხუცესი კომუნისტი არტემ სუხიტაშვი-

ლი მოგვითხრობს, რომ სოფელი კარალეთის 
მოსახლეობა ძალიან ცუდად ცხოვრობდა. არ 
ჰქონდათ წესიერი ბინები, ცხოვრობდნენ ალი-
ზის ბინიან სახლებში, რომელიც ჩადგმული 
იყო მიწაში. მამაკაცებს ღვინის დალევის უფ-
ლება არ ჰქონდათ. თუ მებატონე  გლეხს ჯოხს 
დაარტყავდა და ჯოხი გაუტყდებოდა, გლეხს 
ფული უნდა გადაეხადა ჯოხის საფასურად.

ხალხი  ღელავდა, ვერ ურიგდებოდა უსა-
მართლობას. ადგილობრივი მებატონეები 
დამსჯელი რაზმებით აკავებდნენ გლეხებს.

მებატონე ერისთავებმა მეფის რუსეთს 
მოსთხოვა 60 ყაზახი. ისინი შედიოდნენ სახ-
ლებში, აირჩევდნენ ცხვრებს, ძროხებს, ქათ-
მებს და პროდუქტებს. მებატონე  გლეხების  
დასამორჩილებლად  იყენებდნენ მოურავებს. 
ერისთავს მოურავად ჰყავდა ჯერ სანდრო ბი-
ბილაშვილი, შემდეგ კი გიო ბიბილაშვილი.

გიო ბიბილაშვილმა ერისთავს პირობა 
მისცა, რომ გადასახადს თვითონ აკრეფდა,  
ოღონდ თუ 10 კოდი პურიდან 1 კოდს მას 
მისცემდნენ, 100 მანეთიდან 10 მანეთი იმისი 
იქნებოდა.

ერთხელ გიო  ბიბილაშვილი, სოფლის მა-
მასახლისი, გზირი და მზიდავი ათ ყაზახთან 
ერთად წავიდნენ სოფლის ღალის ასაკრეფად. 
ისინი ყველაფერს იტაცებდნენ რაც კი მოხვ-
დებოდათ. დარბევის  დროს მათ წინააღმდე-
გობა გაუწია საქია ბუდედაშვილმა, სთხოვა 
დაეცადათ და ნაწილს მერე მისცემდა. გიომ 
კი გინება დაუწყო. საქიამ ვეღარ აიტანა შე-
ურაცხყოფა  და დანით მოკლა მოურავი.

ყაზახებმა ვერ გაიგეს მოკვლის მიზეზი, 
საქია კი გაიქცა და დაიმალა ცოტა ხნის შემ-
დეგ კი თავად განაცხადა.

სოფლის მოწინავე ადამიანებად ითვლე-
ბოდნენ იაკობ პაპუკიშვილი, არტემ სუხი-
ტაშვილი, გოჩა ხარიბეგაშვილი ისინი გამუდ-
მებით ებრძოდნენ ადგილობრივი თავადების 
მოქმედებებს”.

არტემ სუხიტაშვილის მონათხრობი იდე-
ოლოგიური გამართლება იყო ქართველ თა-
ვად-აზნაურობაზე თავდასხმების, მკვლელო-
ბების, დევნის, ქონების მიტაცების, რასაც 
ადგილი ჰქონდა ბოლშევიკთა აღზევების 
დროს. როგორ შეიძლება დავიჯეროთ ფრა-
ზა „თუ მებატონე  გლეხს ჯოხს დაარტყამდა 
და ჯოხი გაუტყდებოდა, გლეხს ფული უნდა 
გადაეხადა ჯოხის საფასურადო”, როცა მეც-
ხრამეტე-მეოცე საუკუნეების პრესის ფურც-
ლებიდან კარგად ჩანს, როგორ ეხმარებოდა 
თავის გლეხებს კარალეთის უკანასკნელი მე-
ბატონე.

სიცოცხლის უკანასკნელ წლებში მიხეილი 
გრძნობდა, რომ კარგს არაფერს უქადდა მის 
სიცოცხლესა და ოჯახს წითელრაზმელთა თა-
რეში. გლეხები გვერდით უდგნენ, როგორც 
შეეძლოთ იცავდნენ. ბოლოს იძულებული 
ხდება კარალეთიდან წავიდეს და ოძისში ძმის 
- შალვას ოჯახს შეაფაროს თავი. ფეხდაფეხ 
მიჰყვნენ სისხლმოწყურებული ჯალათები 
და ოძისიდან საქმის გასარჩევად თავისივე 
ეტლით უკან დაუბრუნებიათ. მიხეილს ოცი 

წლის ვაჟიც გამოჰყვა თან, შალვა, აგრონო-
მიული ფაკულტეტის მეორე კურსის სტუდენ-
ტი. კოდისწყაროსთან ახლოს ვერაგულად 
მოუკლავთ მამა-შვილი. „საცოდავი ბატონი 
შეხვეწნია რაზმელებს, ოღონდ ჩემი შვილის 
სიკვდილს ნუ მაყურებინებთ, ჯერ მე მომკა-
ლითო... ძალზე გულსატკენია ის ფაქტი, რომ 
მამას ძალით აყურებინეს შვილის წამება და 
სიკვდილი, შემდეგ მასაც ტყვიით გაუხვრი-
ტეს შუბლი”.

მძიმე ხვედრი რგებიათ ერისთავების 
მკვლელებს: ბაზანდარაშვილს, ტერტერაშ-
ვილსა და ხარბეგაშვილს: „ბაზანდარაშვილს 
- როგორც გვითხრეს, სხვენზე შემოდებულ 
თავისავე ბავშვობის დროინდელ აკვანზე 
ჩამობმულ თოკით თავი ჩამოუხრჩვია; ტერ-
ტერაშვილმა - იმ უბედურებიდან კარგა ხანს 
იცოცხლა. ჯერ გააციმბირეს, მოგვიანებით 
კი კლინიკური სიკვდილის შემდეგ შეშლილი 
ქუჩა-ქუჩა ხეტიალში უპატრონოდ გარდაიც-
ვალა... ხარბეგაშვილი ბერუკა კი, რომელიც 
ძალზე აგრესიული და დაუნდობელი კაცი ყო-
ფილა, კომუნისტებს თავისი რიგების წმენდი-
სას დაუხვრეტიათ.”

მეუღლის გარდაცვალების შემდეგ ელე-
ნე საგინაშვილი ქალიშვილებთან: ეკატერი-
ნე, ნინო და რუსუდან ერისთავებთან ერთად 
თბილისში გადასახლდა, დის - ბარბარე საგი-
ნაშვილ-მაყაშვილის ოჯახში, რომელიც წყნე-
თის (დღევანდელ მელიქიშვილის) ქუჩაზე 
ცხოვრობდა. ელენე კინოთეატრში აკომპა-
ნემენტს უწევდა მუნჯი ფილმების ჩვენებას. 
მგლოვიარე მეუღლე და დედა ცდილობდა 
ტკივილი არ შეემჩნია, თუმცა ვალერიან გაფ-
რინდაშვილის მოგონებით, მას კოჯრის გზაზე 
შემთხვევით უნახავს თავისთვის, ყველასაგან 
მალულად ტირილით გულმოოხებული თავა-
დის ქვრივი.

ამბობენ, ერისთავების უფროს ქალიშ-
ვილს, ბიოლოგიის მეცნიერებათა დოქტორ 
ეკატერინე ერისთავს მიუძღვნაო გალაკ-
ტიონმა გენიალური ლექსი „გაგონდება თუ 
არა კარალეთის დღეები”... სამწუხაროდ, 
1938 წელს თვითმკვლელობით დაასრულა სი-
ცოცხლე ერისთავების უმცროსმა ქალიშვილ-
მა რუსუდანმა, როგორც ჩანს, მისმა ფაქიზმა 
სულმა ვერ გაუძლო რეპრესიების მძიმე პე-
რიოდს. იგი პროფესიით არქიტექტორ-მხატ-
ვარი ყოფილა და  გ. ჩუბინიშვილთან უმუშა-
ვია ძეგლების აღდგენაზე. ოჯახის წევრებმა 
ვერ გაუძლეს რეპრესიების წნეხს და ნინოს 
ნახატები გაანადგურეს, თუმცა მაყაშვილე-
ბის ოჯახს დღემდე მაინც შემოუნახავს რუ-
სუდანის ორი ნამუშევარი.

ასევე, სამწუხაროა, რომ კარალეთელი 
ერისთავების ბრწყინვალე სასახლე დღეს 
იავარქმნილი და გაპარტახებულია. ვფიქრობ, 
მნიშვნელოვანი ეროვნული საქმე იქნება მისი 
მოვლა-პატრონობა და მიხეილ ერისთავის სა-
ხელის უკვდავყოფა.

დავით ახლოური, 
გორის სახელმწიფო 

უნივერსიტეტის პროფესორი



შვილიშვილთან ერთად



ლიტერატურული მესხეთი8 2024 წელი, ნოემბერი

 

დედოფალი  სინდუხტარ ჯაყელი  
-დავით IX-ის მეუღლე და ბაგრატ დიდის დედა



კახაბერ ჯაყელი

საქართველოს, ყველაზე რთულ მომენ-
ტში, უფალი უგზავნის გენიოს მმართველს, 
რომელიც კურნავს ქვეყნის წყლულებს, აშუ-
შებს შიდა ტკივილებს და ამარცხებს შინა თუ 
გარეშე მტრებს. ამგვარი იყო საქართველოს 
მეფე გიორგი ბრწყინვალე, რომლის ტიტულიც 
ქვეყნის გადამრჩენზე, მესიის მახვილზე, მი-
ანიშნებდა – „ნებითა ღმრთისაითა აფხაზთა, 
ქართველთა, რანთა, კახთა და სომეხთა მეფე, 
შარვანშა და შაჰანშა, განმაერთებელი ლიხთ 
იმერისა და ლიხთ ამერისა, ყოვლისა აღმო-
სავლეთისა და დასავლეთისა თუით ფლობით 
ხელმწიფედ მპყრობელი” (მიხეილ ბახტაძე, 
გიორგი ბრწყინვალეს ტიტულის შესახებ 
კვლევა, 2024 წელი). აი ეს იყო დიდი მეფე, რო-
მელსაც ხალხმა ბრწყინვალე უწოდა. მაგრამ 
საკაცობრიო ცხოვრებასაც აქვს ბოლო. გიორ-
გი ბრწყინვალე გარდაიცვალა 1346 წელს და 
ტახტზე მისი ძე – დავით ბაგრატიონი, იგივე 
დავით IX ავიდა. 

ხელმწიფის კარის გარიგების თანახმად, 
ახალი წესრიგით ჯდებიან მაღალი რანგის 
ვეზირები ახალგაზრდა დავით მეფის მოსას-
მენად. მნიშვნელოვან შეკრებაზე მეფე გიორ-
გი ბრწყინვალე თავად გამოთქვამდა აზრს, 
ქვეყნის მტკიცე ხელით სამართავად. მას, 
ხელმწიფეს საქართველოისას, გვერდით ეჯდა 
სახელმწიფოს პირველი პირი, ჭყონდიდელი, 
რომელიც მამად მეფისა არის შერაცხილი. მაგ-
რამ ეხლა უკვე „ჭყონდიდელს ქვემოთ ნოხთა 
ზედა ათაბაგი და ამირსპასალარი დასხდნენ” 
(ე.თაყაიშვილი, ხელმწიფის კარის გარიგება, 
1920 წელი).  ეს უკვე ახალი წესრიგია.  

მამამან მისმა – დიდმა მეფემ გიორგიმ 
აღადგინა ძველი დიდება ქვეყნისა.  როცა 
ტახტს დაჯდა, მბრწყინვალედ სახელდებულ-
მა მეფემ, „დაიპყრა საქართველონი, სომხითი, 
ჰერ-კახნი, ქართლი, მესხნი, ტაო, შავშ-კლარ-
ჯნი და ვიდრე სპერადმდე და ზღვადმდე. გარ-
ნა თუმცა ძენი ბექასნი ფრიად განდიდებულნი 
იყვნენ და დაეპყრათ სრულიად სამცხე-კლარ-
ჯეთი, არამედ ვინაჲთგან მოეცნეს მეფესა 
გიორგის ყეენისაგან, ამისთჳს ვერღარა ურჩ-
ექმნენ ძენი ბექასნი; გარნა ბიძის ძენიცა მე-
ფისანი იყვნენ ამისა განძლერებისა მცდელნი” 
(ქართლის ცხოვრება). სამცხის საქართველოს 
სამეფოში დაბრუნება, როგორც ჩანს, არ იყო 
უბრალოდ სამეფო ძალის დემონსტრირება. ეს 
უფრო გიორგი ბრწყინვალეს დიპლომატიისა 
და გენიალური მოღვაწეობის ის შედეგი იყო, 
რომელშიც სამცხის მთავრები აქტიურად მო-
ნაწილეობდნენ. ჩოფან ნოინს და მის ლაშქარს, 
ძალიან კარგად იყენებდა გიორგი ბრწყინვა-
ლე, სადაც ძალა სჭირდებოდა ჩოფანის მონ-
ღოლთა მხედრობა და მესხთა ჯარი გაუკეთე-
ბელს გააკეთებდა და გაუტეხელს გატეხავდა, 
მაგრამ უმეტეს წილად გიორგი ბრწყინვალეს 
თავისი სიბრძნით უყვარდა ადამიანების გუ-
ლის დამორჩილება. თავად ჟამთააღმწერელი 
ამბობს, რომ მეფე მტრებს „სიბრძნე-გონიერე-
ბითა და ძლიერებითა თჳსითა დაიმორჩილებ-
და.” ეს უკვე სამეფო ძალასაც აღემატებოდა.  
გიორგი ბრწყინვალე არა მარტო დიდი მეფე, 
არამედ ბრძენი და ქვეყნის განმანათლებე-
ლი იყო. ეტყობოდა მესხეთში აღზრდილობა. 
მის სიტყვას სხუა სიმძიმე ჰქონდა. მის სამე-
ფო ქმედებას მუდამ განსჯა დაედო საფუძვ-
ლად. აქაც იჩენს თავს გიორგის ბავშვობა და 
სიყმაწვილე, რომელიც მას მესხეთში ჰქონდა 
გატარებული დედასთან – ნათელა ჯაყელთან. 
უმამოდ დარჩენილი ბალღი დედის დამცველ 
რაინდად სიყმაწვილეშივე იქცა. ბაბუამ აღ-
ზარდა საუკეთესო კაცად თავისი ეპოქისა, 
რომელიც, უპირველეს ყოვლისა, ადამიანის 
გულის მოგებაზე ფიქრობდა და ამაზე აგებ-
და საკუთარ პოლიტიკას. როგორც ჩანს, მეფე 
გიორგის განსაკუთრებული გონებრივი და 
სულიერი სიკაშკაშის გამო, ხალხმა უწოდა 
გამორჩეული მეტსახელი – ბრწყინვალე. ამ სა-
ხელით ეს გენიოსი კაცი გაუტოლდა კიდევაც 
დავით IV აღმაშენებელს.   

ურთულესია, საერთოდ, პირველი კაცის 
ხვედრი. თუ წინამორბედი გენიოსი ჰყავდა, მა-
შინ მას, თითქოს, ჩასაფრებიდან უსმენენ, მი-
სივე მოკეთენი. „ძნელია საქართველო მართო 
გიორგი ბრწყინვალეს შემდეგ” – ფიქრობდნენ 
მრავალნი.   მამა თქვენი „გონიერებითა, რო-
მელნიმე ბრძოლითა და ძლიერებითა” იმარჯ-
ვებდა – ჩურჩულებდნენ მის წინ თავდახრილი 
ვეზირნი. 

თითქოსდა ყველა მოწინააღმდეგე წარ-
ხოცა ამ ქვეყნიდან გიორგი ბრწყინვალემ და 
თვის ვაჟს, დავითს, უსაფრთხო და უძლეველი 
ქვეყანა დაუტოვა.   „ხოლო ვინაჲთგან დაიმორ-
ჩილნა და დაიმონნა ყოველი გიორგია, ნებასა 
შინა თჳისსა და კავკასნიცა მორჩილებასა 
მისსა იყვნენ, ნოკოფსიიდამ დარუბანდამდე; 
კუალად რანი, მოვაკანი და შარვანში მოხარ-
კედ აქუნდა და არღარავინ იყო წინააღმდეგი 
და ურჩი მისი” – ეს ყოველივე იმგვარად და-
უტოვა დიდმა მეფემ თავის შვილს, დათუნას, 
როგორც თავის დროზე დავით აღმაშენებელმა 
მისცა ქვეყანა საკუთარ შთამომავლებს. 

ამიტომაც, დავით IX-მ თავის მეფობა 
ბრწყინვალედ დაიწყო. „შემოკრბნენ კათალი-
კოზ-ეპისკოპოსნი და დიდებულნი ნიკოფსიით, 

სპერით, დარუბანდამდე და აკურთხეს მეფედ. 
ამან დავით მეფემან დაიპყრნა ყოველნი საბ-
რძანებელნი მამისა თჳსისა და უმატა უმეტეს 
შენებასა ეკლესიათა და ციხე-სიმაგრეთა, 
რომელნი მოოჴრებულ იყვნენ და დაუშთნეს 
ბრწყინვალესა მეფესა გიორგის, ვინაჲთგან 
მოსცნა ღმერთმან ჟამნიცა მშჳდობისანი” 
(ქართლის ცხოვრება).

მართლაც, მშვიდობიანი დროა დავით მე-
ფის სამეფოში. განახლდა ძველი ეკლესიანი. 
აშენდა მრავალი ახალი. თბილისი გამშვენდა 
და გაძლიერდა. უძველესი ქალაქი, ქუთაისი 
– ბაგრატიონთა სულის სახლად გამოცხად-
და. ყოველი მიმართულებით დაიწყო აღდგენა 
და გაძლიერება ციხესიმაგრეთა და ქალაქთა. 
სამხრეთით, საქართველოს ყელის მიმართუ-
ლებით, ციხესიმაგრეთა ახალი გრეხილები 
დაემატა, ისედაც აუღებელ ძველ ბასტიონებს. 
სამხრეთ აღმოსავლეთით დიდ კედლის შენება 
დაიწყო სამეფო ხელისუფლებამ. ქალაქები 
არტანუჯი, სახლი ბაგრატიონთა, აივსო ახა-
ლი სისხლით. ახალციხე გასრულდა და გაძ-
ლიერდა. ახალქალაქი გამდიდრდა  საქარავნო 
ვაჭრებითა და ქარვასლებით. აფხაზეთისაკენ 
მეფემ, ნიკოფსიიდან მოყოლებული ყოველი 
ქალაქი მოინახულა, განაახლა ციხე, გასცა 
გულუხვად საბოძვარი და შემდეგ სვანეთს ეს-
ტუმრა. 

– „აქ ამ კოშკებში იდგა რუსუდან მეფე 
მონღოლთა ჟამს” – უთხრეს მეფეს ჭუბერში, 
როდესაც მან სამეფო დროშებით და ბაგრა-
ტიონთა ალმით შეკაზმული რუსუდანისეული 
კოშკები დალანდა. გაჩუმდა დავითი, რადგან 
მას არ მოსწრებია მონღოლთა თარეში და არც 
არაფერი იცოდა ამის შესახებ. 

ხშირად დიდი ადამიანები შვილებს უსუ-
სურ არსებებად ზრდიან. ახალგაზრდა დავით 
მეფეზე უსუსურიაო, ჯერ ვერავინ იტყოდა, 
რადგანაც ისტორიას იგი არ გამოეცადა. სვა-
ნეთიდან კოლხეთის დაბლობზე გამოიარეს, 
დიდ აჭარას გადავიდნენ და სამცხეს ეწვივნენ. 
მათ წინ მიუძღოდა ათაბაგი. 

„სამცხემ დაგვიბრუნა ოდინდელი დიდება 
ბაგრატიონთა” – თქვა მეფემ, როდესაც ახალ-
ციხეში, ჯაყელ-ციხისჯვარელთა სასახლე-
ში, მას ყანწი თავისსავე ბიძაშვილმა აღბუღა 
ჯაყელმა მიართვა. მეფემ შესვა ყანწი და მის 
წინ ჯაყელთა სახლის წევრების შესახვედრად, 
რამდენიმე ნაბიჯი გადადგა. აშკარად განაწ-
ყენდა ჭყონდიდელი. მეფე არღვევდა მამამი-
სის მიერ დადგენილ წესრიგს - „ხელმწიფის 

კარის გარიგებისა”. მეფეს არ ეგებოდა ბიძაშ-
ვილთა და მათ ძეთა მისალმება, მაგრამ დავით 
IX განსაკუთრებული სიყვარულით მიისწ-
რაფვოდა ჯაყელებისაკენ, რომლებიც მეფის 
წინ  თავდახრილნი იდგნენ და სამეფო ნიშანს 
ელოდნენ. 

„მოდით ძმანო ჩემნო” – თქვა დავით მეფემ, 
ჯაყელებს ხელი გაუწოდა, ისინი მეფის მაჯას 
დიდი ერთგულებით ემთხვივნენ, მაგრამ შემ-
დეგ მეფემ კვლავ დაარღვია ხელმწიფის კარის 
გარიგების მცნებანი და  ათაბაგი აღბუღა, მის 
ოჯახის წევრებთან ერთად სათითაოდ გულში 
ჩაიკრა, მათთან ერთად ახალციხის ციხეზე 
ავიდა და არემარეს „მამამისის თვალით” გა-
დახედა.  

ეხლა მომიყევით მამიჩემის შესახებ, ვინძ-

ლო უფრო მეტად გავიხსენო მონატრებული 
დიდი მეფე – თქვა დავითმა და ბიძაშვილებს 
გადახედა, რომლებმაც გაილაღეს, ბედნიერი 
სახეებით მეფე დავითს შემოეხვივნენ და ყოვ-
ლისმცოდნე აღბუღას დაუგდეს ყური. 

– თქვენ წინაშე უძველესი ქალაქია, დიდო 
მეფევ, ამ ქალაქს შემოწყობილან რომაელნი 
და ბერძენნი, ხაზარნი და არაბნი, მაგრამ ვერ 
გაუტეხიათ. ესაა უძველესი კერა, ლომსია. 
თურქ-სელჯუკთაგან გადამწვარი, დედა-ციხე 
ლომსიისა, ჩვენი წინაპრის ივანე-ყუარყუარეს 
თაოსნობით იქნა აღდგენილი. შემდგომ ამისა 
ლომსიას ეწოდა ახალციხე. თქვენი ქალაქი 
ჩემო მეფეო, დღეს უამრავ ამბავსა და მოგო-
ნებას იტევს. ამ მოსაგონართა შორის ახალ-
ციხის მკვიდრნი განსაკუთრებით იხსენებენ 
ერთ ამბავს, როცა მონღოლთა ნოინი ქალაქ-
ში შემოიჭრა და მცირეწლოვანი მამათქვენის 
დაუყოვნებლივ ურდოში წაყვანა ბრძანა. სწო-
რედ მაშინ ბექა პაპამ, თავისი შვილიშვილი 
ამირანის გორაზე რომ სიმაგრეა, იქ დააყენა, 
თავისი ლაშქრით გარს შემოეხვია და იწყო 
მონღოლებთან შეურიგებელი ბრძოლა. სისხ-
ლისღვრა აღდგომამდე გაგრძელდა. მესხებმა 
მრავალი გმირი დაკარგეს იმ ომში. მონღოლ-
თა სარდალმა მეწინავეთა ანუ ბაჰადურთა 
შებრძოლება ბრძანა და წინა ხაზზე შავ არა-
ბულ ტაიჭზე ამხედრებული ვინმე ბაჰადური 
გამოიყვანა.  ქართველები შეკრთნენ.  მისი 
მსგავსი ბრძოლის ველზე არავინ ენახათ. მათ 
წინააღმდეგ ქართველები თავიანთი მებრძო-
ლის დაყენებას აპირებდნენ და ამიტომაც ხმა-
მაღლა ბჭობდნენ. ბოლოს ბექა პაპამ თავად 
გადაწყვიტა  ბაჰადურის წინააღმდეგ შებრ-
ძოლება, შებრუნდა კოშკში, ხატების წინ ილო-
ცა, ბადიშს გადაეხვია და როდესაც „ჩალიბად 
გასვლა” დააპირა, უეცრად მოწმენდილ ცაზე 
შავი ღრუბელი გამოჩნდა, მზე ჩაბნელდა და 
მეხთატეხა დაიწყო. ერთი დიდი გრგვინვა და 
ელვარე მეხი მონღოლთა ბანაკში ჩამოვარდა. 
როგორც მერე გავიგეთ მეხს მონღოლთა რა-
მოდენიმე სარდალი მოეკლა. თავად ბაჰადუ-
რი გამქრალიყო. ომი, რა თქმა უნდა, იმ დღეს 
არ განახლებულა. მეორე დღეს მონღოლთა 
ასისთავმა მოლაპარაკებებზე მიგვიწვია. ბექა 
პაპა მონღოლებს ათვალწუნებით უყურებდა 
და ლომის მთაზე დამხმარე ჯარს ამზადებდა, 
რომ კიდევ ერთხელ შეეტია, მაგრამ საოცრება 
მოხდა, უეცარმა წყალდიდობამ მონღოლთა 
ბანაკი წალეკა. გადარჩენილი მონღოლნი დაგ-
ვნებდნენ და ბექას ჯარში სამსახური ითხოვეს. 

ის ბაჰადური კი ერთი კვირიაკეს თავზე ქალაქ-
ში მოვიდა და მართლმადიდებელ ქრისტიანად 
მონათვლა ითხოვა, რაც ავუსრულეთ კიდევაც 
– თქვა აღბუღა ათაბაგმა და ამირანის გორისა-
კენ მოცქერალი მეფის შეცრემლილ თვალებს 
დაუკვირდა. 

აღბუღა ისე უყვებოდა, რომ დავით მეფეს 
მამა წარმოუდგა თვალწინ. „უკვე მხცოვანი, 
თეთრწვერიანი ბექა პაპა, ერთი მუჭა მესხ-
თა ჯარით, ამირანის გორაზე, მონღოლთაგან 
გარშემორტყმული, თავგანწირვით დგას და 
შვილიშვილს იცავს, სანამ ის და მისი ოჯა-
ხი ცოცხალია, მის ბადიშს ვერავინ ვერსად 
წაიყვანს, რადგანაც ურთულესი დროა. ერ-
თმანეთის მიყოლებით იღუპებიან დემეტრე 
თავდადებულის შვილები, მათი ჩანაცვლე-
ბა მონღოლთ განუზრახავთ დავით ნარინის 
შთამომავლებით, მაგრამ ისინიც უჩინრად და 
უმიზეზოდ კვდებიან. ბექა პაპა შვილიშვილს 
არვის ანებებს და აჰა სხივი უფლისა, სხივი, 
რომელიც ბექასა და მის ბადიშს გამოარჩევს 
და სამეფოების სისხლიანი როკვის ჟამს, მათ 
უფლის მადლს შუბლზე აწვეთებს. დავითს, 
ამირანის გორაზე, მონატრებული მამის და-
ნახვა უნდა, აი თითქოს ხედავს კიდევაც, აბ-
ჯარში გამოწყობილ ხუთი წლის ბიჭს, რომლის 
მხარზე ბექა ჯაყელს უდევს თავისი ვეება მარ-
ჯვენა და განსაკუთრებული სიმშვიდით განაგ-
რძობს ბრძოლის ხელმძღვანელობას” – მეფე 
უეცრად გამოერკვა ფიქრებიდან და მოღიმარ 
აღბუღა ჯაყელს დიდი დარბაზისაკენ წაჰყვა.      

სწორედ აქ მიეგება დავით მეფეს თვალ-
მარგალიტით, ძოწითა და იაგუნდით შემკულ 
თეთრ სამოსელში გამოწყობილი ასული, რო-
მელსაც უკან ორმოციოდე სეფექალი მოს-
დევდა. თითოეულ სეფექალს ფირუზისფერი 
მოსასხამი ჰქონდა ტანს მოგდებული, ხოლო 
მათ წინ სწრაფად მომავალ ასულს, სამცხის 
სამთავროს გერბით შემკული, აზარფეშა ეპყ-
რა ხელთ.

– თქვენი დიდ-პაპის – სარგის სამცხის სპა-
სალარის, აზარფეშა დიდო მეფეო, მიირთვით, 
– თქვა აღბუღამ და ასულს აზარფეშა გამოარ-
თვა, რომ მეფისთვის მიეწოდებინა. დავით მე-
ფემ შეათვალიერა წაბლისფერთმიანი ასული, 
მის მოცისფრო თვალებს დაუკვირდა, – „ღმერ-
თმა დაგლოცოთო,” – თქვა და გაახსენდა, რომ 
ამ თვალებს სადღაც, ადრეც, გაეელვებინათ 
მის წინაშე. 

როდესაც მეფე სარგის ჯაყელის აზარფე-
შას სვამდა, მისმა ლაშქარმა მრავალჟამიერი 
წამოიწყო. აღბუღა ჯაყელი განსაკუთრებული 
ყურადღებით აკვირდებოდა მეფეს. მას ისიც 
ენახა თუ როგორ სვამდა სარგისის აზარფე-
შას თავად დიდი მეფე გიორგი ბრწყინვალე და 
ბედნიერი იყო იმით, რომ ვაჟიც მწყურვალი-
ვით მიელტვოდა ასპინძის კუთხის ღვინოს. 

აზარფეშას შემდეგ, დავით მეფეს საცეკ-
ვაოს ხმა მოესმა და რადგანაც დიდებული 
მოცეკვავე იყო, უნებურად ხელიც გაშალა, 
თლილი გრძელი თითები ელინური ქანდაკი-
ვით ჰაერში ასწია, არწივის კამარა წამოიწყო, 
შავი წვერით შემკული ნიკაპი შემართა, გრძე-
ლი ყელი მოიღერა და კამარა შეჰკრა, რომლის 
ბოლომ, იგი ახლა უკვე უაზარფეშოდ მდგარი 
და საცეკვავოდ მომლოდინე ასულის წინ, ცალ 
მუხლზე დაჩოქილი დააყენა მეფემ – თვალ-
მარგალიტითა და იაგუნდებით მოსილ ასულს 
სალამი მისცა, შემდეგ გაიმართა, აღიმართა 
და მარჯვენა და მარცხენა ცერებზე შემდგარ-
მა, ასულს – სარონინოდ გამომყევიო – სთხო-
ვა. 

ასული ადგილიდან მოსწყდა, მაღლა აპყ-
რობილი ხელებით მეფეს გარს შემოუარა და 
ახლა უკვე მკლავებ გაშლილი მამრის მიერ 
მიცემულ მიმართულების გასწვრივ იწყო რო-
ნინი. რამდენჯერმე მეფის კამარისაგან თავის 
დაღწევა დააპირა, მაგრამ ამაოდ. დავითი თა-
ვისი დროის დიდი მოცეკვავე იყო, მან არ მის-
ცა უცნობ ასულს, საცეკვაო უპირატესობის 
ხელში ჩაგდების საშუალება და იგი ცენტრი-
საკენ მიჩიხა. საცეკვაო სატრფიალო ჰანგებ-
ში გადაიზარდა, მეფემ ქალთან მიახლოებაც 
კი გაბედა და ერთ-ერთი კამარის დროს მისი 
თითები, ასულის იაგუნდისფერ მოსასხამს 
ოდნავ გაედო. ეს მოძრაობა და არსებული ინ-
ციდენტი არ გამოჰპარვია შავწვერა და ცის-
ფერთვალება აღბუღა ათაბაგს, რომელმაც 
თვალთა ხედვის არეში მოაქცია მეფე და შუბ-
ლშეჭმუხნილი მისდია მის ყოველ ქმედებას. 
უეცრად მეფის ირგვლივ, ასულის სეფექალე-
ბიც გამოჩნდნენ, ისინი ყველა-
ნი ერთად დადგნენ, მარჯვენა 

(ციკლიდან „დედოფლები ჯაყელთა დინასტიიდან”)

ფოტო 
ბადრი ვადაჭკორიასი

 დასაწყისი გვ. 1,2
როგორც ვხედავთ, ომარ ხანს დიდი გეგმები 
ჰქონდა დასახული, მაგრამ ამ გეგმების შესას-
რულებლად მისი ლაშქარი არ გამოდგებოდა. 
ლეკები პროვიანტის ნაკლებობას განიცდიდ-
ნენ, ხოლო ფურაჟი ცხენებისათვის საერთოდ 
არ გააჩნდათ. პროვიანტის ის მცირე მარაგიც 
ლეკებმა ჭარელებიდან და ბელაქნელებიდან 
შეიძინეს, ხოლო ფურაჟის არარსებობის გამო 
ცხენებს ბალახით კვებავდნენ. პროვიანტის 
სიმცირე და ფურაჟის არქონა ომარ ხანის ლაშ-
ქარს სულ უფრო მძიმე მდგომარეობაში აგ-
დებდა. მოწინააღმდეგის ლაშქარში შექმნილი 
მდგომარეობის შესახებ კარგად იყო ინფორმი-
რებული ლაზარევი.

ივან ლაზარევმა ზუსტად შეაფასა ომარ 
ხანის შესაძლებლობანი და გადაწყვიტა მტერი 
ქართლ-კახეთის სამეფოს საზღვრებში არ შე-
მოეშვა. 1800 წლის 4 ოქტომბერს ქართველთა 
და რუსთა გაერთიანებული ჯარი სიღნაღიდან 
ომარ ხანის შესახვედრად დაიძრა. სიღნაღიდან 
12 ვერსზე ქართველთა და რუსთა ჯარი შე-
ჩერდა და ომარ ხანთან გაგზავნილი წერილის 
პასუხს დაელოდა. უარყოფითი პასუხის მი-
ღების შემდეგ გადაწყდა აქტიური საბრძოლო 
მოქმედებების დაწყება. იოანე ბატონიშვილმა, 
გენერალ-მაიორმა ივან ლაზარევმა და გენე-
რალ-მაიორმა ვასილი გულიაკოვმა საბრძოლო 
მოქმედების გეგმა შეიმუშავეს. ამ გეგმის თა-
ნახმად, 1800 წლის 5 ნოემბერს ქართველთა 
და რუსთა გაერთიანებული ჯარი ომარ ხანის 
ბანაკისკენ დაიძრა და 6 ვერსზე მიუახლოვდა 
მოწინააღმდეგეს. 6 ნოემბერს, გამთენიისას, 
დაზვერვაზე გაგზავნილმა რაზმმა ცნობა მო-
იტანა, რომ ომარ ხანის ლაშქარი მთის ხეობე-
ბით მდინარე ივრის მარჯვენა ნაპირზე გაშ-
ლილ ველზე გავიდა. ქართულმა და რუსულმა 
ჯარმა ომარ ხანის ლაშქრის პარალელურად 
დაიწყო მოძრაობა, რათა ქვეყნის სიღრმეში 
მტრის გადაადგილება აღეკვეთა. 7 ნოემბერს 
რუსეთის ჯარი გენერლების ივან ლაზარევისა 
და ვასილი გულიაკოვის მეთაურობით ორ ვერ-
სზე მიუახლოვდა ივრის მარჯვენა ნაპირზე, 
ნიახურას ველზე, სოფელ კაკაბეთის ახლოს 
დაბანაკებულ ომარ ხანის ლაშქარს.

1800 წლის 7 ნოემბერს მდინარე ივრის ნა-
პირას, სოფელ კაკაბეთთან ახლოს, ნიახურას 
ველზე ქართველთა და რუსთა გაერთიანებუ-
ლი ჯარი ომარ ხანის ლაშქარს შეებრძოლა. 
ომარ ხანმა ბრძანება გასცა სასწრაფოდ გა-
ემაგრებინათ ტყის სანაპირო ზოლი, ხოლო 
ცხენოსანთა რაზმები მახლობელ სოფლებში 
გაეგზავნათ პროვიანტისა და ფურაჟის ხელ-
ში ჩასაგდებად. ქართველთა და რუსთა ჯარი 
განლაგებული იყო ველზე, რომელიც სამხ-
რეთით მდინარე ივრამდე იყო გადაჭიმული, 
ველი დასავლეთიდან დიდი თხრილით, ჩრდი-
ლოეთიდან პატარა გორაკებით, ხოლო აღმო-
სავლეთიდან ხევებში ჩამომდინარე პატარა 
მდინარეებით იყო დაცული. ველზე გადიოდა 
გზა, რომელიც ივრისაკენ მიემართებოდა. 
ქართველთა და რუსთა ჯარმა ველზე მიმა-
ვალი გზის ნაწილი გაიარა, შემდეგ მარცხნივ 
შეუხვია და შეჩერდა. იქ, სადაც ველი მთავრ-
დებოდა, მთაზე კოშკი შენიშნეს. კოშკიდან 
ლეკებმა ცეცხლი გახსნეს, რითაც ომარ ხანის 

ბანაკს ქართველთა და რუსთა ჯარის მოახლო-
ება ამცნეს. ომარ ხანის ლაშქარმა ივრის მარ-
ცხენა ნაპირზე იწყო გადმოსვლა. ქართველთა 
და რუსთა ლაშქარი საბრძოლოდ მოემზადა. 
ცენტრში იდგა ქართველთა ჯარი იოანე და 
ბაგრატ ბატონიშვილების, მარცხენა ფლანგზე 
- რუსები გენერალ-მაიორ ვასილი გულიაკო-
ვის, მარჯვენა ფლანგზე – რუსები გენერალ-

მაიორ ივან ლაზარევის სარდლობით. ივრის 
მარცხენა ნაპირზე გადმოსვლის შემდეგ ომარ 
ხანმა ქართველთა და რუსთა გაერთიანებული 
ჯარის მარჯვენა ფლანგს შეუტია და ცხენო-
სანი ჯარის დახმარებით ალყაში მოაქცია ლა-
ზარევი. ლაზარევმა სასწრაფოდ მოაწყო კარე 
და თოფებიდან და ზარბაზნებიდან გახსნილი 
ცეცხლით დიდი ზიანი მიაყენა მოწინააღმ-
დეგეს. მარჯვენა ფლანგიდან უკუქცეულმა 
ლეკებმა ცენტრში განლაგებულ ქართველთა 
ჯარს შეუტიეს. იოანე და ბაგრატ ბატონიშვი-
ლებმა თოფებიდან და ზარბაზნებიდან ორგა-
ნიზებულად გახსნილი ცეცხლით მოწინააღმ-
დეგე შეაჩერეს. ლეკთა ცხენოსანმა რაზმმა 
ქართული ჯარის ზურგში გაჭრა მოახერხა. 
ზურგში  განლაგებული ქართველთა ჯარი 
ცუდად იყო შეიარაღებული. დაიწყო აშკარად 
უთანასწორო ბრძოლა. გენერალმა გული-
აკოვმა სწორად შეაფასა შექმნილი ვითარება 
და ქართველთა ჯარს რუსი ქვეითები მოაშ-
ველა. ლეკებმა უკან დაიხიეს. ლეკები უკან 
ვერ დაიხევდნენ და ბრძოლის ველიდან ვერ 
გავიდოდნენ, თუ მარჯვენა ფლანგზე განლა-
გებულ რუსების რიგებს არ გაარღვევდნენ. 
უკვე ისედაც არაორგანიზებულად მოქმედი 
ლეკები მარჯვენა ფლანგის გარღვევის მცდე-
ლობისას გენერალ ლაზარევის მეთაურობით 
კარგად ორგანიზებულ თავდაცვას წააწყდ-
ნენ. რუსებმა თოფებიდან და ზარბაზნებიდან 
უკანდახეულ ლეკებს ცეცხლი გაუხსნეს და 
დიდი ზიანი მიაყენეს. ბრძოლა ნიახურას ველ-
ზე სამი საათი გაგრძელდა და ომარ ხანის ლაშ-
ქრის დამარცხებით დასრულდა. 1800 წლის 12 
ნოემბერს ქართველთა და რუსთა ჯარი თბი-
ლისში დაბრუნდა.

ომარ ხანმა ბრძოლაში დაჭრილთა და მოკ-
ლულთა სახით 2.000 მებრძოლი დაკარგა,  მძი-
მედ დაიჭრა თვით ომარ ხანიც. რუსების დანა-
კარგი უმნიშვნელო იყო: დაიღუპა 1 და დაიჭრა 

1 ჯარისკაცი, კონტუზია მიიღო 1 ოფიცერმა. 
რუსულ წყაროებში ქართველთა დანაკლისის 
შესახებ ცნობები არ მოიპოვება. ბრძოლაში 
განსაკუთრებით გამოიჩინეს თავი იოანე ბატო-
ნიშვილმა, ბაგრატ ბატონიშვილმა, გენერალ-მა-
იორმა ვასილი გულიაკოვმა და პოდპორუჩიკმა 
პიოტრ კოტლიარევსკიმ. უნარიანი სარდლო-
ბისა და გამოჩენილი მამაცობისათვის იმპერა-
ტორმა პაველ I-მა ბაგრატ და იოანე ბატონიშ-
ვილები, გენერლები ივან ლაზარევი და ვასილი 
გულიაკოვი წმინდა იოანე იერუსალიმელის 
ორდენებით დააჯილდოვა. წმინდა იოანე იერუ-
სალიმელის ორდენი მიიღო კიდევ რამდენიმე 
რუსმა ოფიცერმა, ხოლო ბრძოლაში მონაწილე 
ყველა ჯარისკაცმა მიიღო ფულადი ჯილდო – 1 
ვერცხლის მანეთი. 

დამარცხებული ომარ ხანი ჭარში დაბრუნ-
და. ჭარში ჩასვლისას მას სულ 10 მებრძოლი ახ-
ლდა. დანარჩენი ლაშქარი დაიფანტა, მებრძოლ-
თა დიდი ნაწილი შინ დაბრუნდა, ხოლო 2.000 
ლეკი ქალაქ შუშაში ყარაბაღის ხან იბრაჰიმთან 
დარჩა. იბრაჰიმ ხანთან დარჩა ალექსანდრე ბა-
ტონიშვილიც. 1800 წლის დეკემბერში ომარ ხანი 
ბელაქანში გადავიდა, თუმცა მას ჯარი თან არ 
ახლდა. ივან ლაზარევმა იცოდა, რომ ომარ ხანი 
ჭარში ლეკებისაგან ახალი ლაშქრის შეკრებას 
ეცდებოდა და წინასწარ მიიღო თავდაცვისათ-
ვის აუცილებელი ზომები. სიღნაღის ციხეში 
განლაგდა რუსეთის ჯარის ეგერთა სამი ასე-
ული ზარბაზნით, სიღნაღიდან თბილისისაკენ 
მომავალი გზის მეთხუთმეტე ვერსზე - მუშკე-
ტერთა ერთი ასეული ზარბაზნით. ომარ ხანმა 
ჭარში ლაშქარი ვეღარ შეკრიბა და ბელაქანში 
გამოზამთრება გადაწყვიტა. 1801 წლის 1 მარტს 
ომარი გარდაიცვალა.

1800 წლის ნოემბერში გიორგი XII-ის ჯან-
მრთელობა უკიდურესად გაუარესდა. აპოლოს 
მუსინ-პუშკინი, რომელმაც გვირგვინოსანი 
1800 წლის ნოემბერში ინახულა, ეჭვობდა, რომ 
მეფე 1801 წლის გაზაფხულამდე ვერ გაატანდა. 
1800 წლის 9 ნოემბერს კარლ კნორინგი სერგეი 
ლაშქარევს მოახსენებდა, რომ, მკურნალი ექი-
მების აზრით, მეფის გამოჯანმრთელების არა-
ნაირი იმედი აღარ არსებობდა. ამ დროისათვის 
რუსეთის საიმპერატორო კარმა დანამდვილე-
ბით არ იცოდა, რა პირობებით ვარაუდობდა 
ქართლ-კახეთის მეფე გიორგი XII რუსეთის 
ქვეშევრდომობაში შესვლას და რა შინაარსის 
თხოვნით გააგზავნიდა იგი თავის წარმომად-
გენლებს პეტერბურგში. ამიტომ იყო, რომ საიმ-
პერატორო კარზე გაფაციცებით ადევნებდნენ 
თვალს მეფის ჯანმრთელობის მდგომარეობას. 
დარეჯან დედოფალი, ბატონიშვილები: იულო-
ნი, ვახტანგი და ფარნავაზი, ასევე მათი მომხ-
რე თავადები ემზადებოდნენ იმისათვის, რომ 
მეფის გარდაცვალების შემდეგ ტახტზე ბატო-
ნიშვილი დავითი არ ასულიყო. გიორგი მეფის 
მოწინააღმდეგენი და მომხრეები ცდილობდნენ 
საიდუმლოდ ემოქმედათ, თუმცა დაპირისპირე-
ბა ცხადზე უცხადესი იყო და მისი მიჩქმალვა 
უკვე აღარ შეიძლებოდა. 1800 წლის დეკემბრის 
მეორე ნახევარში სამეფო ოჯახში არსებულმა 
კონფლიქტმა კულმინაციას მიაღწია. ტახტის 
მემკვიდრემ, ბატონიშვილმა დავითმა, გამოაც-
ხადა, რომ ავადმყოფმა მეფემ მას მეფობა 
უბოძა და ამიერიდან სამეფოს კანონიერი უფ-
ლებით მართვას შეუდგა. დავით ბატონიშვილ-

მა თავისთან დაიბარა მომაკვდავი მეფის ნახე-
ვარძმები - დარეჯან დედოფლის შვილები და 
დაუმორჩილებლობის შემთხვევაში რუსეთის 
ჯარის დახმარებით დასჯით დაემუქრა. დავით 
ბატონიშვილმა ქართლის თავადებს, აზნაურებ-
სა და მოსახლეობას გამოუცხადა, რომ მისი 
ძმა, ბატონიშვილი თეიმურაზი, ქართლის გამ-
გებლად დანიშნა და დაუმორჩილებლობის შემ-
თხვევაში რუსეთის ჯარის დახმარებით ყველას 
დასჯიდა. თეიმურაზ ბატონიშვილს ქართლის 
მოსახლეობა დავითის ერთგულებაზე უნდა და-
ეფიცებინა, ხოლო ქართლის ციხეები თავდაც-
ვისათვის მოემზადებინა. 1800 წლის 20 დეკემ-
ბერს დავით ბატონიშვილი თეიმურაზ ბატონიშ-
ვილს წერდა: გორის ციხე გაამაგრე, სურსათი 
და ტყვია-წამალი მოიმარაგე და შენი ბიძები 
გორში არ შემოუშვაო. დავით ბატონიშვილი 
თეიმურაზ ბატონიშვილს სერიოზულად აფრ-
თხილებდა, რომ იგი ქართლის გამგებლად იყო 
დანიშნული და სრულ საბრძოლო მზადყოფნაში 
უნდა ყოფილიყო. აღსანიშნავია, რომ დავით ბა-
ტონიშვილი ენერგიულად შეუდგა თავისი მომხ-
რეების გამრავლებას, სამეფოს ყველა კუთხეში 
თავისი ერთგული ადამიანები დააგზავნა და 
სამოქმედო გეგმაც დაუსახა. გენერალ-მაიორი 
ივან ლაზარევი დავით ბატონიშვილს ურჩევ-
და, რადგან მეფის გამოჯანმრთელების შანსი 
ჯერ კიდევ არსებობდა, გადამწყვეტ და მკაცრ 
ზომებს ნუ გაატარებდა მოწინააღმდეგეთა და-
საშინებლად. დავით ბატონიშვილმა გენერალი 
დაარწმუნა, რომ სამეფოსათვის საშიში მოქ-
მედებისაგან თავს შეიკავებდა. მეფე გიორგის 
ნახევარძმები - ბატონიშვილები გორში შეიკ-
რიბნენ და ერთობლივი მოქმედების გეგმა და-
სახეს. დავით ბატონიშვილის მსგავსად ახალი 
მომხრეების შეძენის მიზნით ისინი სისასტიკეს 
არ ერიდებოდნენ. აპოლოს მუსინ-პუშკინი რუ-
სეთის იმპერატორისადმი წარდგენილ მოხსენე-
ბაში აღნიშნავდა, რომ ბატონიშვილი ვახტანგი 
და მისი ძმები გიორგი XII-ის გარდაცვალების 
შემდეგ ბატონიშვილ დავითის ტახტზე ასვლას 
არ დაუშვებენო. ქართლის თავადების გადაბი-
რების მიზნით აქტიურად მოქმედებდა დარე-
ჯან დედოფალი. ერთ-ერთ წერილში დარეჯან 
დედოფალი აღნიშნავდა: ქართლი, კახეთი და 
ყაზახი ჩვენს მხარეზეა, ხოლო ალექსანდრე ბა-
ტონიშვილი მალე თბილისზე დაიძვრებაო. არ-
სებობდა იმის რეალური საშიშროება, რომ სამე-
ფო სახლში არსებულ დაპირისპირებაში მთელი 
ქართლ-კახეთის სამეფო ჩაბმულიყო. ხევსუ-
რები, რომლებიც დავით ბატონიშვილის ერთ-
გულები იყვნენ, დაუპირისპირდნენ არაგვის 
ხეობის მოსახლეობას. დაპირისპირების მიზეზი 
ის იყო, რომ დუშეთში მცხოვრებმა ვახტანგ 
ბატონიშვილმა არაგვის ხეობის მოსახლეობის 
მიმხრობა მოახერხა. ხევსურები თავს დაესხ-
ნენ კახეთიდან დაბრუნებულ არაგველებს და 
სურსათი და ცხენები წაართვეს მათ. შეტაკები-
სას ბევრი დაიჭრა და დაიღუპა. შეიარაღებულ 
დაპირისპირება აღინიშნებოდა სამეფოს სხვა 
ადგილებშიც. 1800 წლის 7 დეკემბერს გიორგი 
XII-მ თხოვნით მიმართა გენერალ ივან ლაზა-
რევს, რათა სამეფოში დაწყებული დაპირისპი-
რება აღეკვეთა. 

(გაგრძელება იქნება)

გ ი ო რ გ ი  X I I
(მეფობის უკანასკნელი პერიოდი)

ხელი ზევით აღაპყრეს და მეფისა 
და მათი წინამძღოლის გარშე-
მო დატრიალდნენ. მეფე ქართ-
ლურს ცეკვავდა, მან კვლავაც 

მისდია საცეკვაოს ჰანგებში ჩაფლულ ასულს, 
რამდენიმე ნახტომით მის წინ გაჩნდა და ქალს 
გზა გადაუჭრა. შემდეგ ასული მის გვერდით 
დაიმარტოხელა, ცეკვა-ცეკვით მიჰყვა და 
დაბზრიალებული ქალის წინაშე თავდახრილი 
გაირინდა – დარბაზმა თავი ვერ შეიკავა და 
შესძახა: „დიდება დავით მეფეს!”

მეფე მართლაც კმაყოფილი ჩანდა, იგი 
ვეფხვივით გადაადგილდებოდა, მისი უზარმა-
ზარი ხელის მტევნები, ბუნებრივი ჯავშანივით 
ფართო მკერდი, ძლიერი მუხლები და თლილი 
აღნაგობა იმაზე მეტყველებდა, რომ დავითი, 
ძლიერი, მშვიდი და განსჯის მოყვარული, ისე-
თი კაცი იყო, რომელმაც იცოდა მშვიდობის 
ფასი. 

– ნუთუ ვერ მიცანით, დიდო მეფეო? – ჩა-
უჩურჩულა მეფეს მასთან მოცეკვავე ასულმა 
და პირბადე ასწია.

– ოჰ, ნუთუ მართლა შენ ხარ, ჩემო სინ-
დუხტარ, როგორ გაზრდილხარ და გალამაზე-
ბულხარ? – წამოიძახა მეფემ და ყმაწვილობის 
ჟამს, მანგლისში, მეფეთა დასასვენებელში 
გაცნობილი მეგობარი გადაკოცნა.

– დიახ, მე ვარ, მეფეო! – თქვა 15 წლის 
ასაკს მიღწეულმა სინდუხტარმა,   სირცხვი-
ლისაგან გაწითლებულმა თავი დაუხარა და 
პირბადე ჩამოიფარა. 

– კიდევ ერთი ცეკვა! – ბრძანა მეფემ, მო-
წოდებული ყანწი დაცალა და სინდუხტარს გა-
მოწვევა გაუგზავნა.

*** 
იმ დღეს გვიან ღამემდე ცეკვავდნენ მეფე 

და სინდუხტარ ჯაყელი, აღბუღა ათაბაგის 
დაი. მეფე დაუღლელ მონადირედ და მოცეკვა-
ვედ იყო ცნობილი. აღმოჩნდა, რომ სინდუხტა-
რიც მისებრი იყო. ბაგრატიონისა და ჯაყელის 
მგზნებარე ცეკვამ ახალციხეში უამრავი მითქ-
მა-მოთქმა გამოიწვია.

როდესაც გვიანმა ღამემ მოაწია, ახალ-
ციხე განათდა. სახლები უამრავი მაშხალითა 
და ბიზანტიური ცეცხლით იქნა შემკობილი! 
მეფე დავითმა სინდუხტართან ერთად ქალაქ-
ში ცხენით გასეირნება ინება. არავის ეძინა, 
რადგანაც სრულიად საქართველოს ხელმწი-
ფე, ქალაქში დაბრძანდებოდა. გამოდიოდნენ 
სოვდაგრები და მეფეს სხვადასხვა ქვეყნის 
ნუგბარ-ტკბილეულს თავაზობდნენ. მეფემ 
უხვად მორთმეული ხონჩები დაათვალიერა 
და სოვდაგრებს ხონჩებში ოქრო-ვერცხლის 
ფული ჩაუჩხრიალა. შემდეგ მოსცვივდნენ ხე-
ლოსანნი და ახალციხური ჯაჭვ, აბჯარ, იარა-
ღი მოართვეს მეფეს, რომელიც მეჭურჭლეთუ-
ხიცესს მიუბრუნდა და ახალციხური იარაღის 
კარგ ფასად შესყიდვა უბრძანა. ხელოსნებმა 
მეფე ლექსებითაც შეამკეს. აღმოჩნდა რომ 
შოთა რუსთაველის ქალაქში, დალაქნი, მეხი-
ლენი, მეხმლენი, მეხანჯლენი, მწვადაურნი, 
ღვინოთ-მოძღვარნი და მწერალნი ლექსის წე-
რით იყვნენ ცნობილნი. მეფე გაოგნდა ახალ-
ციხელთა შოთაური ქართული ლექსით და ყო-
ველ მელექსეს ოქროს მონეტით აჯილდოებდა. 
ამ ამბავმა დიდი შთაბეჭდილება მოახდინა 
ქალაქზე და ახლა უკვე ბერიკები მოედნენ 
ლომსიას ქუჩებს – მეფის ძიებაში. დავითისა 

და სინდუხტარის კვალდაკვალ უამავი ხალხი 
მიჰყვა, სამცხე საათაბაგოს ლაშქარი ღრელის 
მიმართულებით დაეწყო, საფარისკენ მიმავა-
ლი  გზის გასანათებლად. 

– მეფეო, ავიდეთ საფარაში, გთხოვთ, – 
მორიდებით უთხრა სინდუხტარმა და მეფე, 
მისი ხმით მოხიბლული, დაიძრა ღრელისკენ. 

ღრელის ციხე-კოშკთან მიახლოებისას, 
ციხისთავი ამირინდო სუდაძე მიეგება მეფეს, 
მას გვერდს უმშვენებდნენ მონღოლებთან ნა-
ომარი მესხი გმირები. ამ ცნობილ სამხედრო 
დასტას „რჩეულიანნი” ეწოდებოდა. სწორედ 
„რჩეულიანნი” იყო, მიუვალი ციხესიმაგრეების 
უჩინარი ამღები ძალა, რომელსაც ბადალი არ 
ჰყავდა სამთო ბრძოლებში, ციხეების ძირში 
გვირაბების გაყვანაში, ხმლითა და სატევრით 
ორთაბრძოლაში და შურდულით ბრძოლაში, 
ციხეების დაცვაში. „რჩეულიანნის” დამაარსე-
ბელი სარგის – სამცხის სპასალარი იყო, რომ-
ლის მძლავრობითაც, მონღოლებმა სამცხის 
დაკავება ვერ მოახერხეს დავით ულუს აჯან-
ყების დროს.           

აი გამოჩნდა ციხე-კოშკი, სადაც მამაჩემი, 
მეფე გიორგი აღზარდა ბექა პაპამ – წამოიძახა 
თვალცრემლიანმა დავითმა და დევის ნატერ-
ფალიდან საფარის წმინდა საბას მონასტერს 
გადახედა. 

საფარის ბერები, ტაძარი, სარგის სამცხის 
სპასალარის კოშკი, ბექა ჯაყელის სასახლე, მი-
ძინების ტაძარი და ცნობილი ჯაყელთა „თაფა” 
საგულდაგულოდ გაენათებინა სამცხის ლაშ-
ქარს. ზარს შემოჰკრეს და „მუმლი მუხასაო” 
დასჭექეს საფარელმა ბერებმა ამ შუაღამისას. 

– ვემთხვიოთ დიდ პაპათა საფლავებს! – 

ბრძანა დავით მეფემ და საფარისაკენ ცხენი 
გააჭენა, მას უკან მიჰყვა სინდუხტარი და ახალ-
ციხელნი. ვინ ცხენით, ვინ ფეხით მიისწრაფოდა 
იმის დასანახად, თუ როგორ შეაბიჯებდა ბაგ-
რატოვანი ხელმწიფე, თავის პაპათა სავანეში. 

მეფე გალავანში დინჯად შევიდა, მაგრამ 
თავი ვერ შეიკავა, ცხენიდან ჩამოხტა, სარგის 
და ბექას აკლდამას და წმინდა დემეტრეს ნიშს 
ემაბორა. იქვე კედელზე პაპების იარაღს მოჰკ-
რა თვალი, სარგისის ცნობილი მშვილდი კედ-
ლიდან ჩამოხსნა და სინდუხტარს უთხრა:

ამ მშვილდს უნდა უმადლოდეს ჩემი პაპა 
დავით ულუ, რომ მეფობა შეინარჩუნა! 

წმინდა საბას ტაძარში, მეფე დიდხანს 
იდგა და უფლის თვალებს შეჰყურებდა, შემ-
დეგ შემოტრიალდა და წმინდა დემეტრე თავ-
დადებულის ნიშთან ჩაიმუხლა, ილოცა თავის 
სამეფოსათვის.

უკვე თენდებოდა, ურაველის ველიდან 
თეთრი კვამლი აღიმართა და მოდარაჯე კოშ-
კებმა მეფის მცველად გადაქცეულ აღბუღა 
ათაბაგს ამცნეს სიმშვიდის ზეობა სამხრეთის 
მიმართულებით.

სამეფო კავალკადა ცხენებს მოახტა და 
ქალაქისკენ დაეშვა. დავით მეფემ თავდაღ-
მართში გააჭენა ცხენი, უბადლო ხელოვნებით 
შეაყენა ტაიჭი ყალყზე, თვალი მოავლო საფა-
რას და მთიდან ბარისკენ დაშვებულ ნისლის 
დიდ თავსაბურველში სინდუხტართან ერთად 
გაუჩინარდა.

მართლაც სიმშვიდის ხანა ედგა საქართ-
ველოს. 

(გაგრძელება იქნება)

დარეჯან 
დედოფალი

10 აგვისტო. ისევ უკან დავიხევ და თან-
მიმდევრობით გავიხსენებ თბილისიდან ჩვენი 
გამგზავრებისა და იქ ცხოვრების ამბავს. 

როდესაც გადაწყდა ჩვენი წასვლა ასპინ-
ძის რაიონში და ეს კი იმ რთულ პირობებში 
შეუძლებლად გვეჩვენებოდა, ყველას ერთი 
რამ გვანუგეშებდა – ამ მხარის ბუნების სი-
კეთე. 

ახლა, დიდი ხნის შემდეგ, შთაბეჭდილებე-
ბი გაფერმკრთალებულია, გაცრეცილ ფურც-
ლებზე ფანქრით ნაწერიც ძლივს იკითხება. 
არ ვიცი, ღირს კი მისი აღდგენა და საჯაროდ 
გამოტანა? არც ჩანაწერია სრულყოფილი. 
მას ხომ, როცა დრო მქონდა, მაშინ ვწერდი. 
ამიტომ საინტერესო ცოტა იქნება, მაგრამ 
მნიშვნელოვანია ის, რომ სოფელი, სადაც 
ჩვენ ვცხოვრობდით, აღარ არსებობს, ჩემმა 
მწირმა მონათხრობმა კი შეიძლება გვითხრას, 
როგორი იყო ის. ამან ათასი ფიქრი ამიშალა 
და სატკივარი გამახსენა.

თბილისიდან დიდი გულისტკივილით 
გაგვაცილეს თვალცრემლიანმა დედამ, ჩემ-
მა დამ და ავთანდილის დეიდამ – თამარმა. 
ჩვენ საკმაოდ დიდი ბარგით სატვირთო მან-
ქანით გავემგზავრეთ. მე და ავთანდილი რა-
იკომის პირველ მდივანთან – ძეფისაშვილთან 
– მივედით. მან ძალიან თავაზიანად მიგვი-
ღო, გვკითხა ვინაობა და გვითხრა: „თქვენ, 
ახალგაზრდებო, ისტორიულ ჯავახეთში მი-
დიხართ, რომელიც ტრადიციული დაყოფით 
მოიცავს ახალქალაქის და ბოგდანოვკის რაი-
ონებს, ასპინძის ნაწილს (დადეში, ქუნცა, ტო-
ლოში, სარო, ხიზაბავრა, ხერთვისი, ერკოტა) 
და მიყოლებით ზევით. აქ ზეგანიც არის და 
ხეობაც. თქვენი სოფელი ძველი სოფელია, ის 
ზეგანზეა. იქ საუკუნეების მანძილზე ერთად 
ცხოვრობდნენ ქართველები, მუსლიმები, გა-
მაჰმადიანებული ქართველები და სომხები. 
ახალგაზრდები ხართ, რთულ უბანზე მოგიხ-
დებათ მუშაობა. თქვენ იცით, როგორ მოუვ-
ლით სკოლას.” ჩვენთან საუბრის დროს მან 
ვიღაცას დაავალა, რომ ჩვენთვის ერთი სატ-
ვირთო ცხენი მოეყვანა. ძალიან გაგვიხარდა 
მისი ასეთი გულისხმიერება, მადლობა გადა-
ვუხადეთ და წამოვედით.

ჩალვადარი უკვე ეზოში იყო, დატვირთა 
ჩვენი ბარგი – ერთი დიდი მაფრაშა და სხვა 
წვრილმანი და აღმართს შევუყევით. გზა ქვა-
ღორღიანი იყო. გზაზე გვხვდებოდა ნაშალი 
კლდიანი ადგილები. ტყე თითქოს ქვაზე იყო 
ამოსული, ირგვლივ დიდი ლოდებია. ვიწრო 
აღმართებიც ქვა და ხვინჭით არის მოფენი-
ლი. ქვებზე ულამაზესი ყვავილები ყვავის. ხის 
ფესვებს კლდეც კი გაურღვევია. მივდივართ 
ოღრო-ჩოღრო, გასიპულ, ქვიან, ერთმანეთ-
ზე გადახლართულ ციცაბო გზებზე. დაღლი-
ლებმა დასვენება მოვინდომეთ. შედარებით 
სწორი ადგილი მოვძებნეთ, ციცაბო გზიდან 
გადავედით და საგზალი გავშალეთ.

ავთანდილის დედას სიარული გაუჭირ-
და. ეტყობა, დაიღალა. ჩვენ უფრო ხალისით 
მივდივართ. მე უარეს გზაზეც მივლია, როცა 
გურიაში, შუა ზაფხულში, სოფელ ბახვიდან 
ფეხით, იშვიათად ცხენით, ბახმაროს გზაზე, 
ბაისურაში დასასვენებლად დავდიოდი.

მერე ისევ აღმართს ავუყევით. უცებ ჩვენს 
თვალწინ კოპწია სოფელი გადაიშალა, რომე-
ლიც თითქოს მთის ფერდობზე იყო შეფენილი. 
ახლოს რომ მივედით, ვნახეთ, რომ სოფელი 
ზეგანზე იყო გაშლილი. სოფელში რომ შევე-
დით, საოცარი სიჩუმე და სიმშვიდე სუფევდა. 
სოფლის ცენტრში ხნიერები და ახალგაზრდე-
ბი გამოშლილიყვნენ, ხმამაღლა ლაპარაკობდ-
ნენ. ერთმანეთს მივესალმეთ და ერთ მათგანს 
რაიკომის მდივნის წერილი გადავეცით. მან 
მაშინვე სკოლის მახლობლად ერთ ქართულ 
ოჯახში მიგვიყვანა. მოხუცმა, რომელიც სახ-
ლის წინ იდგა, ჩვენს ჩამოხსნილ ბარგს ხელი 

დაავლო და ოთახში შეიტანა, ჩვენ კი ჩალვა-
დარს გამოვემშვიდობეთ. მასპინძელმა ბინის 
მოუწყობლობა მოიბოდიშა. ვუთხარით, რომ 
ჩვენ არაფერი გვინდოდა. შესვლისთანავე გაკ-
ვირვებულები ვუყურებდით ორსართულიან 
ხის ნაშენს, რომელიც ოთახის ერთ მხარეს 
კედლის მთელ სიგრძეზე იყო გამართული. 
როგორც გვითხრეს, საქვე ერქვა და საწო-
ლად იყო გათვალისწინებული. საწოლის ქვედა 
ნაწილს დასაჯდომადაც იყენებდნენ. საქვის 
მეორე სართულის მარჯვენა მხარე ყველაზე 
განიერი ჩანდა. ის ძირითადად ცოლ-ქმრის და-
საწოლად და საპატიო სტუმრისათვის ყოფილა 
განკუთვნილი. ოთახს პატარა ფანჯარა ჰქონ-
და, რომლის წინ, იქვე პატარა მაგიდა და ორი 
სკამი იდგა. ოთახში იატაკი ეგო, კედელზე ეკი-
და ერთი საცოდავი შესახედაობის ლამპა. ასე 
ვეზიარეთ ჩვენს დამოუკიდებელ ცხოვრებას. 
ვიცი, რომ ეს დარბაზული მოგვირგვინებუ-
ლი სახლია. ძალიან მინდა მისი ნახვა, მაგრამ 
ჯერ ბევრი რამე მაქვს მოსაგვარებელი. მაფ-
რაშა გავხსენით. ვატყობ, ავთანდილს მაინც-
დამაინც არ სიამოვნებს ლოგინების გაწყობა, 
მაგრამ თავგამოდებით გვეხმარება. მერე პირ-
საბანი მოვიკითხეთ. გვითხრეს, გარეთ არისო, 
სხვა სველი წერტილები კი არა აქვთ. ახლა 
ზაფხულია, ტყით და წყაროთი შეიძლება სარ-
გებლობა. რა ვქნათ, როცა აცივდება? დედა 
გაკვირვებულია. ისინი კარგად ცხოვრობდნენ 
და ვერც კი წარმოიდგენდა, თუ მისი შვილი 
ოდესმე ასეთ სახლში იცხოვრებდა, დედა თა-
დარიგიანი ქალია, საჭმელი და ნუგბარიც წა-
მოუღია და სუფრა გაგვიშალა. ღამე საქვეზე 
კარგად გვეძინა.

11 აგვისტო. არ ვიცი, ვინ რას ფიქრობს, 
მე კი ძალიან მინდა დარბაზულ ოთახში შესვ-
ლა. გავედი და ვკითხე დიასახლისს: „შეიძლე-
ბა თქვენი ოთახის ნახვა?” „მობრძანდითო,” 
– მითხრა. ბევრი რამ მსმენია ლექციაზე ასეთ 
სახლზე და ახლა სულმოუთქმელად ველო-
დები იქ შესვლას. ვისაუზმეთ თუ არა, მე და 
ავთანდილი შევედით. ვხედავ მოგვირგვინე-
ბულ დარბაზს და ოთხივე კუთხეში ჩადგმულ 
სვეტებს. ოთახის გვირგვინი ქვევიდან თან-
დათან ვიწროვდება, ხოლო მაღლა გვირგვი-
ნის თავში სასინათლო ერდო ჩანს, რომელიც 
შიგნიდან იკეტება. წინათ ერდო, როგორც 
გვითხრეს, ღია იყო, საიდანაც შემოდიოდა სი-
ნათლე და ჰაერი. აქ ამ სახლს დედაბოძი არა 
აქვს (დედაბოძიანი სახლი, როგორც ვიცი, 
მხოლოდ ქართლშია. დედაბოძიანი სახლის 
მაკეტი ნანახი მქონდა მუზეუმში). ოთახში 
იყო განჯინები, კედლის კარადა, რომელსაც 
კედლის აყვანის დროს მართავდნენ. დარბაზს 
გვერდით ჰქონდა სათონე, „სარძიე” სადღ-
ვებლით, ახორი, სადაც თივა ჭრიდან იყრე-
ბოდა. იქვეა სახბორე, საძროხე და საცხენე. 
იატაკზე შევნიშნე კარგად მოზრდილი ხის 
ორი სახურავი. ვიკითხე: „ეს რაღაა-მეთქი?” 
„ეს ხორბლის ორმოებია, ძველთაგან გვქონდა 
და როდესაც იატაკი გავაკეთეთ, დავტოვეთ, 
გვჭირდება ხოლმე.” ოთახში თაროებიც არის 
გამართული. მასზე ბევრი ცარიელი ჭურჭელი 
აწყვია, ერთს ხელი მოვკიდე და მივხვდი, რომ 
შიგ რაღაც ცხიმი იყო. ამ დარბაზულ ოთახ-
ში ისეთივე დასაფეხურებული ხის გამწყობი 
საქვე იყო, როგორიც ჩვენთან, ოღონდ უფრო 
გრძელი და უფრო განიერი. ოდას ჰქონდა მი-
წისქვეშა სამალავი, რომელსაც საშიშროების 
დროს იყენებდნენ წინათ. „ხაროც ჰქონდათ, 
ზოგს ახლაც აქვს. იმაში მოსავალს ჩაყრიდ-
ნენ. სიმინდი დავთესეთ, მოვიდა და ის ჩვენც 
იქ გვქონდა შენახულიაო, – გვითხრეს. „ხარო 
მოჰკარ, რომ სიმინდი ჩაჰყაროო, „ – ეუბნე-
ბოდნენ ერთმანეთს. ის შემოღობილი იყო და 
მინდორში სახლთან იდგა ზველში, ერკოტაში, 
ურაველში, მუსხში, ასპინძაში. მთელი ოჯახი 
სიამოვნებით და გაკვირვებული შემომყურებ-
და და მისმენდა. მკითხეს: „საიდან იცით ყვე-
ლაფერიო?” ჩვენ გარშემო შეიქმნა მოსიყვა-
რულე გარემო. დიასახლისმა გვითხრა, ზოგს 

დარბაზში კერა ახლაც აქვსო, სადაც პურს 
ბრტყელ თხელ ქვაზე – საჯზე აცხობენ. ამა-
ზე გამომცხვარი პური ძალიან გემრიელიაო. 
ზოგს კი ფურნე აქვს.

12 აგვისტო. დილით ადრე სკოლაში წა-
ვედით, სადაც გველოდებოდნენ მასწავლებ-
ლები, სასწავლო ნაწილის გამგე, საბჭოს და 
კოლმეურნეობის თავმჯდომარეები. მათ ჩვე-
ნი ვინაობა ვუთხარით, მოვიკითხეთ და მერე 
საქმეზე გადავედით. ავთანდილმა კაბინეტები 
მოიკითხა. „მხოლოდ ფიზიკის და გეოგრაფიის 
კაბინეტი გვაქვს,” – გვითხრეს. როდესაც ფი-
ზიკის კაბინეტის კარი გახსნეს და შევედით, 
გაოცებულები დავრჩით. უძვირფასესი ტექ-
ნიკა, ხელსაწყო იარაღები, რომლითაც ჩვენი 
უნივერსიტეტის ფიზიკის ლაბორატორიაც კი 
იამაყებდა. დაშლილი იყო, აქა-იქ ეყარა ნა-
წილები. არ ვიცოდით, რა გვექნა. ჩვენი მას-
პინძლებიც შეწუხებული იყვნენ, მაგრამ ხმას 
არ იღებდნენ, რადგან დამრბევლები, ალბათ, 
მათი ახლობლები იყვნენ. ავთანდილმა თქვა: 
„ვისაც დახმარება შეგიძლიათ, ხვალ ამ კაბინე-
ტის მოწესრიგებას დავიწყებთ, თუ შესაძლე-
ბელი იქნა და გაირკვა, რა რა არისო.” მაგრამ 
როგორ? ყველა ხელსაწყოს ხომ ცოდნა უნდა, 
მეორე დღეს დავიწყეთ მათი ინსტრუქციების 
ძებნა. ორი ინსტრუქცია ვიპოვეთ. სასწავლო 
ოთახებშიც ასეთივე ქაოსია. შემდეგ დღეებ-
შიც დალაგება გრძელდებოდა, როგორც ჩანს, 
მეცადინეობა თითქმის არ ტარდებოდა. შეუძ-
ლებელია იმის აღწერა, რაც იქ ხდებოდა. ავ-
თანდილი თითქმის მთელი დღე სკოლაში იყო, 
მე უფრო იშვიათად მივდიოდი

.16 აგვისტო. ისევ სკოლა. ავთანდილი აგ-
რძელებს მუშაობას, სხვებიც გვეხმარებიან, 
ინსტრუქციებს კითხულობენ, სხვადასხვა 
საქმეს აკეთებენ. ყველაფერს ვაწესრიგებთ. 
გაკვირვებული ვარ ავთანდილის საქმიანო-
ბით. ვფიქრობდით, ვის უნდა მოჰკითხოდა 
სკოლის დარბევის პასუხი. უკვე 6 დღეა, რაც 
ჩამოვედით. პირველი სექტემბრისთვის ყვე-
ლაფერი წესრიგში უნდა იყოს. არ ვიცით, შევ-
ძლებთ თუ არა ამ მძიმე საყოფაცხოვრებო და 
სასკოლო პირობებში აქ დიდხანს დარჩენას, 
რამე სასარგებლოს გაკეთებას.

17 აგვისტო. დილით, რამდენიმე დღის 
შეუსვენებელი მუშაობის შემდეგ, გადავწყ-
ვიტეთ, სოფელი და მისი მიდამოები დაგვეთ-
ვალიერებინა. მახსოვს ბატონი გიორგი ჩიტა-
იას ნათქვამი: „როდესაც ველზე სამუშაოდ 
წახვალ, პირველ რიგში, ბაზარი თუ არის და 
სასაფლაო, ის უნდა ნახოთ.” ბაზარი არ არის, 
მინდა ერთ-ორ ოჯახს, რომელიც ჩვენთან 
ახლოს სახლობს, მათი მეურნეობის შესახებ 
ზოგი რამ ვკითხო, გავიგო, რით და როგორ 
ცხოვრობენ. ვიცი, რომ ყველა სოფელს, თუნ-
დაც ყველაზე პატარას, აქვს თავისი ღირსშე-
სანიშნაობები, შესაძლოა სრულიად უმნიშვ-
ნელო და უსახური, მაგრამ ჩვენთვის მაინც 
საინტერესო. ავთანდილს, რომელიც ჩვენს 
ფაკულტეტზე ზოგ ლექციას ესწრებოდა, ჩემ-
ზე არანაკლებ აინტერესებდა აქაური ყოფა 
და ეს ინტერესი მას ბოლომდე გაჰყვა. 

ვასრულებ ბატონი გიორგის დარიგებას, 
მივდივართ სასაფლაოზე. რასაკვირველია, 
ბაზარს ვერ ვნახავთ, ასპინძაში ვერ წავალთ. 
ახალი საფლავებიდან მოშორებით არის ძვე-
ლიც, ვინ იცის, როდინდელი, ცხვრის და 
ვერძის გამოსახულებიანი საფლავის ქვებით. 
ზოგი მათგანი სანახევროდ მიწაშია ჩაფლუ-
ლი, ზოგ ვერძს მხოლოდ თავი უჩანს; არის 
სწორი ქვასამარხი, რომელსაც ჩემთვის გა-
უგებარ ენაზე რაღაც აწერია. ზოგი საფლა-
ვის ქვის წარწერა თითქმის გადაშლილია. 
ერთ-ერთი საფლავის ქვაზე არის ჯვრის გა-
მოსახულება და წარწერა. 

როდესაც გაიგეს, რომ ძველი ამბები და 
ნივთები მაინტერესებდა, ყველა ცდილობდა, 
რამე მოეყოლა. მითხრეს, რომ, ზემო ტყეში, 
ადრე, ეკლესია იყო, მისი ნანგრევებიღა არი-
სო. ახლა ნაეკლესიარი უნდა ვნახოთ, მას-

წავლებელი მიგვყვება – ბერიძე მარო. გზაზე 
შეგვხვდა ერთი ხანშიშესული გლეხი, რომე-
ლიც ეკლესიაზე წამოგვყვა. ავედით ფერდობ-
ზე, ვნახეთ ღელე წისქვილით. ერთღარიანი 
წისქვილია, ბაღში რომ იყო, ჩვენს ეზოში, 
ოღონდ იმაზე პატარა დოლაბი აქვს, შინ, თბი-
ლისში, ფოტოაპარატი გვქონდა, რატომღაც 
არ წამოვიღეთ. დიდი სისულელეა; ხომ ვიცო-
დი, რომ სოფელში ბევრი რამე იქნებოდა გა-
დასაღები. ყველაფერს, რასაც ვნახულობდი, 
არ ვიწერდი, მეგონა, დამამახსოვრდებოდა. 
ამ პატარა სოფლის ზეგანზე, როგორც თან-
დათან ვიგებდი, უხვად იყო სხვადასხვა კერა-
მიკული ნივთების ნამტვრევები. კერამიკულ 
ნამტვრევებს, გზაზე რომ ვპოულობდი, ხელს 
შევახებდი და ისევ იქ ვტოვებდი. მათი აღწე-
რა და ჩაწერა, ალბათ, აუცილებელია, მაგრამ 
მე ამას არ ვაკეთებდი. 

სოფლის თავში ავედით ეკლესიის ნანგ-
რევებთან. მას საკმაოდ დიდი ადგილი ეკავა. 
ახლოს მივედით, ნანგრევების ქვეშ უფრო 
ძველი ნაგებობის საძირკველი მოჩანდა. ერთ 
ადგილას ნახევრად დანგრეული კედელიც 
იყო შემორჩენილი. ალბათ, ეკლესია იყო. ეტ-
ყობოდა, ძველი ნაგებობა უფრო დიდი უნდა 
ყოფილიყო. ლოდებში ქვაჯვარი შევნიშნე. 
ეკლესიის საძირკველთან კერამიკული ჭურ-
ჭლის ნამტვრევები ეყარა. აქაურებმა ვერ 
მითხრეს ეკლესიის სახელი. „ეს სოფელი ბევ-
რჯერ ყოფილა დარბეული, ალბათ სხვადასხ-
ვა მოდგმის ხალხი ერთმანეთს ებრძოდაო,” 
– ამბობს ჩვენი თანამგზავრი.

ეკლესიის ნანგრევებიდან გავცქერით ამ 
მიდამოებს. ალბათ, ბაღ-ვენახებით, ტყეების 
მასივებით, მწვანით მოსილი გორაკებით 
იყო დამშვენებული. საუკუნეებს ბევრი რამე 
შეუძლია.

***
ახლა, როდესაც ჩემი ძველი ჩანაწერების 

გადაწერა დავიწყე, გამახსენდა ჩვენი თანამ-
შრომელი დევი ბერძენიშვილი, დავურეკე და 
ვკითხე: „ხომ არ ყოფილხართ ერკოტაში, რა 
იცით ამ სოფლის ძეგლების შესახებ-მეთქი?” 
მან თავისი 1981 წლის დღიური წამიკითხა: 
„ეკლესია, რომელიც მე ვნახე, ძველი ეკლე-
სიის ნანგრევებზეა აგებული, უფრო დიდი 
ყოფილა. იქვე ადრეფეოდალური ხანის ქვაჯ-
ვრის ბაზისია. დასავლეთის შესასვლელის 
მარჯვნივ, ამყოლად თავდაყირაა ჩაშენებუ-
ლი სომხური ხაჩქარი. ბავარის ქვას ორღა-
რიანი საპირე შემოუყვება, შუაში ჯვარია 
ამოკვეთილი. ეკლესიის დასავლეთით თხემის 
ფართობი 30X50 მეტრზეა. ანაკრეფი კერამი-
კული მასალა გვიანბრინჯაოს ხანისაა. არის 
კიდევ მეორე გორა, რომელზედაც გროვად 
შემორჩენილი ქვებია, ამას ისინი ზიარეთს 
ეძახიან – ამაღლების დღესასწაულს უკავში-
რებენ. ის სოფელს გადმოჰყურებს სამხრეთ 
დასავლეთის მხრიდან. ამ 45 მეტრი სიმაღ-
ლის ქედზე ქვების მშრალი წყობით შექმნილი 
კედლებია. ქვაზე ყველაზე მაღალ ადგილზე 
ყორეა, სადაც გაირჩევა საყდრის ბუდე, რო-
მელსაც შესასვლელი სამხრეთიდან აქვს. შე-
სასვლელთან და საკურთხეველშიაც ძველი 
ეკლესიის ლოდებია დაწყობილი, აქაც ქვაჯვ-
რის ბაზისია.”

18 აგვისტო. ვინ იცის, რამდენი ქარტეხი-
ლის მოწმეა ეს სოფელი. ხშირად ვსაუბრობთ 
იმაზე, თუ რატომ დასახლდა, რა მოეწონა აქ 
ხალხს, ის ხომ მოწყვეტილია ცენტრს. ჩვენ 
დღეს რაღაც ნაგებობის კვალს მივაგენით. 
სულ იმაზე ვფიქრობთ, როდის დასახლდა აქ 
ხალხი პირველად ან მეორედ; არ ვიცით, ეს 
დასახლება, სადაც ჩვენ ვართ, მერამდენეა, 
ესეც არა ჩანს ახალი.

ჩვენმა გამყოლმა სოფლის თავში ჯერ 
ერთი ჩაქცეული ადგილი მაჩვენა, – რა 
არის-მეთქი., – ვკითხე. – „არ ვიცი, ამბობენ, 
თითქოს აქ წინათ ხალხი 
ცხოვრობდა. შეიძლება 

ჯულიეტა რუხაძე

(ეთნოგრაფიული ჩანაწერები)
 

როგორც მესხეთ-ჯავახეთში ცხოვრების დროს დავრწმუნდი, ასპინძა, 
სოფელი ერკოტა (სადაც ვცხოვრობდი) და მათი შემოგარენი თავისი მრა-
ვალფეროვნებით – კლიმატურ-გეოგრაფიული პირობებით, ეთნოკულტუ-
რული და პოლიტიკური ისტორიით იპყრობდა ყურადღებას. 

ომის გამო ერთი წლით ადრე დაგვამთავრებინეს უნივერსიტეტი და მე 
და ჩემი მეუღლე – ავთანდილ ბენდუქიძე – ამ სოფელში სამუშაოდ გაგვაგ-
ზავნეს. ავთანდილი საშუალო სკოლის დირექტორად და ფიზიკა-მათემატი-
კის მასწავლებლად დანიშნეს, მე ისტორიასა და გერმანული ენას ვასწავლი-
დი, დროებით ქიმიის მასწავლებლობაც დამავალეს.

 თურქობის დროს აქ იყვნენ, 
მერე ქვემოთ სოფელში და-
სახლდნენ, ასეთი რამდენი-

მეა,” მერე ისინიც გვიჩვენა. არავინ იცის ის 
ჩაქცეული ნანგრევები, რომლებიც ვნახე, რა 
არის. ამბობენ, შეიძლება თავშესაფარი იყოს. 
შესაძლებელია, ეს იყო ერკოტის ცნობილი 
ქვაბები, რომელიც ნახსენები აქვს გიორგი 
ბოჭორიძეს. ნანახით ძალიან დავინტერეს-
დი, მაგრამ ამის შესახებ ვერც მაშინ და ვერც 
მერე ვერაფერი გავიგე.

თითქმის ბნელდებოდა, როდესაც შინ 
დავბრუნდი. არც ერთი ბინის სარკმლიდან 
სინათლის მბჟუტავი შუქიც არ ჩანდა. ადამი-
ანის ჭაჭანება არ არის, მხოლოდ ძაღლების 
გაბმული ყმუილი ისმის. ეს ჩაკარგული პა-
ტარა სოფელი არ ვიცი, გამოირჩევა თუ არა 
სხვა სოფლებისაგან. იქნებ სხვაგანაც ბუნე-
ბის ასეთი დიდებული პეიზაჟია? არა მგონია, 
რომ ერკოტის გარშემო სოფელ ზველამდე 
მაინც ერკოტის და მის შემოგარენ ტყეს ბა-
დალი ჰქონდეს. მითხრეს, რომ საძოვრების 
გასაჭირშიც კი, როცა მთა და ბარი თოვლით 
იყო დაფარული, ტყეში პირუტყვს თავის გა-
ტანა არ უჭირდა, ყოველთვის შოულობდა 
საზრდოს. 

სოფლის შემოგარენის მონახულებამ 
დაგვაფიქრა. ვინ იცის, რამდენი ჭირ-ვარამი 
გადახდენია ამ სოფელს. აქ გამოცდილი ის-
ტორიკოსი უნდა იყო. შალვა ამირანაშვილის 
ლექციებიდან მახსოვს, ძეგლს რომ ნახავ, რა 
უნდა გააკეთო, მაგრამ მე ვერაფერი შევძე-
ლი. ისტორიას ჩაბარდა ამ სოფლის მნიშვნე-
ლოვანი მასალა. ჩემი ჩანაწერი თუ დღიური, 
ცხადია, მოკლებულია სიზუსტეს.

***
ახლა, როდესაც ჩემი იმდროინდელი ჩანა-

წერი ვნახე, გამახსენდა სერგი ჯიქიას მიერ 
გამოცემული „გურჯისტანის ვილაიეთის 
დიდი დავთარი,” რომელშიც ერკოტის ქვაბე-
ბის შესახებ მოტანილია ლ.მუსხელიშვილის 
მასალა „ვაჰანის ქვაბთა განგებიდან” (XIII 
საუკუნე), სადაც დასახელებულია მთელი 
რიგი გეოგრაფიული სახელები და მათ შორის 
ერკოტაც: „ვარძია და ზედა ვარძია, თმოგვი, 
კუმურდო, ტოლოში, ფია, მირაშხანი, ერკოტა 
(ერკუტა), ჭაჭკარი და სხვა.” 

ამ სოფლის შესახებ მოგვყავს ს.ჯიქიას 
ნაშრომიდან ამონაწერი: „სოფელი ერკოტა 
– ამ დაწერილობას დედანში დიაკრიტიკუ-
ლი ნიშნები არა აქვს. ერკოტა დღესაც არ-
სებობს – არსებული სოფელია. იგი ასპინძის 
რაიონშია, ერკოტის საბჭოს შეადგენს. ერკო-
ტა – ამ სახელწოდების სისწორე და სინამდ-
ვილე დასტურდება ერთ საარქივო მასალაში 
ქართული მინაწერებით: „მე ერკოტის მა-
მასახლისი.” ერკოტის რელიეფზე შემდეგი 
ცნობა არსებობს: „Казенное сел. Эркота при 
роднике Пони пyари {ფუას < (pinar :წყარო“}, 
на возвышенном месте под подошвою горы 
Керкеа, над оврагом Уканхеви и против горы 
Коцахуа...” (ს. ჯიქია, გურჯისტანის ვილაი-
ეთის დიდი დავთარი. 1958. გვ.230

20 აგვისტო. ამ დღეს მთელი სოფელი და-
ვიარე. გარეთ გამოსულიყო ქალი თუ კაცი. 
უფრო ახალგაზრდა გოგონები და მოხუცები 
მიყურებდნენ, შეიძლება ფიქრობდნენ: „ნეტა, 
ეს გოგო რას დადის, ყველაფერს ათვალი-
ერებსო.”

ერთი სახლის წინ იჯდა ხანშიშესული 
ქალი და ხელსაფქვავში ხორბალს ღერღავ-
და, ვკითხე: „რას აკეთებთ, რისთვის გინდათ 
დაღერღილი ხორბალი?” მითხრა: „კორკოტი 
უნდა გავაკეთო.” „კორკოტი რა არის-მეთქი?” 
„წყლით ვხარშავთ დაღერღილ ხორბალს და 
მერე კარგად რომ იდუღებს, რძეს დავასხამთ, 
მარილს გავუკეთებთ და ვჭამთო.” „ჩვენ ხორ-
ბლისაგან მხოლოდ მიცვალებულისთვის გან-
კუთვნილ სადილს ვაკეთებთ.”  ალბათ, გაუკ-
ვირდა, რადგან შევნიშნე, რომ მასაც და მის 
ახლო მყოფ გოგონებსაც ეცინებოდათ, მაგ-
რამ იცოდნენ, მასწავლებელი რომ ვიყავი და 
თავს იკავებდნენ. ამის შემდეგ სახლის გარეთ 
გამოდგმული ხელსაფქვავი ბევრჯერ ვნახე.

ჩვენი საოჯახო საქმეები, ასე თუ ისე, მო-
ვაგვარეთ და ავთანდილის დედა ცოტა დამშ-
ვიდებული დაბრუნდა თბილისში.

21-22 აგვისტო. წერილი მივიღეთ თბილისი-
დან. გვწერენ: „ზევარ ჩხაიძე ასპინძის რაიონში 
სოფელ ზველში ექიმად გააგზავნეს და მთელი 
ოჯახი იქ წაიყვანაო,” რა ბედნიერებაა! მალე 
ვნახავთ ნანა ვიგორბინასა და ზევარს. გადავ-
წყვიტეთ, სწავლის დაწყებამდე ზველში წავსუ-
ლიყავით. ნანასა და ზევართან დიდი სულიერი 
სიახლოვე და მეგობრობა გვაკავშირებს. 

დავიქირავეთ ცხენი, გამყოლი კი არა 
გვყავს, რადგან იქ დარჩენა და მეორე დღეს 
დაბრუნება გვინდა. გვითხრეს, გზა ტყიანია, 
მაგრამ ადვილად სავალი, ცხენი თვითონ მი-
გიყვანთ სოფელშიო. მე ადრეც ვთქვი, რომ 
ბავშვობაში და მერეც ცხენით სიარული ძა-
ლიან მიყვარდა და ცხენზე ჯდომაც ვიცოდი. 
ამ საცოდავ ცხენზე ხან მე ვიჯექი და ხან 
ავთანდილი. ავთანდილი, მიუხედავად სპორ-
ტული აღზრდისა (ჩოგბურთი, ველოსიპედი 
და სხვა), ცხენზე თავს მაინცდამაინც ლაღად 

ვერ გრძნობდა. მოკლედ, რიგ-რიგობით ვაწუ-
ხებდით ჩვენს მეგობარ ცხენს, მაგრამ ბოლოს 
ისე დავიარეთ, რომ ორივენი ერთად შევსხე-
დით. ეს არც ისე იოლი იყო, მაგრამ აქაც მე 
ვიმარჯვე. წავიდა საწყალი ცხენი ამ სიმძიმე 
ტვირთით. მივედით ზველში. როგორ გაუხარ-
დათ ჩვენი ნახვა, არასოდეს დამავიწყდება ეს 
საღამო. მარო დეიდას (ნანას დედის) გაკეთე-
ბული სადილი, რძე და სხვა ნუგბარი, ჩვენთ-
ვის უცხო კარაქი და სხვა. ღამე ჯეჯიმები გა-
შალეს და ლოგინი იმაზე დაგვიგეს. დიდხანს 
ვიცინოდით, შემდეგ ზევარი და ნანა მთელი 
სიცოცხლე იგონებდნენ იმ ტკბილ საღამოსა 
და ღამეს. ძილი არ გვეკარებოდა. მარო დე-
იდას სახეს ახლაც ვხედავ, როგორი სიყვა-
რულით გველაპარაკებოდა. იმ ღამეს ერთი 
კურიოზიც მოხდა, რასაც თბილისში ჩვენი 
შეხვედრების დროს მუდამ იგონებდა ზევარი, 
სიცილით ვიხოცებოდით. 

ზველში დილით სასაფლაოს ნახვა მოვინ-
დომე. ნანა და ზევარიც წამოგვყვნენ. სასაფ-
ლაოს ქვაზე გამოხატულია სახვნელი, წმინდა 
გიორგის ეკლესიასთან ცხვრის თუ ვერძის 

კარგად შენახული ქანდაკებაა. ერთ საფლა-
ვის ქვას წარწერა აქვს. ამ ქვაზე სამჭედლო 
იარაღები ჩანს. მიკვირს, ერკოტაში რატომ 
არის ყველა ისტორიული ადგილი თუ სასაფ-
ლაო უფრო განადგურებული? ვერაფრით ვერ 
ვიგებ ამას. 

ნაშუადღევს ერკოტაში იმავე ცხენით 
დავბრუნდით. ცოტა რამ, რაც შეეძლოთ, გა-
მოგვატანეს. 

ზევარი ძალზე ნიჭიერი და დაკვირვებუ-
ლი ექიმი იყო. ის მთელ ზველს და ახლომახ-
ლო სოფლებსაც პატრონობდა. ვაი, რა დიდი 
განსხვავებაა მასწავლებელსა და ექიმს შო-
რის, ჩვენ როგორი საცოდავები ვართ, მხო-
ლოდ თბილისიდან დედაჩემის გამოგზავნილი 
პროდუქტების იმედად ვართ. 

ცხელოდა, როდესაც სოფელში ჩამოვე-
დით. თურმე იმ დღეს ახალგაზრდა ქალები 
ლაზარობას მართავენ. ისინი კარდაკარ სიმ-
ღერით დადიოდნენ, თან დაჰყავდათ თოჯი-
ნად გამოსახული ჩიხტით თავდახურული „პა-
ტარძალი.” სიმღერის ტექსტი არ ჩამიწერია, 
მაგრამ ვერა ბარდაველიძის ლექციიდან მახ-
სოვდა, რომ ეს ლაზარეს სადიდებელი ჰიმნი 
იყო და ძალიან გავიხარე, ვინმეს კარზე რომ 
მივიდოდნენ, სახლის პატრონები ცდილობ-
დნენ „პატარძალი” წყლით გაეწუწათ, წვიმა 
რომ მოსულიყო. 

ისინი ჩვენს სახლთანაც მოვიდნენ. „დი-
რექტორს რო მივულოცოთ, რას მოგვცემსო,” 
- იკითხეს. ავთანდილმა მათ დედაჩემის გა-
მოგზავნილი, ომის დროს სანატრელი იაფფა-
სიანი „პადუშკა” კანფეტები მისცა. ეს მაშინ 
დიდ რამედ ითვლებოდა. მიამბეს, რომ სო-
ფელში მოხუცი ქალები დიდებაზე დადიოდ-
ნენ. ამინდის გამოთხოვა დიდებაზე დაბალ-
ზეც სცოდნიათ.

27 აგვისტო. ავთანდილის დედა ჩამოვიდა 
და ჩამოიყვანა თავისი უმცროსი ვაჟი, მეცხ-
რეკლასელი ტარიელი, რომელსაც სოფელი 
მოეწონა. საქვეზე დააგეს ყველაფერი, რაც 
კი ჩამოტანილი ჰქონდათ და ისე დაწვნენ. 
სულ რამდენიმე დღე იყვნენ. მათ ჩამოსვლას 
პურის გამოცხობა დავუკავშირეთ და ცხელ-
ცხელი თონის პურითა და ყველით გავუმას-
პინძლდით.

თბილისიდან მათ მიერ ჩამოტანილი სა-
პონი, შაქარი და კეთილი მეზობლის – არმენა 
ფალელიშვილის – გამოგზავნილი „ფრენჩები” 
სოფლის პროდუქტებზე გაიცვალა.

1 სექტემბერი. წუხელ მთვარიანი ღამე იყო. 

გასასეირნებლად წავედი. შუკებში ახალმოთი-
ბული თივისა და პურის თავთავის სურნელი 
იდგა. ხვალ სასწავლო წელი იწყება. დილით 
ჩვენთან მოვიდა სოფლის თავკაცი, მას სკო-
ლის კარი უკვე გაეღო. რაღაც საქაღალდეები 
გვქონდა. ეზოში შევედით. იქ მყოფნი მოწიწე-
ბით მოგვესალმნენ, შეხვედრით კმაყოფილე-
ბი ვიყავით. სკოლის ზარი დაირეკა, ბავშვები 
ეზოში იყვნენ, ზარის შემდეგ საკლასო ოთახში 
შევედით. ვღელავ, პირველად ისტორიის გაკვე-
თილი ჩავატარე. მეორე გაკვეთილი სხვა კლას-
ში გერმანული მქონდა. ავთანდილი ძალიან 
მოწადინებულია, აპირებს ბავშვების გაკვეთი-
ლების შემდეგ დატოვებას და მათთან მეცადი-
ნეობას. ეს წამოწყება ყველას გაუხარდა. ავ-
თანდილი ამბობდა: „ვისაც  სწავლა სურს, რომ 
აუკრძალო, მაინც შეიძენს ცოდნასაო.”

4 სექტემბერი. ძალიან დაკავებული ვარ, 
სამი საგნის მომზადება ადვილი არ არის. 
მაგათი სამყოფი გერმანული დედაჩემის მე-
გობარმა მასწავლა, იმდენად კარგად, რომ 
დღესაც მახსოვს. ისტორია სულ არ მიჭირდა, 
ქიმიაში ვამზადებდი გაკვეთილს. ასე ვიქნები, 

სანამ მასწავლებელს არ გამოგზავნიან. საღა-
მოს გაკვეთილების გეგმას ვადგენ. ავთანდი-
ლი მეუბნება, დიდი დატვირთვა გაქვს, ყველა 
საგნის გეგმა უნდა გქონდესო. სხვადასხვა 
საგანს რომ ასწავლი, ძნელია, კარგად მოამ-
ზადეო. ასე გაგრძელდა სკოლაში ჩვენი მუშა-
ობა. მიხარია, ამდენ რამეს რომ ვაკეთებ.

სადილი? რა სადილი, ხან გვაქვს და 
ხან არა, ხშირად მხოლოდ პურსა და ვაშლს 
ვჭამთ, ან ახალ კარტოფილს, რომელსაც ნავ-
თქურაზე  ვხარშავთ, რასაკვირველია, თითქ-
მის ყოველთვის უცხიმოდ ვჭამთ. ყველაფერს 
თანაბრად ვიყოფთ. 

10 სექტემბერი. მინდა გავიგო ცოტა რამ 
აქაური სოფლის მეურნეობაზე. გიორგი ჩიტა-
იას ლექციიდან გამახსენდა, რომ ვახუშტი ბა-
ტონიშვილთან ერთ-ერთი მნიშვნელოვანი სა-
კითხი ადგილის ნაყოფიერება-უნაყოფობაა. 
ადგილი იმითაც არის მნიშვნელოვანი, თუ რა 
მოჰყავთ ამა თუ იმ სოფელში. არ ვიცი, რა 
შევძელი. მერიდება, რომ ამ საკითხით უფრო 
მეტად არ დავინტერესდი.

მივედი ტივაძის ოჯახში, რომელსაც მისვ-
ლაზე ადრევე შევუთანხმდი. ოჯახის უფროს-
მა, რომლის სახელიც არ ჩამიწერია და ვერ 
ვიხსენებ, მითხრა: „აქ ზოგან ხამი მიწა იყო, 
ლურჯი, ქვიანი, ქვას ვკარკლავდით. ვთესავ-
დით ჭვავს, წითელ დიკას, ცერცვს (ბაკლას), 
დოლს. შემოდგომაზე ლურჯი პური გვქონდა. 
გაზაფხულზე ვთესავდით თეთრ ქერს და ბარ-
დას. ფიგ ვეძახდით. ქერს პირველად ვთეს-
დით, იმიტომ, რომ ქერი მალე მოდის. ქერი რო 
გვიან დათესო, მწვანე რჩება, მოძრამს. დიკა 
მალე მოდის. ამიტომ უფრო გვიან ვთესამთ. 
ყველაზე მოსავლიანი წითელი დიკაა. ზელა-
ში იმატებდა. გამოცხობაში წონით ისევ ის 
იყო. დოლის პურმაც იცოდა მატება. ადამიანს 
ცოტა მუცელზე ბერამს. წითელი დიკა უზა-
რალოა. დოლის პური ცოტა სალთია. ვერ ჭამ, 
უგემურია – დიყიელი პური გამოდის, შავი, 
ნასი პური გამოდის. ასლს ცოტას ვთესამდით. 
ასლისაგან ვაკეთებდით კორკოტს. „კორკოტი 
ჭამე ასლისა, დრო მოგივა წასვლისა.”

ბარდა საქონლისთვინ არი, ჩვენცა ვჭამთ. 
ლობიოსებრ ვაკეთებთ ხახვით, რამით.”

ერკოტაში მიწის ნაკვეთებს ამფებად ანა-
წილებენ და საბლით ზომავდნენ. ერთი საბე-
ლი სიგრძით ათი მეტრი ყოფილა. გლეხებს 
მფლობელობაში სხვადასხვა რაოდენობის 
ამფი მიწა ჰქონდათ. აქ თესავდნენ ისინი მო-
სავალს.

ძველად უფრო იყო გავრცელებული მე-
ფუტკრეობა, მონადირეობა, აქ ბევრი ჰყავ-
დათ ცხვარიც და ძროხაც, ღორიც, თხაც. 
მატყლისაგან ქსოვდნენ წინდებსდა და ხელ-
თათმანებს. მე აქ ვერა ვნახე ჭრელი წინდები, 
რომლებიც მუზეუმში მიჩვენა ბატონმა გიორ-
გიმ და მითხრა: „ამისი მქსოვლები აღმოსავ-
ლეთ საქართველოს მთის ხალხიაო.”

ერკოტაში ბევრი ჰყავდათ ფრინველიც, 
განსაკუთრებით ბატი, რომლის ბუმბულს 
ბალიშებისთვის ინახავდნენ, ხორცისაგან 
ჩახოხბილს აკეთებდნენ ან ამარილებდნენ 
და ზამთრისთვის ცეცხლთან ახმობდნენ, 
ქონს კი ადნობდნენ და ცხიმად ხმარობდ-
ნენ. რძისგან კარაქს, ერბოს ამზადებდნენ. 
ლარაქს იშვიათად ხმარობდნენ. ცხვრისა და 
ძროხის რძისგან აკეთებდნენ სხვადასხვა სა-
ხის ყველს. ძროხის ყველი მოხდილია, ცხვრის 
ყველი მოუხდელია და ძალიან გემრიელი.

14 სექტემბერი. მიუხედავად იმისა, რომ 
ისტორიული ადგილების სანახავად ავთანდი-
ლი ჩემთან ერთად დადიოდა, მას გული უფრო 
სკოლისაკენ მიუწევდა. ავთანდილმა საქმე 

იცოდა და უყვარდა სკოლაცა და ბავშვებიც.
სწორედ ერკოტაში მისი ჩასვლის შემდეგ 

სხვაგვარად დატრიალდა სკოლის ბედიც. 
ავთანდილი ხან ასპინძაში დარბოდა, ხან მო-
წაფეებს გაკვეთილების შემდეგ ტოვებდა და 
ამეცადინებდა. საოცარია, როგორ ასწრებდა 
ყველაფერს. კოლეგები მორიდებით ხოტბას 
ასხამდნენ და მათი სიტყვები გულიდან იყო 
ამოსული. ჩვენ მცირედითაც კმაყოფილები 
ვიყავით, ვერაფერი ცვლიდა ავთანდილს, ვე-
რავითარი გაჭირვება.

28 სექტემბერი. ვაშლი გვინდა ვიყიდოთ. აქ 
კარტოფილი ვაშლივით გემრიელი და უხვმოსავ-
ლიანია. ვხარშავ ახალ კარტოფილს და ცხიმის 
გარეშე პურს ვატანთ. ჩვენი სადილიც ეს არის, 
ხან კი მარტო ვაშლი და პურია ჩვენი სადილი.

ხალხს თვითონ უჭირს, შენ ვინ დაგეხმა-
რება? გვაქვს ქოქოსის ზეთი, ძალიან მეჯავ-
რება, მაგრამ რა ვქნა, იძულებული ვართ, 
რომ ვჭამოთ.

ერთხელ ცოტა ერბო შევიძინეთ და რამ-
დენიმე დღე გემრიელად ვისადილეთ, თუ ამას 
სადილი ჰქვია. თუმცა, არც თბილისშია უკე-
თესი პირობები. კაცმა არ იცის, რასა ვჭამთ. 
პურს როცა ვშოულობდით, დიდი საქმე იყო.

5 ოქტომბერი. ერთ ოჯახში წავედით, არ 
ვიცით, ისინი თურქები არიან თუ  გამაჰმა-
დიანებული ქართველები. სოფელში ყველა-
ზე მდიდრულად მოწყობილი სახლი ჰქონ-
დათ. რამდენჯერმე ვესტუმრეთ. ძვირფასი 
ხალიჩებით იყო მორთული ოთახი, ოჯახის 
უფროსი შიშველი ფეხებით ფეხმორთხმული 
იჯდა. ჩვენ არაფერი გვითხრეს, მაგრამ ვიგ-
რძენით, რომ ფეხზე გახდა აუცილებელი იყო 
და ისე შევედით. უფროსი კაცი დამჯდარი და 
ფეხმორთხმული გვესაუბრება. იქვე უფროსი 
ქალი ერთფერ, ლამაზი ორნამენტებით შემ-
კულ მაღალ წინდას საგულდაგულოდ ქსოვ-
და. ჩვენ მისგან ერთი წყვილი წინდა შევიძი-
ნეთ, რომელიც თბილისში შინდისფრად შევ-
ღებე და დღემდე მაქვს შენახული. სწორედ ამ 
კაცმა მიგვიწვია ვაშლის ბაღში.

7 ოქტომბერი. გადავწყვიტე, იმ მოხუცს ბაღ-
ში ვწვეოდით ვაშლის საყიდლად. ვაშლის საყიდ-
ლად რომ მივდიოდით, დაწესებულ ფასს არაფ-
რით უკლებდნენ ხოლმე, მაგრამ, ამავე დროს, 
ვაშლის კალოზე ვაშლს გვთავაზობდნენ და შე-
გეძლო იმდენი გეჭამა, რამდენიც გინდოდა.

ავთანდილს ვაშლი ძალიან უყვარდა და 

ფიზიკური პირი ავთანდილ ბერიძე

გაზეთი რეგისტრირებულია ასპინძის რაიონის სასამართლოს მიერ 1998 წლის 15 ოქტომბერს. 

რედაქტორი ავთანდილ ბერიძე
სარედაქციო საბჭო: 
დურმიშხან ბერიძე, მერაბ ბერიძე, 
ვახტანგ ინაური, სოსო გიქოშვილი

გაზეთი დაიბეჭდა 
შპს „საარის” სტამბაში 
მისამართი: ქ. თბილისი, 
თევდორე მღვდლის 57.

რედაქციის მისამართი:

ტელეფონი მთავარი რედაქტორის: 599 97 95 24

გაზეთის რედაქცია სარგებ-
ლობს თავისუფალი პრესის 
პრინციპებით და ავტორის 

მოსაზრებებსა და გამონათ-
ქვამებზე პასუხს არ აგებს

შეცდომის გასწორება

ჩვენი გაზეთის მიმდინარე წლის N10-ის 
სპეციალური ნომრის მეხუთე გვერდზე, წე-
რილში – „მუსხელი აშუღი” – გაიპარა სამწუ-
ხარო შეცდომა – ნაცვლად  ალექსი ივანეს 
ძე სუდაძისა უნდა ეწეროს ალექსი ივანეს ძე 
ქურდაძე. რის გამოც რედაქცია ბოდიშს უხ-
დის ქურდაძეების ოჯახს.

 დასაწყისი გვ. 10,11

როგორ სვამდნენ და სჭამდნენ უწინ

სამცხე-საათაბაგოს ნაოხრები 
(მგზავრის შენიშვნები)

ვერც ამ მხარის საკვირველს აწმყოს, ვერც 
მის ისტორიულ ნაშთთა საოცრებასა და სიშვენი-
ერეს და ვერც თვით ქვეყნის მიდამოთ შვენებასა 
და სიდიადეს ვერ შეიგნებთ, თუ არ გაითვალის-
წინებთ ამ საქართველოს კუთხის ისტორიულ 
წარსულს. ამ ვრცელს მხარეს უხსოვარ დროიდან 
ზემო ქართლს უძახდნენ, შემდეგში კი სამცხედ 
გადანათლეს და ამ სახელმწიფომ მიანიჭა მკვიდ-
რთაც მესხების სახელი.

ბევრი ჩვენი მეისტორიენი ამბობენ, რომ სა-
ხელწოდება „სამცხე” წარმოსდგა სამი ციხიდგან, 
რომელნიც იყვნენ აშენებულნი ქ.ახალციხის სამს 
სიმაღლეზედაო. არაბებმა ეს ციხენი შემუსრეს, 
მაგრამ თამარ მეფემ მათ ადგილს ერთი ციხე 
ააშენა, რომლითაც სამივენი შეაერთაო, – ამ 
ციხის აშენებამ დააკუთნა ქ. ახალციხეს თავისი 
სახელი; ხოლო მთელს მხარეს სამცხეობა შერჩა 
დღემდეო.

მართალია, ახალციხე იმთავითვე ზემო ქარ-
თლის პოლიტიკურის ცხოვრების მესვეური იყო, 
იგივე იყო გასაღები შიდა ქართლისა, მაგრამ მისი 
სამი ციხე მაინც არ მისცემდა ამ სახელწოდებას 
მთელს მხარეს.

სამცხეს სახელწოდება ამ მხარეს უნდა მი-
ეღო, მგონია, უფრო იმ ციხე-სიმაგრეთა სიმრავ-
ლის გამო, რომელიც გაკვირვებს აქ მოგზაურს 
და რომელიც სხვაგან იმდენად არ მოიპოვება სა-
ქართველოში. ციხენი აწყურის, ასპინძის, ახალ-
ციხის, ხერთვისის, თმოგვის, ახალქალაქის, ყვე-
ლის, არტაანის, წუნდის, არტანუჯის, თუხარი-
სის, იშხნის, არტანუჯის, კალმახოსის, ქაჯეთის, 
დადეშის და მრავალნი სხვანი გაოცებენ  თავიან-
თის სიდიდითა და სიმაგრით. თითქოს რაღაც 
დევ-გმირთ უცხოვრიათ ამ კლდე-ღრიან მხარეში 
და მათ აუშენებიათ ეს საოცარი ციხე-სიმაგრე, ამ 
საოცარ მდებარეობაში.

ამ მხარის მდებარეობას რომ თვალწინ წარ-
მოიდგენენ, აუცილებლად ჰრწმუნდები, რომ ან 
იგი ტრაპეზუნამდე და არზრუმამდე საქართვე-
ლოს ხელში უნდა ყოფილიყო და ან იგი ტაოს-კა-
რამდე (ბორჯომის ყელამდე) სხვა უნდა სჭერო-
და. სხვა რაიმე სტრატეგიული განყოფა ამ მხარი-
სა ვერ მოხერხდება.

ოდეს ეს მხარე ზემო-ქართლად იწოდებოდა 
და საქართველოს მეფის ხელში იყო, მაშინ მას 
შეადგენდა: კლარჯეთი, შავშეთი, ლიგანის ხევი, 
ტაოს-კარი, აჭარა, არტაანი, კოლა, ჰერუშეთი, 
ჯავახეთი და საკუთრივ სამცხე (ახალციხის მაზ-
რა). მთელი ეს მხარე უხსოვარ დროიდან კეთილ 
მოქალაქეობდა, ხოლო მეფობასა ბაგრატები-
სა, დავით აღმაშენებლის, გიორგის და თამარის 
დროს, – ჰყვაოდა. ამ დროს აქ შემდეგი საეპიზ-
კოპოზო კათედრანი დაწესდნენ: იშხანს, კუმურ-
დოს, აწყვერს, ტბეთს, წყაროს თავს, წურწყობს, 
ვალაშკეთს, ერეშეთს, შანს, დაეშს, სახალტბელს, 
ჭინოეთსა...

პირველად არაბთა შემოსევამ შესძრა ეს მხა-
რე, მაგრამ მხნე მეფეთ ბაგრატ, გიორგი და და-
ვით აღმაშენებელთ ალაგმეს არაბნი, ბოლოს კი 
დავით აღმაშენებელმა (1087-1125)  სრულებით 
განდევნა. არაბებს მოჰყვნენ მაჰმადიან-სელჯუკ-

თა ბრბონი, რომელთაც მამაცად უხვდებოდა 
მეფე გიორგი III. შემდეგ სელჯუკთა სულტანს 
ხორასნის სულთანი შეუერთდა, ამათ სომხებიც 
მიემატნენ, მაგრამ გიორგიმ არამც თუ განდევ-
ნა იგინი ზემო ქართლიდან, შეესია სომხეთს და 
წაართვა მათ ძველი ქალაქი დივანი, ქალაქნი ვა-
გარშაბათი და ანნი, შემოუერთა ზემო-ქართლს 
და მმართველად დანიშნა შანშე დადიანი. იმძ-
ლავრა შემდეგში შანშე დადიანმა, მესხეთს მოჰ-
გლიჯა ვანი, ერუშეთი ოლთისი და ცოტა ხნით 
გამეფდა.

ყველაზედ სათუთად სამცხეს გიორგი III ეპ-

ყრობოდა, ამან ააშენა აქ მრავალი ეკკლესიანი, 
დიდებულ ვარძიის მონასტრის აშენების მიზე-
ზიც ეს იყო, იმიტომაც აქ ასაფლავია პატარა ეკ-
კლესიის ტრაპეზის წინ მეფე კონსტანტინესთან 
ერთად. 

1453 წ. ოსმალთ აიღეს ბიზანტია და ამ დღი-
დან მოსვენებას აღარ აძლევენ სამცხეს, ქრის-
ტიანულ კულტურით აღყვავებულს და სამსეს 
დიდ-შენი მშვენიერი ეკლესიებით და მონასტ-
რებით. როგორც საქართველოს ყველა კუთხეს, 
სამცხესაც უხსოვარ დროიდან ჰყვანდა თავისი 
ერისთავები, რომელთაც საქართველოს მეფე 
ჰნიშნავდა. აქაურ ერისთავებს უფრო ათაბაგე-
ბად იხსენიებდნენ. პირველი ათაბაგი სამცხისა 
იყო სარქის. 1334 წელს მეფე გიორგი V ათაბაგო-
ბა მისს შვილს ყვარყვარეს უბოძა და ეს თანამდე-
ბობა მემკვიდრეობითი გაჰხადა.

ქაიხოსრო ათაბაგის შვილმა ყვარყვარემ 
დამოუკიდებლად აღიარა  სამცხე და გაუდგა სა-
ქართველოს, მაგრამ მარტო დარჩენილმა 1580 
წელს ვერ გაუძლო ოსმალთ და ტყვედ იქმნა წაყ-
ვანილი. იქ მიიღო მაჰმადიანობა, სულთანის ქვე-
შევრდომობა და უკანვე დაიბრუნა საათაბაგო. 
ეს ის დრო იყო, როდესაც თვით საქართველოც 
მიიხრწნა და დაქუცმაცდა. მეფე ალექსანდრემ 
სამად გაუყო თავისი სამეფო სამ თავის შვილს. 
შვილმა ყვარყვარე ათაბაგისამ, მანუჩარმა, შორს 
მოიკიდა ოსმალნი, ბევრად არაფრად აგდებდა 

მათ, ბევრჯერაც დაამარცხა სულთნის ჯარები 
აჭარის, მაჭახელას და შავშეთის ხევ-ხუვებში. 
მანუჩარის შვილმა, მანუჩარ მეორემაც, ბევრი 
წინააღმდეგობა გაუწია ოსმალთ, მაგრამ მაინც 
1614 წ. აღიარა სულთანის პატონობა და ათაბა-
გის სახელ-წოდებას ფაშობის სახელიც მიუმატა. 
ამ უბედურებას ისიც დაატყდა, რომ მანუჩარ 
II უძეოდ მოკვდა და სამცხე თათრების ფაშებს 
დარჩათ.

220 წელიწადი დარჩა სამცხე ოსმალთა ხელ-
ში, სანამ 1828 წელს პასკევიჩი რუსეთს შემოუერ-
თებდა. დაღი როგორც ქართველების, ისე ოს-

მალთ და რუსთა მფლობელობისა  ზედ აჩნევია 
დღესაც ამ ტანჯულ მხარეს.

ბევრია ჩვენში ამ აზრისა, ვითომც ოსმალთ 
მძლავრებით გადიბირეს სამცხე, მაგრამ ფაქტე-
ბის აწონ-დაწონვა სულ სხვას გვამცნევს. იგდეს 
რა ოსმალთ ზემო-ქართლი ხელში, დაჰყვეს სან-
ჯაყებად და გადასახლების ნება მკვიდრთ არ მის-
ცეს. თავად-აზნაურობას თუმცა მამულ-დედული 
არ ჩამოართვეს, მაგრამ გლეხობა ყმობითგან გა-
ათავისუფლეს და მათზედ თავად-აზნაურთ გავ-
ლენა შეასუსტეს. ხალხსაც მოფერება დაუწყეს: 
ისლამის მიღებით, ოსმალურ ქცევად გაყოლით, 
ოსმალურ ტანსაცმელზედ ჩოხის შეცვლით, ოს-
მალურ ენის შეთვისებით, ყველას შეეძლო მიეღო 
ბეგობა, აღობა და ეფენდობა. მიტომაც ხალხში 
გახშირდა ეს წოდებანი და გადაბირება დაიწყო.

ამ პოლიტიკას უნდა მიეწეროს ის ფაქტი, 
რომ აქ ხშირად ქმარი მაჰმადიანი იყო ხოლმე, 
ცოლი კი ქრისტიანი. ამას დაკანონებაც დაჰყვა, 
რომელსაც ფლიდობა ზედ ესვა დაღად. შვილე-
ბი ასეთ ქორწინებიდან უეჭველად მაჰმადიანნი 
უნდა ყოფილიყვნენ, ქალებს კი ქრისტიანობაც 
შეეძლოთ. ოსმალთ ფლიდური პოლიტიკა იქამ-
დის იყო მოფიქრებული, რომ ამ მხარეში გადმო-
ასახლეს მრავალი სომეხი, ართვინი, ახალციხე, 
არდაგანი მთლად გაავსეს სომხებით, მისცეს 
თავისუფლება თავიანთ სარწმუნოებრივ წესე-
ბის ასრულებისა და მიანდვეს ქართველობაზედ 

მეზვერობა და დაბეზღება. ბერძნების წინააღმ-
დეგაც ასე მოიქცნენ ოსმალები, როდესაც სტამ-
ბოლის  მთელი უბნები სომხებით დაასახლეს. 
თვით სომხების შიში ოსმალთ თავის დღეში არ 
ჰქონიათ, რადგან კარგად იცოდნენ მათი ღირსე-
ბა და ამასთან ქურთებიც ჰყვანდათ მუდამ იმათ 
ასალაგმავად.

ახალციხე გახდა ფაშების სადგომ ქალაქად. 
პირველი ფაშა იყო ჰასან-ფაშა, ამის ჩამომავ-
ლობას არ ერთმეოდა ეს თანამდებობა და ამათი 
გვარის უკანასკნელი ასლან ფაშა 1716 წელს მოკ-
ვდა.

მეფენი ვახტანგ სჯულმდებელნი, თეიმუ-
რაზ, ირაკლი ბევრჯელ შეეცადნენ საათაბაგოს 
დაბრუნებას, მაგრამ ამაოდ. ოსმალთ ტაშის-კა-
რი  მეტი ვერა იჭერდა-რა. მარტო რომ ამ ტერი-
ტორიის დაჭერით დაკმაყოფილებულიყო ოსმა-
ლეთი,  კიდევ  არ გვიჭირდა! ახალციხის საფაშო 
ძალუმად ჭირად გადაიქცა საქართველოსათვის 
სამ საუკუნის განმავლობაში. ახალციხის საფაშო 
ურდოს ურდოზე ჰგზავნიდა მომიჯნავე საქართ-
ველოს კუთხეებში და მუსრს ავლებდა მკვიდრთ. 
ბევრი სოფელი, ქალაქი თუ მხარე სამუდამოდ 
ააოხრეს ამათ. ამათი ბედი ჰხვდათ მოსაზღვრე 
წალკა-თრიალეთს, სომხეთს, ბოლნისს, ხრამის 
ხეობებს და სხვ...

ტყუილად კი არ უთხრა მეფე ერეკლემ ახალ-
ციხის ფაშის ელჩებს, რომელნიც სწორედ იმ 
დროს მოვიდნენ ტფილისში მეფის კარს, როცა 
მეფეს ოსმალებისაგან მანგლისის და მის მიდა-
მოს აოხრებას უამბობდნენ: – „ დადექით თქვენს 
ქერქში, ბრძანა მრისხანე მეფემ, თორემ ისეთს 
ვინმეს ჩავუგდებ საქართველოს ხელში, რომ არც 
თქვენ მოგასვენონო.”

ოსმალნი თავიანთსას არ იშლიდნენ: ლეკე-
ბიც კი იქ დააბინავეს, რომ ერტად აეკლოთ სა-
ქართველო...

მრავალი ტყვეები კვნესოდნენ საქართველო-
დან ახალციხის საფაშოში. იმიტომ, რაც გრაფმა 
პასკევიჩმა დღე დააყარა 1827 და 1828 წლებში. 
ეს დღესაც ახარებს ქართველის გულს... 3000 
ლაზიდან ათასიღა გადარჩა ახალციხის აღების 
დროს; იანიჩარები სულ მოისრნენ, მარტო ერთი 
იანიჩარი ბაში გადარჩა. 1000 კაცურად ჩაცმუ-
ლი დედაკაცი იპოვეს რუსებმა ომის დათავების 
შემდეგ ახალციხის სანგლებში მკვდარი... მაგრამ 
მაინც მოიშალა ეს მტარვალთ ბუნაგი...

(გაგრძელება იქნება)

მღვდელი ზაქარია გულისაშვილი
„ივერია,” 1901 წელი, N179

წარსულის ფურცლები

მიკვირდა, იმდენს რომ ჭამდა. მე მგონი, ვაშ-
ლით შიმშილის გრძნობას იკლავდა. ასე რომ, 
ვაშლის ყიდვით არ ვზარალობდით. გაკვეთი-
ლების შემდეგ მოხუცთან ბაღში მივედით. გა-
ვოცდი, როდესაც რამდენიმე ადგილზე სხვა-
დასხვა ჯიშის მეტად გემრიელი ვაშლის კალო-
ები დავინახე. აქ იმდენი ვაშლი მოდიოდა, რომ 
ასპინძაში იყიდებოდა. უფრო დიდი რაოდე-
ნობით გაჰქონდათ ახალციხეში. მუსლიმები 

ვაშლს საჩალვადრო ცხენებით ეზიდებოდნენ. 
ამ სოფელში ურემი არ იცოდნენ. ზამთარში 
მარხილიც ჰქონდათ. ასპინძასა და ახალცი-
ხეში მსხვილი ვაჭრები იყვნენ. ამბობენ, ისინი 
თურქეთშიც დადიოდნენ სავაჭროდ.

აქაური ხილი ისეთი გემრიელი იყო, არა-
სოდეს დამავიწყდება მისი გემო. ერკოტა, რო-
გორც ჩანს, განთქმულია მეხილეობითაც. აქ 
ჰქონდათ ტკბილი და გემრიელი ქლიავი, ჭან-
ჭური, სხვადასხვა ჯიშის ვაშლი. მითხრეს, ერ-
კოტა ახლა ძირითადად ვაშლით არსებობსო.

ჩვენი ნაცნობი მოხუცისაგან ვაშლი ვიყი-
დეთ, გამოვემშვიდობეთ და წამოვედით.

ვაშლით დატვირთული რომ მოვდიოდით, 
ერთმა ხანშესულმა კაცმა დაგვიძახა: „მერე ჩემ-
თან მობრძანდით, რაღაცას გიამბობთო.” ჩვენი 
„განძი” სახლში დავტოვეთ. მიხვდით „განძს” 
რატომ ვამბობ? ერთი თონის პურს, რომელსაც 
ჩვენი დიასახლისი გვიცხობდა, შუაზე ვყოფდით 
და თითო ან ორ ვაშლს ვჭამდით. პურს ფურნე-
შიც აცხობდნენ. როდესაც პური არ გვქონდა, 
გამომცხვარი პურის სუნზე ცუდად ვხდებოდი. 

ხშირად პატარა ნაჭერ პურს ვიყოფდით.
იმ დღეს იმ ხანში შესულ კაცთან მივე-

დით. მან გვიამბო: „ნიკოლოზის დროს სომეხი 
გენერალი ყოფილა პასკევჩი. იმას სომხები 
გამოურეკია არზრუმიდან. ერკოტას სომხები 
იქიდან, ქილდიდან, მოსულან. აქ თათრებს 
უცხოვრიათ. კალოები რო გააკეთეს, თათ-
რის ფულები ამოიღეს. ზოგი გათათრებულია, 
ზოგი ნამდვილი თათარი.”

„ცოცხალი ისტორიები”
(გაგრძელება იქნება)

ასპინძა-ერკოტა

ხიდი ფოცხოვზე. გასული საუკუნის 30-იანი წლები


